
2021 ЙИЛ — ЁШЛАРНИ ҚЎЛЛАБ-ҚУВВАТЛАШ ВА 
АҲОЛИ САЛОМАТЛИГИНИ МУСТАҲКАМЛАШ ЙИЛИ

ЎЗБЕКИСТОН РЕСПУБЛИКАСИ ПРЕЗИДЕНТИ 
ШАВКАТ МИРЗИЁЕВНИНГ ОЛИЙ МАЖЛИСГА МУРОЖААТНОМАСИ
Ассалому алайкум, ҳурматли депутат 

ва сенаторлар!
Азиз юртдошлар!
Муҳтарам меҳмонлар! 
Хонимлар ва жаноблар!
Олий Мажлисга ва халқимизга йўлла-

наётган бу йилги Мурожаатнома, ўтган 
йиллардан фарқли равишда, мураккаб 
бир даврга тўғри келмоқда.

Барчамиз яхши биламизки, бугунги 
кунда бутун инсоният коронавирус пан-
демияси деган глобал офатни бошидан 
ўтказмоқда. Бундай улкан фалокат жаҳон 
миқёсида сўнгги юз йилда рўй бермаган, 
десак, айни ҳақиқатни айтган бўламиз.

Охирги маълумотларга кўра, дунёнинг 
191 мамлакатида 81 миллион киши ко-
ронавирус билан касалланган. Улардан  
1 миллион 765 минг нафари вафот этган. 

Пандемия жаҳон иқтисодиёти учун — 
шунга эътибор беринг — ҳар ойда қарийб 
400 миллиард доллар миқдорида зарар 
келтирмоқда. Бугунги кунга қадар дунё 
бўйича 500 миллионта иш ўрни йўқотилган.

Афсуски, бу офат бутун инсоният 
қатори халқимиз учун ҳам кутилмаган 
ташвиш ва мураккаб муаммоларни кел-
тириб чиқарди. Бухоро ва Сардобада юз 
берган табиий ва техноген офатлар ҳам 
эл-юртимизнинг иродасини яна бир бор 
синовдан ўтказди.

Халқимизнинг букилмас иродаси, фи-
докорона меҳнати ва матонати, аҳоли 
ва давлат органларининг биргаликдаги 
 саъй-ҳаракатлари туфайли мавжуд қи-
йинчиликларни мардона енгиб ўтмоқда-
миз. 

Хабарингиз бор, пандемиянинг бирин-
чи кунларидан бошлаб бутун бошқарув 
тизими ва барча тиббиёт муассасалари 
фавқулодда иш режимига ўтказилди.

Қисқа муддатда Тошкент шаҳри ва 
ҳудудларда барча шароитларга эга бўл-
ган қарийб 30 минг ўринли даволаш 
мас канлари ташкил этилди. Улар зарур 
дори-дармон, ҳимоя ва энг замонавий 
диагностика воситалари билан таъмин-
ланди. Пандемияга қарши курашиш учун 
200 мингдан зиёд тиббиёт ходими, жум-
ладан, чет эллик 150 нафар юқори ма-
лакали шифокор ва мутахассислар жалб 
этилди.

Хориждан 600 мингдан ортиқ ватан-
дошларимиз юртимизга олиб келинди. 
Чет элда қийин аҳволга тушиб қолган 100 
мингга яқин фуқароларимизга зарур ёр-
дамлар кўрсатилди.

Пандемия оқибатларини юмшатиш ва 
бартараф этиш учун давлат томонидан 
жами 82 триллион сўмлик комплекс чо-
ра-тадбирлар амалга оширилди. Жумла-
дан, Инқирозга қарши жамғарма ташкил 
этилиб, коронавирусга қарши курашиш, 
аҳоли ва корхоналарни қўллаб-қувват-

лаш билан боғлиқ тадбирларга бюджет-
дан 16 триллион сўмдан ортиқ маблағ 
йўналтирилди. Шунингдек, давлат кор-
хоналарига ва 500 мингдан зиёд тадбир-
корлик субъекти ҳамда қарийб 8 милли-
он фуқарога жами 66 триллион сўмлик 
солиқ имтиёзлари, кредит муддатларини 
узайтириш ва молиявий қўллаб-қувват-
лаш бўйича амалий ёрдамлар берилди. 

“Саховат ва кўмак” умумхалқ ҳарака-
ти доирасида фидойи ва олижаноб ва-
тандошларимизнинг фаол иштирокида 
800 мингдан зиёд эҳтиёжманд оилаларга  
1 триллион сўмдан ортиқ моддий ёрдам 
кўрсатилди.

Ўз пайтида кўрилган тезкор ва тизим-
ли чораларимиз натижасида ушбу хатар-
ли касалликнинг кенг тарқалишига йўл 
қўйилмади. Юртимизда осойишта ҳаёт, 
барқарор иқтисодий ривожланиш давом 
этмоқда.

Карантин талабларини тўғри қабул қи-
либ, уларга амал қилган, сабр-тоқатли, 
олижаноб халқимизга, ўта хатарли ва-
зиятда ўзини аямасдан мардона меҳнат 
қилган жонкуяр шифокорларга, “Саховат 
ва кўмак” умумхалқ ҳаракатида муносиб 
иштирок этган барча тадбиркор ва фуқа-
роларимизга яна бир бор ўзимнинг чуқур 
миннатдорчилигимни изҳор этаман.

Пандемияга қарши курашда бизга 
амалий кўмак берган Бирлашган Миллат-
лар Ташкилоти, Жаҳон соғлиқни сақлаш 
ташкилоти, халқаро молия институтлари, 
Россия, Хитой, АҚШ, Туркия, Бирлаш-
ган Араб Амирликлари, Жанубий Корея, 
Япония, Германия каби давлатлар раҳ-
барларига ташаккур билдираман. 

Мамлакатимиз билан яқин дўстлик ва 
ҳамкорлик алоқаларини мустаҳкамлашга 
муносиб ҳисса қўшиб келаётган чет дав-
латларнинг ҳурматли элчилари, халқаро 
ташкилотлар вакилларига раҳмат айтиб, 
эзгу тилакларимни билдиришдан мам-
нунман.

Ҳурматли парламент аъзолари! 
Қадрли дўстлар!
Жорий йилда “Илм, маърифат ва 

рақамли иқтисодиётни ривожланти-
риш” Давлат дастурига мувофиқ янги 
Ўзбекис тонни барпо этиш бўйича барча 
соҳаларда ислоҳотларни қатъий давом 
эттирдик.

Халқаро валюта жамғармаси ва халқа-
ро рейтинг агентликлари таҳлилларига 
кўра, бу йилги синовларга қарамасдан, 
Ўзбекистон дунёнинг саноқли давлатла-
ри қаторида ижобий ўсиш суръатларини 
сақлаб қолди. 

Европа Иттифоқи тузилмалари би-
лан  яқин ҳамкорликда мамлакатимизга 
кенгайтирилган савдо преференциялари 
— “GSP+” тизимини татбиқ этиш бўйича, 
муҳим қадамлар ташланди. Ушбу тизим 

келгусида республикамизда ишлаб чиқа-
риладиган 6 мингдан зиёд турдаги маҳ-
сулотларни Европа бозорига бож тўла-
масдан олиб кириш имконини беради. Бу, 
ўз навбатида, биргина тўқимачилик маҳ-
сулотларининг йиллик экспортини 300 
миллион долларга ошириш учун шароит 
яратади.

Жорий йилда мамлакатимизнинг 
халқаро молия бозорларига чиқиш имко-
ниятлари янада яхшиланди, илк бор мил-
лий валютада 2 триллион сўмлик давлат 
еврооблигациялари паст фоизларда 
жойлаштирилди. 

Бу йил республикамизда 197 та йирик, 
минглаб кичик ва ўрта корхоналар ҳамда 
инфратузилма объектлари барпо этил-
ди. Жумладан, “Навоийазот”да аммиак 
ва карбамид ишлаб чиқариш комплекси 
ҳамда азот кислотаси заводи, Муборак, 
Газли ва Шўртан нефть-газ корхоналари-
да суюлтирилган газ ишлаб чиқариш қу-
рилмалари, Тошкент металлургия заводи 
каби йирик қувватлар ишга туширилди.

Биргина энергетика соҳасида хори-
жий инвесторлар билан давлат-хусусий 
шериклик асосида 6 та янги электр стан-
циясини барпо этиш ишлари бошланди. 
Уларнинг умумий қиймати 2 миллиард 
доллар бўлиб, 2 минг 700 мегаватт қув-
ватга эга. 

Тошкент шаҳрида 2 та янги метро 
станцияси ва илк бор 18 километрлик 
ер усти метроси фойдаланишга топши-
рилди. 

Қишлоқ хўжалигидаги ислоҳотлар, ер 
майдонлари тўлиқ хусусий кластер ва 
кооперацияларга берилгани пахтачилик-
да ҳосилдорликни бир йилда ўртача 10 
 фоизга ошириш имконини яратди. 

Мева-сабзавотчилик, ғаллачилик ва 
чорвачиликда ҳам 500 га яқин кластер 
ва кооперациялар фаолияти йўлга қўй-
илди. Бунинг натижасида, пандемиянинг 
салбий таъсирига қарамасдан, 1 милли-
ард долларлик мева-сабзавот экспорт қи-
линди.

Бу йил 91 минг гектар ер майдони 
қайтадан фойдаланишга киритилди. 133 
минг гектар ёки ўтган йилга нисбатан 2 
баробар кўп майдонда сувни тежайдиган 
технологиялар жорий этилди. 

Тадбиркорликни кенг қўллаб-қувват-
лаш бўйича кўплаб имтиёз ва енгиллик-
лар берилди. Тадбиркорлик субъектла-
рига 100 триллион сўм ёки 2016 йилга 
нисбатан қарийб 4 баробар кўп кредит-
лар ажратилди. 

2020 йил аҳолини ижтимоий ҳимоя 
қилиш борасида туб бурилиш йили 
бўлди, десак, муболаға бўлмайди.

Аввало, аҳолининг муайян қатлами  ўр-
тасида камбағаллик мавжудлигини бирин-
чи марта тан олиб, уни қисқартириш бўйи-

ча кенг қамровли ишларни бошладик. 
Барча туман ва шаҳарларда, ҳар бир 

маҳаллада эҳтиёжманд оилалар, аёллар 
ва ёшлар билан манзилли ишлаш бўйича 
мутлақо янги — “темир дафтар” тизими 
жорий этилди. Қисқа муддатда бу тизим 
орқали 527 минг фуқаронинг бандлиги 
таъминланди.

Бундан ташқари, ўзини ўзи банд қил-
ган аҳоли учун солиқ имтиёзлари бери-
лиши ҳамда кўпгина чекловларнинг бе-
кор қилиниши туфайли 500 минг нафар 
фуқаро меҳнат фаолиятини қонуний 
тарзда йўлга қўйди.

Деҳқон хўжалиги ва томорқа ер эгала-
рига 300 миллиард сўм имтиёзли кредит 
ва субсидия ажратилгани ҳам қишлоқ 
аҳолисини ижтимоий қўллаб-қувват-
лашда янги йўналишга айланди.

Тошкент шаҳри, Андижон, Жиззах, 
Қашқадарё, Самарқанд, Сирдарё ва 
Фарғона вилоятларида ташкил этилган 
“IT-Парклар”да 500 дан ортиқ замонавий 
компаниялар иш бошлади.

Якунланаётган йилда марказлашган 
ичимлик сув таъминотини яхшилаш учун 
3 триллион сўм ёки 2016 йилга нисбатан 
5 баробар кўп маблағ ажратилди. Нати-
жада аҳолининг тоза ичимлик суви билан 
таъминланиш даражаси 73 фоизга етди. 

Биргина жорий йилда ижтимоий на-
фақа олувчилар қамрови 2 баробарга 
оширилиб, 1 миллион 200 минг нафарга 
етказилди. Ушбу мақсадларга бюджетдан 
2016 йилга нисбатан 5 баробар кўп маб-
лағ ажратилди.

Кичик ёшдаги болаларни мактабгача 
таълим билан қамраб олиш даражаси 4 
йил давомида 2 баробар ортиб, 60 фоиз-
га етди. Боғчалар сони эса 3 баробарга 
кўпайиб, 14 мингдан ошди.

Бу йил олий таълимга қабул параметр-
лари 2016 йилга нисбатан 2,5 баробарга 
ўсди, ёшларимизни олий таълим билан 
қамраб олиш даражаси 9 фоиздан 25 
 фоизга етди. 

Эҳтиёжманд оилаларнинг мингга яқин 
қизлари илк бор олий ўқув юртларига 
алоҳида давлат грантлари асосида қабул 
қилинди. 

Ўзбекистон “Очиқ маълумотларни ку-
затиш” халқаро индексида 125 поғонага 
кўтарилиб, 44-ўринни эгаллади. Бунда 
давлат ва жамият бошқаруви соҳасида-
ги 20 та йўналиш бўйича кўрсаткичлар-
ни ошкор қилиб бориш амалиёти жорий 
этилгани муҳим аҳамият касб этди.

“Иқтисодий эркинлик” рейтингида ҳам 
мамлакатимизнинг 26 поғона кўтарилга-
ни ислоҳотларимизнинг халқаро майдон-
даги яна бир эътирофи бўлди.

Суд-ҳуқуқ соҳаси, жумладан, жиноий 
жазоларни либераллаштириш бораси-
даги ислоҳотларимиз ҳам изчил давом 

эттирилди. Натижада бу йил судланган 
шахсларнинг 74 фоизига нисбатан озод-
ликдан маҳрум қилиш билан боғлиқ бўл-
маган жазолар тайинланди. 

Жазо муддатини ўтаётган ва тузалиш 
йўлига қатъий кирган 616 нафар фуқаро 
афв этилди.

Судлар мустақиллиги таъминланиши 
натижасида жорий йилнинг ўзида 719 
нафар фуқарога нисбатан оқлов ҳукми 
чиқарилди. 

Ўзбекистон фуқаролари қаерда бўл-
масин, уларнинг конституциявий ҳуқуқла-
ри ишончли ҳимоя қилинмоқда. “Меҳр-3” 
операцияси амалга оширилиб, Суриядан 
яна 98 нафар фуқаро, асосан аёллар ва 
болалар Ватанимизга олиб келингани бу-
нинг яққол тасдиғидир.

Жаҳонда кечаётган мураккаб геосиё-
сий жараёнлар, коронавирус пандемияси 
ва глобал иқтисодий инқироз шароити-
да Ўзбекистон очиқ ва прагматик ташқи 
сиёсатни фаол олиб бормоқда. Халқаро 
майдондаги қатъий саъй-ҳаракатлари-
миз натижасида юртимизнинг нуфузи ва 
обрў-эътибори тобора юксалмоқда.

Мамлакатимиз тарихда биринчи мар-
та Бирлашган Миллатлар Ташкилотининг 
Инсон ҳуқуқлари бўйича кенгашига аъзо 
этиб сайланди. Яқинда АҚШ давлат де-
партаменти томонидан Ўзбекистон диний 
эркинлик соҳасидаги “махсус кузатувдаги 
давлатлар” рўйхатидан чиқарилгани ҳам 
кенг кўламли демократик ислоҳотлари-
мизнинг эътирофидир.

Бирлашган Миллатлар Ташкилоти 
Бош Ассамблеясининг олий минбаридан 
илгари сурган глобал ва минтақавий та-
шаббусларимиз дунё ҳамжамияти томо-
нидан катта қизиқиш билан қабул қили-
ниб, қўллаб-қувватланмоқда.

Қадрли халқ ноиблари!
Азиз юртдошлар! 
Барчангизга маълумки, кириб кела-

ётган 2021 йилда Ўзбекистон Республи-
касининг давлат мустақиллигига 30 йил 
тўлади. Албатта, бу тарихий санани сиз, 
азизлар ва бутун халқимиз билан бир-
галикда “Янги Ўзбекистонда эркин ва 
фаровон яшайлик!” деган эзгу ғоя асо-
сида кенг байрам қиламиз. 

Бугун келгуси йил учун режа ва дастур-
ларимизни аниқ белгилаб олар эканмиз, 
мустақиллик йилларида эришган ютуқла-
римизни янада мустаҳкамлаб, энг муҳим 
ва устувор соҳаларни ривожлантиришга 
алоҳида эътибор қаратамиз, албатта.

Таъкидлаш керакки, пандемия бар-
чамизга тиббиётнинг бирламчи бўғини 
— тез ёрдам хизмати, санитария-эпиде-
миология тизимини тубдан ислоҳ қилиш 
муҳим ҳаётий зарурат эканини яна бир 
бор кўрсатди.

Ҳозирги вақтда дунёнинг бошқа мин-

тақаларида кузатилаётган “пандемия-
нинг навбатдаги тўлқини” ва у билан боғ-
лиқ хавф-хатарлар ҳаммамизни янада 
ҳушёр ва огоҳ бўлишга ундамоқда.

Буюк аждодимиз Имом Мотуридий 
ҳазратларининг “Тириклик ҳикмати-
ни соғлиқда, деб билгин”, деган чуқур 
маъноли сўзлари нақадар тўғри эканини 
ҳаётнинг ўзи бугун қайта-қайта исботла-
моқда.

Шу боис мавжуд имконият ва салоҳи-
ятимиз, пандемия даврида орттирган 
тажрибамиз ҳамда хориждаги илғор 
ютуқлардан фойдаланиб, аҳоли саломат-
лигини асраш ва мустаҳкамлаш бораси-
даги туб ислоҳотларимизни янги босқичга 
кўтаришимиз зарур. Бунда аҳоли, айниқ-
са, ёшларимиз ўртасида соғлом турмуш 
тарзини кенг тарғиб этиш — энг устувор 
йўналишлардан бири бўлиши лозим. 

Умуман, ҳар қандай жамият тараққи-
ётида унинг келажагини таъминлайдиган 
ёш авлоднинг соғлом ва баркамол бўлиб 
вояга етиши ҳал қилувчи ўрин тутади. Шу 
сабабли биз ислоҳотларимиз кўлами ва 
самарасини янада оширишда ҳар томон-
лама етук, замонавий билим ва ҳунар-
ларни пухта эгаллаган, азму шижоатли, 
ташаббускор ёшларимизга таянамиз.

Биз ўз олдимизга мамлакатимиз-
да Учинчи Ренессанс пойдеворини 
барпо этишдек улуғ мақсадни қўйган 
эканмиз, бунинг учун янги Хоразмий-
лар, Берунийлар, Ибн Синолар, Улуғ-
беклар, Навоий ва Бобурларни тарби-
ялаб берадиган муҳит ва шароитларни 
яратишимиз керак. Бунда, аввало, таъ-
лим ва тарбияни ривожлантириш, соғлом 
турмуш тарзини қарор топтириш, илм-
фан ва инновацияларни тараққий этти-
риш миллий ғоямизнинг асосий устунла-
ри бўлиб хизмат қилиши лозим.

Ушбу мақсад йўлида ёшларимиз ўз 
олдига катта марраларни қўйиб, улар-
га эришишлари учун кенг имкониятлар 
яратиш ва ҳар томонлама кўмак бериш 
— барчамиз учун энг устувор вазифа бў-
лиши зарур. Шундагина фарзандларимиз 
халқимизнинг асрий орзу-умидларини 
рўёбга чиқарадиган буюк ва қудратли 
кучга айланади. 

Шу мақсадда “Янги Ўзбекистон — 
мактаб остонасидан, таълим-тарбия 
тизимидан бошланади”, деган ғоя асо-
сида кенг кўламли ислоҳотларни амалга 
оширамиз. 

Биринчидан, ёш авлодга боғча, мак-
таб ва олийгоҳда сифатли таълим-тар-
бия беришни йўлга қўямиз, улар жисмо-
ний ва маънавий соғлом, ватанпарвар 
инсонлар бўлиб улғайиши учун барча куч 
ва имкониятларни сафарбар этамиз.

Пойтахтимиздаги Халқаро конгресс мар-
казида бўлиб ўтган тадбирда  Олий Мажлис 
Сенати аъзолари ва Қонунчилик палатаси 
депутатлари, давлат ташкилотлари раҳбар-
лари, жамоатчилик вакиллари иштирок этди.

Мурожаатнома 15 та телеканал орқа-
ли жонли эфирда, шунингдек, Ўзбекистон 
Республикаси Президентининг расмий 
веб-сайти ва ижтимоий тармоқлардаги саҳи-
фаларида онлайн ёритиб борилди.

Бу йил дунёнинг барча мамлакатлари 
учун синовли келди. Коронавирус давлатлар 
иқтисодиётига катта зарар етказиб, ижтимо-
ий ҳаёт, турмуш тарзимизга жиддий таъсир 
кўрсатмоқда. Ҳеч кимга осон бўлмаётгани 
рост. Шундай таҳликали даврда давлатимиз 
раҳбари бошчилигида тўғри танланган йўл, 
аниқ ўйланган чора-тадбирлар, саъй-ҳара-
катлар туфайли пандемия оқибатларини 
юмшатиш, кам талафот билан енгиб ўтиш-
га муваффақ бўлмоқдамиз. Бу жараёнда, 
ҳеч шубҳасиз, халқимизнинг бир ёқадан 
бош чиқариб, ҳамжиҳатликда ҳаракат қил-
гани, бир-бирини фаол қўллаб-қувватлагани 
ютуқларимиз асоси бўлди.

Мурожаатномада шу ҳақда сўз борар 

экан, пандемия даврида жонбозлик кўрсат-
ган шифокорларга, халқимизга, тадбиркор-
ларга, кўмакдош давлатлар раҳбарлари, хо-
рижий ҳамкорларга алоҳида миннатдорлик 
билдирилди.

Поёнига етаётган йил сарҳисоби ҳақида 
сўз борди.

“Илм, маърифат ва рақамли иқтисодиёт-
ни ривожлантириш йили” Давлат дастурига 
мувофиқ халқчил ислоҳотларимиз муваф-
фақиятли давом этди. Қанчалик оғир бўлма-
син ижобий ўзгаришларимиз суръати сақлаб 
қолинди.

Бунёдкорлик ишлари бир зум ҳам тўхта-
мади. Тошкентда 2 та янги метро станцияси, 
ерусти метро линияси ишга тушди, уй-жой-
лар, йўллар, кўприклар қурилди, янги ишлаб 
чиқариш объектлари ишга туширилди. Иқти-
содиёт тармоқлари, қишлоқ хўжалиги соҳа-
сида ҳам янги лойиҳалар амалга оширилди, 
тадбиркорлик фаолияти рағбатлантирилди. 
Аҳолига тиббий хизмат кўрсатиш тизими 
янги босқичга олиб чиқилди. 

ЯНГИ ЎЗБЕКИСТОН 
ИСЛОҲОТЛАРИ, 

ФАРОВОНЛИК ЙЎЛИДАГИ 
ҲАРАКАТЛАРИМИЗ БАРДАВОМ ВА 

САМАРАЛИ БЎЛАДИ
Ўзбекистон Республикаси Президенти Шавкат Мирзиёев 

2020 йил 29 декабрь куни Олий Мажлисга навбатдаги 
Мурожаатномани тақдим этди.

Агар катта авлоднинг билими ва тажрибасини, узоқни кўра олиш фазилатларини 

ёшларимиздаги ғайрат-шижоат, мардлик ва фидойилик билан бирлаштира олсак, кўзлаган 
марраларга албатта етамиз.

СИЁСАТ
2020 йил 30 декабрь, 255-сон

Бошланиши 1-бетда

ЎЗБЕКИСТОН РЕСПУБЛИКАСИ ПРЕЗИДЕНТИ 
ШАВКАТ МИРЗИЁЕВНИНГ ОЛИЙ МАЖЛИСГА МУРОЖААТНОМАСИ

Иккинчидан, ёшларни замонавий билим ва 
тажриба, миллий ва умумбашарий қадриятлар 
асосида мустақил ва мантиқий фикрлайдиган, 
эзгу фазилатлар эгаси бўлган инсонлар этиб во-
яга етказамиз. 

Учинчидан, ўғил-қизларимизни меҳнат бо-
зорида талаб юқори бўлган замонавий касб-ҳу-
нарларга ўргатиш, уларда тадбиркорлик кў-
никмалари ва меҳнатсеварлик фазилатларини 
шакллантириш ҳамда ташаббусларини рўёбга 
чиқариш, иш ва уй-жой билан таъминлашга усту-
вор аҳамият қаратамиз.

Бир сўз билан айтганда, бола туғилганидан 
бошлаб, 30 ёшгача бўлган даврда уни ҳар томон-
лама қўллаб-қувватлайдиган, ҳаётда муносиб 
ўрин топиши учун кўмак берадиган, яхлит ва уз-
луксиз тизим яратилади.

Дунё тажрибаси шуни кўрсатадики, ёш авлод-
ни ҳар томонлама баркамол этиб вояга етказиш 
учун сарфланган сармоя жамиятга ўн, юз баро-
бар кўп фойда келтиради. 

Буюк бобокалонимиз Абу Али ибн Сино, бун-
дан минг йил олдин “Довюрак ва ботир инсон-
лар келажакда содир бўладиган қийинчилик-
лардан қўрқмайди”, деб бежиз айтмаган.

Яқинда Қашқадарё, Хоразм вилоятларида ва 
Тошкент шаҳрининг Чилонзор туманида бўлиб 
ўтган учрашувларда ёшларимиз томонидан бил-
дирилган дадил фикр ва ташаббуслар мени жуда 
қувонтирди.

Айниқса, куни кеча Ёшлар форумида ўғил-қиз-
ларимизнинг ёниб турган кўзларида улкан азму 
шижоатни, билимга ташналик ва янгиликка инти-
лишни кўриб, янада руҳландим ва улардан куч 
олдим. Ибн Сино бобомиз айтган довюрак ва бо-
тир ёшлар айнан шу фарзандларим эканига яна 
бир бор амин бўлдим.

Агар катта авлоднинг билими ва тажрибасини, 
узоқни кўра олиш фазилатларини ёшларимизда-
ги ғайрат-шижоат, мардлик ва фидойилик билан 
бирлаштира олсак, кўзлаган марраларга албатта 
етамиз.

Янги Ўзбекистонни ана шундай билимли ва 
бунёдкор ёшларимиз билан биргаликда барпо 
этамиз. 

Ана шу муҳим йўналишларда бошлаган ишла-
римизни давом эттириш ва янги, юксак босқичга 
кўтариш мақсадида кириб келаётган 2021 йилга 
мамлакатимизда “Ёшларни қўллаб-қувват-
лаш ва аҳоли саломатлигини мустаҳкамлаш 
йили”, деб ном беришни таклиф этаман.

2021 йил номида белгиланган соҳаларни туб-
дан ислоҳ қилиш ва янада ривожлантириш бўйи-
ча қуйидаги кенг кўламли ишларни амалга оши-
ришимиз лозим. 

Биринчидан, бола дунёга келганидан бош-
лаб, унда айнан мактабгача бўлган ёшда ақлий 
фаоллик ошади, ахлоқий-эстетик ва жисмоний 
хислатлар шаклланади. 

Шу боис ҳам келгуси йилларда мактабгача 
таълим соҳасини ривожлантириш борасида-
ги стратегик мақсадимиз — боғча ёшидаги ҳар 
бир болани ушбу таълим йўналиши билан тўлиқ 
қамраб олиш учун зарур шароитларни яратиш-
дан иборат.

Келгуси йил якуни билан мактабгача таълим 
қамровини 65 фоизга, 2023 йил охирида эса 75 
фоизга етказишимиз керак. Бу ишларга бюджет-
дан 600 миллиард сўм субсидия бериш ҳисоби-
дан қўшимча равишда 2 мингта нодавлат боғча 
ташкил этилиб, хусусий сектор улуши 25 фоизга 
етказилади.

Шунингдек, 2021 йилда мактабга тайёрлаш-
нинг бепул тизими билан 560 минг нафар 6 ёшли 
болалар ёки уларнинг 82 фоизи қамраб олинади. 

Узоқ қишлоқларда мактабгача таълимнинг 
муқобил шакллари янада кенгайтирилади. Бунда 
ЮНИСEФ ҳамда Жаҳон банки билан ҳамкорлик-
да имконияти чекланган болалар учун мактабга-
ча таълимни уйда бериш модели ҳам йўлга қў-
йилади.

Иккинчидан, мактаб таълимини тубдан яхши-
лаш ва унинг сифатини ошириш, муаллимларга 
муносиб шароит яратиш борасидаги ислоҳотлар 
жадал давом эттирилади.

Келгуси йили 30 та янги мактаб қуриш, 320 та 
мактабни таъмирлаш ва моддий-техник базасини 
яхшилаш мақсадида бюджетдан 2 триллион сўм 
ажратилади.

Соҳада ягона “электрон таълим” тизимини жо-
рий этишга келгуси 2 йилда 250 миллиард сўм 
йўналтирилади.

Таълим сифатини тубдан яхшилаш мақсади-
да, аввало, ўқув дастурлари, ўқитувчи ва домла-
лар учун методик қўлланмаларни илғор халқаро 
мезонларга мослаштириш лозим.

Болаларнинг таҳлилий ва креатив фикрлаш 
қобилиятини ривожлантириш учун уларга сер-
мазмун ва тушунарли дарсликлар яратиш зарур. 
Бу борада келгуси ўқув йилида бошланғич синф-
ларда давлат таълим стандарти ўрнига, илғор 
хорижий тажриба асосида, болага ортиқча юкла-
ма бермайдиган “Миллий ўқув дастури” жорий 
этилади.

Умумтаълим мактабларидаги таълим сифати 
пойтахтда ҳам, олис қишлоқларда ҳам юқори бў-
лиши шарт. Бунинг учун чекка ҳудудларда мак-
табларни малакали кадрлар билан таъминлаш, 
таълим сифатини яхшилаш бўйича алоҳида 
дас тур амалга оширилади. Жумладан, бошқа 
тумандаги олис мактабга бориб, дарс берадиган 
ўқитувчилар ойлигига 50 фоиз, бошқа вилоятга 
бориб ишласа — 100 фоиз устама ҳақ тўланади. 

Шунингдек, ҳудудларда хусусий мактаблар 
фаолиятини рағбатлантириш учун бюджетдан 
субсидиялар ажратилади.

Ёшларнинг иқтидори ва салоҳиятини тўғри 
йўналтиришга қаратилган узлуксиз тизим ярати-
лади.

Келгуси йилда юртимизда 10 та Президент 
мактаби, кимё-биология, математика, ахборот 
технологияларига ихтисослашган 197 та мактаб 
ўз фаолиятини бошлайди.

Иқтидорли ўғил-қизларимизнинг юқори техно-
логиялар ва билимларни чуқур ўзлаштиришига 
кенг шароит яратиш ҳамда рақобатбардош мил-

лий кадрларнинг янги авлодини тайёрлаш мақса-
дида Тошкент шаҳрида янги замонавий универ-
ситет ташкил этамиз. Ушбу олийгоҳда чет элдаги 
етакчи олимлар ва профессор-ўқитувчилар жалб 
қилиниб, ёшларга энг замонавий дастурлар асо-
сида таълим-тарбия берилади.

Болаларимизнинг меҳнат кўникмаларини мак-
таб давридан бошлаб шакллантириб бориш мақ-
садида “касбга ўргатиш тизими” жорий этилади.

Яна бир масала — педагоглар малакасини 
ошириш, уларнинг машаққатли меҳнатини рағ-
батлантиришга алоҳида эътибор қаратилади.

Маълумки, муаллимлар ҳозирги вақтда ҳар 5 
йилда малака оширади. Бундан буён уларнинг 
“ҳаёт давомида ўқиш” тамойили асосида ўз ма-
лакасини узлуксиз ошириб бориши йўлга қўйи-
лади.

Шунингдек, ўқитувчиларнинг ўз фанини били-
ши, педагогик маҳорати ва психологик тайёргар-
лигидан келиб чиқиб, тоифа бериш мезонлари 
ҳам қайта кўриб чиқилади.

Яна бир бор такрорлайман, жамиятда ўқи-
тувчи касби энг нуфузли ва обрўли касб бўли-
ши лозим. Муаллимларимиз болаларга сифатли 
таълим бериш ва ўз устида ишлашдан бошқа 
нарса ҳақида ўйламаслиги учун давлат барча 
шароитларни яратиб бериши зарур. Шу боис 
ўқитувчи, мураббий ва методистлар меҳнатига 
муносиб ҳақ тўлаш бўйича бошлаган ишларимиз 
келгуси йилда ҳам давом эттирилади. Бунинг 
учун халқ таълими ходимларини рағбатланти-
риш ҳудудий жамғармаларига 330  миллиард сўм 
йўналтирилади.

Шу билан бирга, 240 мингдан зиёд мактаб 
ўқитувчиларига синф раҳбарлиги учун устама 
тўловлар 1,5 баробарга оширилиб, бюджетдан 
400 миллиард сўм қўшимча маблағ ажратилади.

Учинчидан, олий таълимнинг қамрови ва си-
фатини оширишга алоҳида эътибор қаратилади.

Кейинги йилдан бошлаб олий таълимга ажра-
тиладиган давлат грантлари сони камида 25 фо-
изга оширилади.

Олий ўқув юртларига қабул қилишда эҳтиёж-
манд оилалар қизлари учун грантлар сонини 2 
баробарга кўпайтириб, 2 мингтага етказамиз. 
Аъло баҳоларга ўқиётган, ижтимоий ҳимояга 
муҳтож қизлар учун махсус стипендиялар жорий 
этилади.

Ҳозирги вақтда ёшлар энг нуфузли олий-
гоҳларга кириш учун интилади, лекин олий ўқув 
юртлари ўртасида билимли ва иқтидорли ёшлар-
ни жалб қилиш бўйича рақобат йўқ. Шу сабабли 
хусусий олийгоҳларга ҳам зарур мутахассислар-
ни тайёрлаш бўйича давлат буюртмаси бериш 
тизими йўлга қўйилади.

Олийгоҳлар ва таълим тизимининг қуйи бўғин-
лари ўртасидаги узвийликни кучайтириш мақса-
дида 65 та академик лицей олий ўқув юртлари 
тасарруфига ўтказилади. Шунингдек, 187 та тех-
никум ҳам ўз йўналиши бўйича турдош олийгоҳ 
ва тармоқ корхоналарига бириктирилади. 

Нуфузли хорижий университетлар, илмий ва 
инновацион марказлар билан алоқаларни ку-
чайтириш, улар билан кадрлар тайёрлаш бўйича 
ҳамкорликни янада кенгайтиришимиз зарур. 

Шу муносабат билан келгуси йилда “Эл-юрт 
умиди” жамғармаси орқали етакчи хорижий олий 
ўқув юртларининг магистратура ва докторанту-
расида ўқишга юбориладиган ёшлар сони 5 ба-
робарга оширилади. Бу дастур орқали илк бор 
бакалавр йўналишида чет элларга 100 нафар 
ўғил-қизларимизни юборамиз. Кейинги йиллар-
дан уларнинг сони 2-3 баробарга кўпайтирилади.

Янги йилда юртимиздаги 30 та етакчи олий-
гоҳга ўқув дастурларини ишлаб чиқиш, қабул 
квотаси ва молиявий масалаларни мустақил ҳал 
қилиш ҳуқуқи берилади.

Тўртинчидан, мамлакат тараққиётининг за-
мини, ҳеч шубҳасиз, илм-фан ва инновациялар-
дир.

Келгуси йилда илм-фан соҳасида олийгоҳлар 
ва илмий ташкилотлардаги докторантлар сони 
4,5 мингтага етказилади ёки 2017 йилга нисбатан 
3 баробарга оширилади. Ушбу мақсадлар учун 
бюджетдан қўшимча 240 миллиард сўм ажрати-
лади.

Илғор халқаро амалиёт асосида доцент ва 
профессор илмий унвонлари, фалсафа ва фан 
доктори илмий даражаларини бериш ваколати 
ўз йўналиши бўйича нуфузли бўлган олийгоҳлар-
нинг илмий кенгашларига ўтказилади.

Жорий йилда илк бор математика, кимё-био-
логия ва геология фанларини таълим ва илмнинг 
устувор йўналиши сифатида белгилаб, улар-
ни комплекс ривожлантириш чоралари кўрил-
ди. Жумладан, 98 та ихтисослашган мактаблар 
ҳамда Геология фанлари университети ташкил 
этилди. Ўқув дастурлари тубдан қайта кўриб 
чиқилди, ўқитувчиларнинг иш ҳақи оширилди.

Энди кейинги йил учун устувор илм-фан йўна-
лишларини белгилаб олишимиз керак.

Агар тарихга назар ташлайдиган бўлсак, 
 дунёдаги деярли барча кашфиёт ва технология-
ларни яратишда физика фани фундаментал 
асос бўлганини кўрамиз. Ҳақиқатан ҳам, физика 
қонуниятларини чуқур эгалламасдан туриб, ма-
шинасозлик, электротехника, IT, сув ва энергия-
ни тежайдиган технологиялар каби бугун замон 
талаб қилаётган соҳаларда натижага эришиб 
бўлмайди.

Буюк мутафаккир шоиримиз Мир Алишер 
Навоий ўз даврида ёшларга мурожаат қилиб, 
“Қуёшлиқ истасанг, касби камол эт”, деб ёз-
ганлар. Чиндан ҳам, одамларга қуёшдек бемин-
нат нур таратишни, яхшилик қилишни истайдиган 
инсон, камолотга интилиб, турли илм ва касб-ҳу-
нарларни ўзлаштириши лозим. 

Ҳозирги даврда хорижий тилларни мукаммал 
ўрганмасдан туриб, буюк бобомиз айтган ана 
шундай марраларга эришиб бўлмайди, десак, 
адашмаган бўламиз. 

Бундай ўткир талабга амал қилиб, келгуси 
йилда физика ва чет тилларини ўрганишни усту-
вор йўналиш этиб белгилашни таклиф этаман. 

Шу мақсадда келгуси йилда таълимнинг барча 
бўғинларида ушбу фанларни ўқитиш сифатини 
тубдан ошириш, ихтисослашган мактаблар очиш, 
малакали педагогларни жалб этиш каби тизимли 
ишлар амалга оширилади.

Физика бўйича Аҳмад Фарғоний номидаги 
халқаро фан олимпиадаси ташкил этилади. Шу-
нингдек, физика йўналишида илмий изланишлар 
кўлами ва сифатини ошириш, ёш олимларга за-
рур шарт-шароитларни яратиш бўйича қўшимча 
чора-тадбирлар амалга оширилади.

Бешинчидан, ёшлар ўртасида бандликни 
таъминлаш ва тадбиркорликни қўллаб-қувват-
лаш масаласи эътиборимиз марказида бўлади. 

Бунинг учун келгуси йилда профессионал таъ-
лим тизими меҳнат бозоридаги талаб ва халқаро 
андозаларга мос янгича ёндашувлар асосида ис-
лоҳ қилинади.

Бундан буён ишчи касблар бўйича талаб қў-
йишда малака асосий ўринга чиқади.

Шунинг учун Ҳукумат келгуси йил 1 январдан 
талаб юқори бўлган ишчи касблар бўйича фуқа-
роларнинг малака даражасини тасдиқлаш тизи-
мини жорий этсин.

Хабарингиз бор, Ёшлар форумидаги учрашу-
вимизда ёшлар тадбиркорлиги ва бандлигини 
таъминлаш учун 100 миллион доллар ажратиш 
тўғрисида қарор қабул қилдик. 

Бундан ташқари, ёшларнинг бизнес лойиҳала-
рини кредитлаш ҳамда уларни касб-ҳунарга ўқи-
тиш учун 1 триллион сўм ва 50 миллион доллар 
ажратилади.

Олтинчидан, эҳтиёжманд оилаларнинг фар-
зандлари, чин етим, ногиронлиги бўлган ва даво-
ланишга муҳтож болаларга алоҳида меҳр-мурув-
ват кўрсатиш бўйича янги тизим жорий этилади.

Ҳозирги кунда республикамизда алоҳида эъ-
тиборга муҳтож 18 ёшгача бўлган 150 минг на-
фар фарзандларимиз бор. Уларнинг таълим 
олиши, аниқ бир касбни эгаллаши учун кўмакла-
шиш, оғир касалликка чалинганларни даволаш, 
чин етимларга ҳаётда ўз ўрнини топишга ёрдам 
бериш, уй-жой билан таъминлаш — нафақат ва-
зифамиз, аввало, инсоний бурчимиздир.

2021 йилда биринчи марта бюджетдан 900 
нафар чин етим ёшларни уй-жой билан таъмин-
лашга 50 миллиард сўм ажратилади.

Умуман, бундай эзгу ишларни тизимли йўлга 
қўйиш учун Болаларни қўллаб-қувватлаш жамо-
ат фондини ташкил этиб, унга бюджетдан 100 
миллиард сўм йўналтирсак, ўйлайманки, сизлар 
ҳам бу ташаббусни қўллаб-қувватлайсиз. Бу маб-
лағлар йил давомида кўпайтириб борилади.

Бу ташаббус умумхалқ ҳаракатига айланиши, 
саховатпеша ҳамюртларимиз ушбу хайрли ишга 
муносиб ҳисса қўшишига ишончим комил.

Олий Мажлис палаталари Болаларни қўл-
лаб-қувватлаш жамоат фонди фаолиятини қонун 
даражасида мустаҳкамлаб, бу борада фаоллик 
кўрсатган юртдошларимизни рағбатлантиришни 
ҳам назарда тутиши мақсадга мувофиқ. Шунинг-
дек, Болалар Омбудсмани тўғрисидаги қонунни 
қабул қилишнинг ҳам вақти-соати келди.

Умуман, ёшларимизни ҳар томонлама қўл-
лаб-қувватлаш бўйича юқорида қайд этилган фо-
румда жуда кўплаб масалалар ечимини келишиб 
олдик. Шунинг учун бугун улар тўғрисида батаф-
сил тўхталмадим. 

Барчамиз учун эндиги вазифа — ушбу ташаб-
бус ва таклифларни тўлиқ амалга оширишдан 
иборат.

Ҳурматли йиғилиш иштирокчилари!
2021 йил учун яна бир муҳим йўналиш сифа-

тида белгиланган тиббиёт соҳасида қуйидаги 
устувор вазифаларга алоҳида эътибор қарати-
лади.

Биринчидан, келгуси йилда ҳам коронавирус 
пандемиясига қарши курашни тизимли равишда 
давом эттириш — энг муҳим вазифаларимиздан 
бири бўлади.

Бу ишлар учун 2021 йил давлат бюджетида 
3 триллион сўм захира шакллантирилди. Ушбу 
маблағлар ҳисобидан, албатта, аҳолини коро-
навирусга қарши эмлаш тадбирлари ҳам амалга 
оширилади. 

Санитария-эпидемиология хизмати сифати-
ни ошириш, унинг моддий-техник базасини ях-
шилаш ва замонавий лабораториялар ташкил 
этишга 200 миллион доллар йўналтирилади. 

Пандемия сабоқларидан келиб чиққан ҳолда, 
тиббиёт соҳасини рақамлаштириш кўлами яна-
да кенгайтирилади. Жумладан, барча тиббиёт 
муассасаларида масофавий хизматларни кўпай-
тириш, поликлиника ва касалхоналарни элек-
трон иш юритишга ўтказиш чоралари кўрилади. 
Шунингдек, республика ихтисослашган тиббиёт 
марказлари ва уларнинг филиаллари ўртасида 
телемедицина йўлга қўйилиб, диагностика ва 
даволаш учун жойлардаги имкониятлар янада 
кенгайтирилади. 

Иккинчидан, она ва бола соғлиғига эътибор 
— жамиятга, келажакка эътибордир.

Шу мақсадда кейинги йилдан бошлаб 15 ёш-
гача бўлган болалар ва ҳомиладор аёлларга 7 
турдаги витаминлар, болалар учун паразитар 
касалликларга қарши дори воситалари бепул 
тарқатилади. Бу жараён билан 2021 йилда — 11 
миллион нафар, 2022 йилда — 17 миллион на-
фар аҳоли қамраб олинади ва бу ишларга 100 
миллиард сўм маблағ йўналтирилади. 

Аёллар ва болаларни йод, темир, фолий 
кислотаси, витаминлар ва паразитларга қарши 
дорилар билан бепул таъминлаш орқали аҳоли 
ўртасида камқонлик 25 фоизга камайтирилади.

Учинчидан, тиббиётнинг бирламчи бўғинини 
кучайтириш, айниқса, қишлоқ ва маҳаллаларда 
тиббий хизматни сифат жиҳатидан янги босқичга 
кўтариш зарур.

Бу борада бирламчи бўғинда умумий амалиёт 
шифокори ўрнига оилавий шифокор ва унга ёр-
дамчи сифатида 5 нафар ўрта тиббиёт ходими-
дан иборат “тиббий бригадалар” ташкил этилади. 

Ҳар бир маҳаллада, энг аввало, 5 ёшгача бо-
лалар, шунингдек, туғиш ёшидаги ва ҳомиладор 
аёллар, ногиронлиги бўлганлар, қон-томир, онко-
логик, эндокрин каби касалликларга мойиллиги 
бўлган фуқаролар билан ишлашнинг алоҳида ти-
зими жорий этилади.

Шу билан бирга, давлат томонидан бепул тиб-
бий хизматлар ва дори воситалари рўйхати қайта 
шакллантирилиб, улар билан аҳолини кафолат-
ли таъминлаш тизими босқичма-босқич йўлга 
қўйилади.

Шунингдек, тиббий хизматлар кўрсатишда 

бирламчи бўғин қамровини кенгайтириш мақса-
дида келгуси 3 йилда 315 та “оилавий шифокор” 
пункти ва 85 та оилавий поликлиника ишга туши-
рилади.

Бундан ташқари, “қишлоқ шифокори” дастури 
доирасида олис ҳудудларда иш бошлайдиган 
мингдан ортиқ врачга 30 миллион сўмдан ёрдам 
пули берилади ҳамда улар хизмат уйлари билан 
таъминланади.

Олис ва чекка ҳудудларда бирламчи ва ихти-
сослашган тиббий ёрдам кўрсатиш ва эҳтиёж-
манд аҳоли учун скрининг тадбирларига хусусий 
шифохоналар ҳам жалб этилиб, уларга субсидия 
ажратилади.

Ўрта бўғин тиббиёт ходимлари — ҳамшира ва 
фельдшерларнинг обрўси ва мавқеини ошириш-
га алоҳида урғу берамиз. Жумладан, 47 та Ибн 
Сино номидаги техникумларни ҳар йили битира-
диган 20 мингдан ортиқ ўғил-қизларимиз тибби-
ётнинг бир нечта соҳаларида касб эгаси бўлиб 
чиқади. Шунингдек, ўрта бўғин тиббиёт ходимла-
рига “ҳамширалик иши” билан мустақил шуғулла-
ниш учун рухсат берилади.

Тўртинчидан, ҳозирги кунда 12 мингдан зиёд 
фуқароларимиз оқ қон ва оғир ирсий гематологик 
касалликдан азият чекмоқда.

Шу сабабли келгуси йилда онко-гематология 
соҳаси ҳамда даволаш қийин бўлган касаллик-
лар бўйича мураккаб диагностика ва тиббий 
амалиётлар учун бюджетдан 250 миллиард сўм 
ажратилади.

Ўткир буйрак етишмовчилиги бўлган 5 мингдан 
ортиқ бемор эса илк бор бепул гемодиализ хиз-
мати билан қамраб олинади ва шу мақсадлар 
учун бюджетдан 140 миллиард сўм йўналтири-
лади.

Шунингдек, эндокрин касалликларни аниқлаш 
ва даволаш мақсадида ҳудудий шифохоналарда 
махсус бўлимлар ташкил этилади. Бунинг учун 
2021 йилда бюджетдан 150 миллиард сўм ажра-
тилади.

Яна бир масала — аҳолимизнинг катта қисми-
ни қийнайдиган ўткир қон-томир касалликлари 
бўйича 35 та туманлараро марказ ташкил эта-
миз. Ушбу марказлар аҳолига инфаркт ва ин-
сульт ҳолатларида тезкор ва малакали тиббий 
ёрдам кўрсатиш орқали ўлим ва ногиронликни 
камайтиришга хизмат қилади. Шу тариқа ҳар 
йили камида 30 минг нафар инсоннинг ҳаёти 
сақлаб қолинади.

Бешинчидан, жисмоний тарбия ва спортни 
янада оммалаштириш — аҳоли саломатлигини 
таъминлашда муҳим омилдир.

Келгуси йилда 70 та жисмоний тарбия ва спорт 
муассасаси, 16 мингта боғча ва мактабларни 
спорт жиҳозлари билан таъминлашга 100 мил-
лиард сўм ажратилади. Шунингдек, барча туман 
марказлари ва шаҳарларда махсус пиёдалар ва 
велосипед йўлаклари барпо этилади. 

Аҳолини оммавий спорт турларига кенг жалб 
қилиш орқали 2021 йилда қамров ҳозирги 19 фо-
издан 25 фоизга етказилади.

Спорт ҳақида гапирганда, яна бир муҳим вази-
фа олдимизда турганини таъкидлаб ўтмоқчиман.

Яқинда Осиё олимпия кенгаши 2025 йил-
да Ёшлар ўртасида Осиё ўйинларини Тошкент 
шаҳрида ўтказиш бўйича қарор қабул қилди. Бу 
мамлакатимизга кўрсатилган катта ишонч, десак, 
тўғри бўлади. Айни вақтда бунинг масъулияти 
ҳам катта эканини, ўйлайманки, барчамиз яхши 
тушунамиз. Қитъамиз миқёсидаги ушбу мусо-
бақага ҳозирдан бошлаб пухта тайёргарлик кўри-
шимиз лозим.

Олтинчидан, халқимизнинг маданий-маъри-
фий ҳаётини юксалтириш масалаларига алоҳида 
эътибор қаратилади.

Бунда маданият ва санъат муассасалари фа-
олиятини жонлантириш, уларнинг моддий-техник 
базасини мустаҳкамлашга бюджетдан 420 мил-
лиард сўм йўналтирилади. Жумладан, ҳудудлар-
да 22 та театр ва маданият объекти қурилади ва 
реконструкция қилинади.

Тошкент шаҳрининг марказида Миллий акаде-
мик драма театри, машҳур япон архитектори Та-
дао Андо лойиҳаси асосида янги санъат музейи, 
замонавий кутубхона ҳамда Алишер  Навоий 
номидаги халқаро ижод мактабидан иборат ма-
даният ва маърифат мажмуасини барпо этиш 
бўйича амалий ишлар бошланади. Мустақилли-
гимизнинг 30 йиллигига бағишлаб пойтахтимиз 
марказида “Истиқлол” мажмуаси қад ростлайди.

Илгари кўп йиллар давомида ўтказиб келин-
ган Тошкент халқаро кинофестивали “Ипак йўли 
дурдонаси” — Тошкент халқаро кинофестивали 
номи билан қайта ташкил этилади.

Шу ўринда яна бир муҳим масалага алоҳида 
тўхталиб ўтмоқчиман. Бой тарихимиз дурдонаси 
бўлган маданий меросимизни асраб-авайлаб, 
келажак авлодлар учун безавол етказишимиз 
зарур. Ҳозирги вақтда уларнинг сони 7 мингдан 
зиёдни ташкил этади.

Афсуски, кейинги пайтларда бебаҳо мада-
ний меросимиз бўлган айрим обидаларимизга 
зарар етказиш ҳолатлари учраётгани бу борада 
эътибор сусайганидан далолат беради. Бу иш 
нафақат Маданият вазирлиги, балки маҳаллий 
ҳокимликлар, маҳалла, оммавий ахборот воси-
талари ва кенг жамоатчиликнинг ҳам диққат мар-
казида бўлиши керак. 

Ҳукумат бир ой муддатда маданий мерос объ-
ектларининг ҳисобини юритиш, сақлаш ва ҳимо-
ясини таъминлаш бўйича алоҳида дастур қабул 
қилиши лозим.

Қадрли халқ вакиллари! 
Янги йилда иқтисодий ислоҳотларнинг пиро-

вард мақсади камбағалликни қисқартириш ва 
аҳоли фаровонлигини оширишдан иборат бўла-
ди. Ушбу стратегик мақсадларга ҳамма учун тенг 
имконият яратадиган юқори иқтисодий ўсиш ҳи-
собига эришилади.

Сўнгги 4 йилда иқтисодиётимизнинг барча 
жаб ҳаларига бозор механизмларини жорий этиш 
борасида жиддий қадамлар ташланди. Эндиги 
вазифа — чуқур таркибий ислоҳотлар орқали 
узоқ муддатли барқарор ўсишнинг пойдевори-
ни яратишдан иборат. Шуларни инобатга олиб, 
ке йинги йилда қуйидаги йўналишларда кенг 
қамровли ишларни амалга оширамиз. 

Биринчидан, камбағалликни қисқартириш бо-

расида комплекс ёндашув ва ностандарт усул-
ларни жорий этамиз.

Бир ҳақиқатни аниқ тушуниб олишимиз керак 
— камбағаллик масаласи кредит, ижтимоий на-
фақа ёки уй бериш билан ўз-ўзидан ҳал бўлиб 
қолмайди. Бунинг учун таълим, соғлиқни сақлаш, 
касб-ҳунарга ўқитиш, ичимлик сув, энергия ва 
йўл инфратузилмаси билан боғлиқ комплекс 
 муаммоларни ҳал этиб бориш керак.

Нима учун биз “темир дафтар”ни жорий эт-
дик? Бундан мақсад — эҳтиёжманд аҳолини 
тўғри аниқлаш ва шу асосда, улар билан манзил-
ли ишлашни ташкил этишдир.

Келгуси йилдан тўлиқ ишга тушадиган “Ижти-
моий реестр”да “темир дафтар”даги барча маъ-
лумотлар қамраб олиниб, эҳтиёжманд оилаларга 
30 дан зиёд ижтимоий хизматлар электрон шакл-
да кўрсатилади.

Биринчи навбатда, камбағал аҳолининг асо-
сий эҳтиёжларини кафолатли таъминлашимиз 
лозим. Бу масалада халқаро экспертлар билан 
чуқур таҳлил асосидаги ҳисоб-китоблар якунига 
етказилмоқда. Келгуси йил 1 мартдан бошлаб 
аҳолининг минимал истеъмол харажатлари миқ-
дори эълон қилинади. 

Ҳукумат икки ой муддатда ижтимоий кафолат-
ларни бир тизимга келтириб, уларни минимал 
меъёрлар даражасида босқичма-босқич таъмин-
лаш бўйича дастур ишлаб чиқсин.

“Темир дафтар”га киритилган ҳар бир фуқаро-
ни камбағалликдан чиқариш бўйича “мотивация, 
кўникма ва молиявий кўмак” тамойили асосида 
янги механизм жорий этилади.

Камбағалликдан чиқиб кетиш учун энг муҳим 
омил — бу инсоннинг интилиши, ўз кучига таянган 
ҳолда, аниқ мақсад сари ҳаракати бўлиши керак. 
Шу мақсадда келгуси йили маҳаллаларда аҳо-
лини касб-ҳунарга ўқитиш бўйича мингдан зиёд 
марказлар ташкил этилади. Бунда касб-ҳунарга 
ўқитилган ҳар бир шахс учун ўқув марказларига 1 
миллион сўмгача субсидия берилиб, бунинг учун 
бюджетдан 100 миллиард сўм ажратилади. Ўқув 
курсларини тамомлаб, ўз бизнесини бошламоқчи 
бўлган фуқароларга асбоб-ускуна харид қилиш 
учун 7 миллион сўмгача субсидиялар берилади.

Шунингдек, ҳар бир туманнинг имконияти ва 
ривожланиш йўналишидан келиб чиқиб, деҳқон-
чилик билан шуғулланадиган оилаларга 10 со-
тихдан 1  гектаргача ер майдонлари ажратилади.

Эҳтиёжманд аҳоли бандлигини таъминлаш-
га Банд ликка кўмаклашиш ҳамда Жамоат ишлари 
жамғармаларидан 500 миллиард сўм йўналтирилади.

Пандемия шароитида ўз ишини йўқотган аҳо-
лини камбағалликка тушиб қолишига йўл қўй-
маслигимиз керак. Шунинг учун келгуси йилдан 
бошлаб янгича тизим жорий этилади. Унга кўра, 
вақтинча ишсизлик нафақаси 3 баробар ошири-
лади ва бунда 6 та ҳужжат талаб этиладиган эски 
бюрократик тартиб бекор қилинади.

Камбағалликни қисқартириш борасида ҳудуд-
лардаги ҳақиқий ҳолатга баҳо бериш, амалга 
оширилаётган ишлар ижросини назорат қилиш 
Олий Мажлис палаталари ва маҳаллий Кен-
гашларнинг диққат марказида бўлиши лозим.

Ҳар бир туман ва шаҳар ҳокими бир ой муд-
датда ўз ҳудудида камбағалликни қисқартириш 
бўйича манзилли дастур ишлаб чиқиб, унинг 
ижроси бўйича ҳар чоракда маҳаллий Кен-
гашларда ҳамда оммавий ахборот воситалари 
орқали халққа ҳисобот бериб бориши зарур. Бу 
масала барча раҳбарларнинг биринчи даражали 
вазифаси ва иш самарасини баҳолайдиган асо-
сий мезонга айланиши керак.

Иккинчидан, иқтисодиётда таркибий ўзгариш-
ларни амалга оширишда давлат компаниялари-
ни трансформация қилишни жадаллаштириш 
керак.

Ҳозирги вақтда давлат иштирокидаги корхона-
ларнинг аксарияти молиявий барқарор бўлмага-
ни учун давлатга оғир юк бўлиб қолмоқда. Шунинг 
учун жорий йилдан барча давлат корхоналарини 
ислоҳ қилиш дастури амалга оширилмоқда. Жум-
ладан, келгуси йилда Навоий кон-металлургия 
комбинати, “Ўзбекнефтгаз”, “Ўзбекгидроэнерго”, 
“Ўзавтосаноат” акциядорлик жамиятлари халқа-
ро молия бозорига чиқиб, давлат кафолатисиз 
маблағ жалб қилиш имкониятига эга бўлади.

Тан олиш керак, мутахассисларнинг билим 
ва малакаси, йирик корхоналарнинг техник им-
кониятлари, уларни мустақил трансформация 
қилиш учун етарли эмас. Шунинг учун электр 
энергетикаси, нефть-газ ва кимё саноати, маши-
насозликдаги йирик корхоналар ҳамда тижорат 
банкларини ислоҳ қилишга Жаҳон банки, Евро-
па тикланиш ва тараққиёт банки, Осиё тараққи-
ёт банки ҳамда “МакКинзи”, “Бостон консалтинг 
Групп”, “Ротшильд” каби халқаро тан олинган 
компаниялар жалб этилди.

2021 йилда стратегик аҳамиятга эга бўлган 32 
та йирик корхона ва тармоқни трансформация 
қилиш ишлари амалга оширилади. Банклар фа-
олиятига рақамли технологияларни кенг жорий 
этиш эътиборимиз марказида бўлади.

2021 йилда “Саноатқурилишбанк”, “Асака 
банк”, “Ипотека банк”, “Алоқа банк”, “Турон банк” 
ҳамда “Қишлоқ қурилиш банк”ни хусусийлашти-
ришга тайёрлаймиз. Камида битта йирик банкда-
ги давлат улуши стратегик инвесторларга тўлиқ 
сотилади. Бу борада етакчи Европа банклари 
билан музокаралар олиб борилмоқда.

Таркибий ислоҳотларнинг яна бир йўналиши 
бу — давлатнинг иқтисодиётдаги иштирокини ка-
майтиришдир.

Биз давлат активларини очиқ-ошкора ва сама-
рали сотиш учун, халқаро молиявий ва ҳуқуқий 
маслаҳатчиларни жалб этган ҳолда, қатор корхо-
наларни хусусийлаштиришга оид кенг қамровли 
ишларни бошладик.

Келгуси йилда “Фарғона азот” ва “Деҳқонобод 
калий” заводлари, “Кока-кола ичимлиги” корхона-
си, “Билдирсой” ва “Чорвоқ” оромгоҳлари, “Ичан 
қалъа” ва “Ҳайат Реженси” меҳмонхоналари, 
“Пойтахт” бизнес мажмуаси, алкоголь, ёғ-мой 
каби тармоқлардаги 83 та йирик корхонадаги 
давлат улуши сотувга қўйилади. 

Давоми 3-бетда



Ҳукумат томонидан Жаҳон банки билан биргаликда бошланган қишлоқларда 
тадбиркорликни ривожлантириш дастурини кенгайтириш учун қўшимча 

100 миллион доллар йўналтирилади.
СИЁСАТ 32020 йил 30 декабрь, 255-сон

ЎЗБЕКИСТОН РЕСПУБЛИКАСИ ПРЕЗИДЕНТИ 
ШАВКАТ МИРЗИЁЕВНИНГ ОЛИЙ МАЖЛИСГА МУРОЖААТНОМАСИ

Умуман олганда, давлат улуши бўлган корхо-
налар сони, келгуси икки йилда камида 3 баро-
бар қисқартирилади.

Учинчидан, товар ва молия бозорларида 
 эркин рақобат муҳитини шакллантириш ҳамда 
тадбиркорларга хомашё сотиб олиш учун тенг 
имкониятлар яратиш зарур.

Ҳозирги кунда электр энергияси, газ, қиммат-
баҳо металлар, минерал ўғитлар, транспорт хиз-
матлари каби йўналишларда монопол бозорлар 
мавжуд бўлиб, уларда кўплаб муаммолар сақла-
ниб қолмоқда.

Шу ўринда бир масалага алоҳида тўхталиб 
ўтмоқчиман. Иқтисодий фаоллик ва аҳоли да-
ромадлари ўсгани сайин, энергия ресурсларига 
бўлган талаб ортиб боради. Шунинг учун нефть-
газ ва энергетика соҳаларидаги ислоҳотларни ва 
бошланган йирик лойиҳаларни якунига еткази-
шимиз лозим. Жумладан, 2021 йилда давлат ва 
хусусий электр станциялари ҳамда истеъмолчи-
лар ўртасида электр энергияси улгуржи бозори-
ни шакллантириш бошланади.

Шунингдек, табиий газ таъминотида моно-
полияни бекор қилиб, бозор механизмларини 
жорий этамиз. Бунда ишлаб чиқарувчи ва им-
портёрларга биржа орқали табиий газни сотиш, 
улгуржи истеъмолчилар эса газни сотиб олиш 
ҳуқуқига эга бўлади. “Ўзтрансгаз” компанияси эса 
фақат газни транспортировка қилади.

Суюлтирилган газ бозорида хусусий сектор 
иштирокини кенгайтириш мақсадида унинг им-
портига ўрнатилган божлар бекор қилинади.

Заргарлик соҳасида ҳам тадбиркорларга 
 хомашё сотиб олиш учун кенг имкониятлар яра-
тилади. Бунда келгуси йил 1 мартдан бошлаб, 
кумушни биржа орқали ишлаб чиқарувчиларга 
эркин сотиш тартиби ўрнатилади. 

Автомобиль саноатида соғлом рақобат муҳи-
тини ривожлантириш ва корхоналарга тенг ша-
роитлар яратиш орқали соҳада ишлаб чиқарув-
чилар сони кўпайтирилади.

2021 йилдан бошлаб озиқ-овқат, нефть ва 
электротехника каби тармоқларда 73 та акциз 
солиғи бекор қилинади.

Яна бир масала — ҳозирги кунда давлат харид-
ларида атиги 4 фоиз тадбиркор қатнашмоқда. 

Келгуси йилда 24 та йирик давлат корхонаси-
га давлат хариди бўйича очиқ-ошкора талаблар 
жорий этилади. Натижада маҳаллий тадбиркор-
ларимиз ҳар йили камида 10 триллион сўмлик 
маҳсулотларини ушбу корхоналарга сотиш имко-
ниятига эга бўлади.

Бундан буён барча давлат харидлари жамоат-
чилик ва парламент назоратида бўлади.

Тўртинчидан, иқтисодий ўсишга, аввало, 
рақобатдош саноат занжирларини яратиш ҳамда 
бундай лойиҳаларга инвестицияларни кўпайти-
риш орқали эришилади.

Гарвард университети тадқиқотларига кўра, 
мамлакатимиз 50 дан ортиқ саноат маҳсулот-
ларини ишлаб чиқаришда барча имкониятлар 
ва нисбий устунликларга эга. Айниқса, нефтгаз- 
кимё, металлургия, машинасозлик, электротех-
ника, фармацевтика, қурилиш материаллари, 
тўқимачилик, чарм-пойабзал, озиқ-овқат ҳамда 
“яшил иқтисодиёт” билан боғлиқ саноат тар-
моқлари иқтисодиётимиз “драйверлари”га айла-
ниши учун барча етарли шароитлар мавжуд.

Бу тармоқларда хусусий секторнинг ташаббус-
лари ва янги лойиҳаларини қўллаб-қувватлаш 
ҳамда кооперацияни ривожлантириш бўйича 
барча чоралар кўрилиши лозим.

Ҳозирги кунда Ғозғондаги декоратив тошлар, 
Намангандаги тайёр кийим-бош, Тошкент шаҳри 
Яшнобод туманидаги “Технопарк” каби саноат 
кластерлари ўз самарасини кўрсатиб, шу тизим 
афзалликларини намоён этмоқда.

Ҳукумат келгуси йил 1 апрелгача истиқболли 
саноат кластерлари рўйхатини аниқлаб, улар-
ни жадал ривожлантириш учун алоҳида дастур 
ишлаб чиқсин.

Шунингдек, “божхона ҳудудида қайта ишлаш 
режими”да саноат маҳсулотлари ишлаб чиқа-
ришни кўпайтириш зарур.

Шу билан бирга, инвестиция сиёсатини юри-
тишда давлат иштирокини пасайтириб, хусусий 
ва тўғридан-тўғри инвестициялар улушини оши-
риш керак.

Геология соҳасида жорий йилда 21 та кон ва 
истиқболли майдонлар очиқ аукцион орқали ин-
весторларга сотилди. 2021 йилда яна 50 та кон 
ва истиқболли майдонлар маҳаллий ва чет эллик 
инвесторларга очиқ механизмлар асосида соти-
лади. Бундай ишларни бошқа йўналишларда ҳам 
давом эттиришимиз керак.

Умуман олганда, келгуси йилда 23 миллиард 
доллар қийматидаги инвестицияларни ўзлашти-
риш зарур. Натижада 226 та йирик саноат ва ин-
фратузилма объектлари ишга туширилади.

Навоий кон-металлургия комбинатида 2 та йи-
рик металлургия заводи, Олмалиқ кон-металлур-
гия комбинатида техноген рудани қайта ишлаш 
заводи, шунингдек, республикамиз бўйича тўқи-
мачилик, қурилиш материаллари, чарм-пойаб-
зал, озиқ-овқат ва фармацевтика тармоқларида 
юзлаб янги ишлаб чиқариш қувватлари барпо 
этилади. 

Биргина Тошкентдаги “Яшнобод” технопарки-
да яна 11 та замонавий электротехника корхона-
си ишга туширилиб, у ердаги жами корхоналар 
сони 17 тага ва ишловчилар сони 11 мингтага 
етказилади. 

Тошкент, Навоий, Самарқанд, Сурхондарё ви-
лоятларида жами қуввати 760 мегаватт бўлган 
янги электр станциялари ишга туширилади. 

Қашқадарё вилоятида қиймати 3 миллиард 
600 миллион доллар бўлган, йилига 1,5 миллион 
тонна керосин, дизель ёқилғиси ва суюлтирилган 
газ ишлаб чиқарадиган мажмуа тўлиқ маҳсулот 
беришни бошлайди.

Бешинчидан, макроиқтисодий барқарорлик 
— иқтисодий ислоҳотларнинг мустаҳкам пойде-
воридир.

Шунинг учун келгуси йилда инфляциявий тар-
гетлаш доирасида нарх-наво ўсишини 10 фоиз-

дан оширмаслик Марказий банк ва Ҳукуматнинг 
асосий вазифаси бўлади. Бу борада глобал пан-
демия озиқ-овқат хавфсизлигини таъминлашга 
жиддий эътибор қаратиш зарурлигини яна бир 
бор тасдиқлади. Шу боисдан ҳам асосий озиқ-
овқат маҳсулотлари нархининг кескин ошиб ке-
тишига йўл қўймаслик мақсадида импорт соҳаси-
даги бож тўловлари бўйича берилган имтиёзлар 
яна бир йилга узайтирилади.

Умуман, халқимиз хотиржам бўлиши керак: 
сифатли озиқ-овқат маҳсулотлари ишлаб чиқа-
риш, бу борада кафолатланган захирани яра-
тиш ва уларни бозорга узлуксиз етказиб бериш 
ҳамда нарх-наво барқарорлигини таъминлаш 
ишларига устувор даражада эътибор қаратила-
ди. Бунинг учун Ҳукумат ва ҳокимликлар томо-
нидан барча чоралар кўрилади ҳамда бу маса-
ла Президентнинг доимий назоратида бўлади.

Шунингдек, 2021 йилда иқтисодиётни камида 
5 фоизга ўсишини, бюджет дефицити ялпи ички 
маҳсулотга нисбатан 5,4 фоиздан ошмаслигини 
таъминлашимиз зарур. Келгуси 2 йилда эса бюд-
жет дефицитини 2 фоиздан оширмаслик бўйича 
Ҳукумат зарур чора-тадбирларни белгилаши ло-
зим. 

Мана, валюта бозори эркинлашганига ҳам 3 
йилдан ошди. Шу даврда эркин валюта айирбо-
шлаш бўйича юртимизда етарли тажриба тўплан-
ди. Энди иқтисодиётимизнинг хорижий валютага 
боғлиқлик даражасини босқичма-босқич камай-
тириш керак. Шу мақсадда келгуси йилда валюта 
кредитлари улушини ҳозирги 50 фоиздан 45 фо-
изга, яъни камида 2 миллиард долларга пасай-
тириш лозим.

Янги йилда миллий валютада чиқариладиган 
халқаро облигациялар улушини ҳозирги 25 фоиз-
дан камида 40 фоизга ошириш зарур.

Шу билан бирга, келаси йили банклараро ва-
люта бозори “онлайн” платформага ўтказилади 
ва тадбиркорларга валютани бевосита банкнинг 
ўзидан сотиб олиш учун имконият яратилади. 
Натижада тадбиркорлар валютани ҳозиргидек 
4 кунда эмас, ярим соатда сотиб олиши мумкин 
бўлади. 

Яна бир масала — ҳозирги кунда Ўзбекис-
тоннинг давлат ташқи қарзи Жаҳон банки ва 
Халқаро валюта жамғармаси мезонларига кўра 
хавфсиз ҳисобланади. Айни вақтда ташқи қарз 
ҳисобидан ҳудудларда амалга ошириладиган 
лойиҳалар бундан буён маҳаллий Кенгашлар ва 
жамоатчилик муҳокамасидан ўтказилади. Улар-
нинг натижалари тўғрисида жамоатчиликка ҳисо-
бот бериш тизими йўлга қўйилади.

Шунингдек, давлат номидан ташқи қарз олиш 
камайтирилиб, инвестиция ва инфратузилма 
лойиҳаларига кўпроқ хусусий капитал жалб эти-
лади. Масалан, кейинги йилда давлат-хусусий 
шериклик асосида 40 дан ортиқ йирик ва ўрта 
лойиҳаларни амалга ошириш бошланади.

Марказий банк молия бозорида рақобатни 
ошириш мақсадида 1 февралга қадар банк бўл-
маган кредит ташкилотлари тўғрисида қонун ло-
йиҳасини киритсин. 

Шунингдек, мамлакатимизда ислом молиявий 
хизматларини жорий этиш бўйича ҳуқуқий базани 
яратиш вақти-соати келди. Бунга Ислом тараққи-
ёт банки ва бошқа халқаро молия ташкилотлари 
экспертлари жалб этилади. 

Олтинчидан, тадбиркорлик ва кичик бизнесни 
ривожлантириш бўйича янада қулай шароитлар 
яратилади.

Бир нарсани алоҳида таъкидлаш керак, пан-
демия даврида иқтисодиётнинг барқарор ишла-
ши учун тадбиркорлар давлат билан теппа-тенг 
ҳисса қўшдилар. Шунинг учун барчамиз тадбир-
корларга елкадош бўлиб, уларни доимо қўл-
лаб-қувватлашимиз шарт. Бу борада ишбилар-
монларнинг ҳақ-ҳуқуқларини, айниқса, хусусий 
мулк дахлсизлигини таъминлаш — барча дара-
жадаги давлат органларининг асосий вазифаси 
бўлиши лозим.

Шу билан бирга, айрим жойларда давлат ор-
ганлари тизимидаги раҳбар ва мутасаддилар то-
монидан тадбиркорларнинг мулкка доир ҳуқуқла-
рини бузиш ҳолатлари давом этмоқда. Бундай 
мансабдорларни маъмурий жавобгарликка тор-
тиш бўйича Бизнес-омбудсманга ваколат бериш-
ни таклиф этаман.

Келгуси йилда “Солиқчи — кўмакчи” тамойи-
ли асосида тадбиркорлар учун уларнинг бизнес 
ҳамкорининг солиқ қарздорлиги ҳақидаги маълу-
мотларни олиш имконияти яратилади.

Тадбиркорларга янада қулайлик яратиш мақ-
садида 105 та лицензия ва рухсатнома турлари 
бекор қилинади, 115 таси бўйича эса тартиб-қои-
далар соддалаштирилади.

Пандемия шароитида айланма маблағ танқис-
лигига дуч келган тадбиркорларимиз оёққа туриб 
олишлари учун уларга кўмак беришни давом эт-
тирамиз.

Туризм, транспорт ва умумий овқатланиш 
соҳаларига берилган имтиёзлар келгуси йил яку-
нигача узайтирилади. Шунингдек, 20 мингта тад-
биркорнинг 400 миллиард сўмлик ер ва мол-мулк 
солиғини тўлаш муддатини яна бир йилга узайти-
ришни таклиф этаман.

Бундан ташқари, 1 миллиард сўмгача давлат 
харидлари доирасида аванс миқдори 30 фоизга 
етказилади.

Умуман, тадбиркорликни молиявий қўл-
лаб-қувватлаш борасидаги ишларни давом эт-
тириш мақсадида оилавий тадбиркорлик дастур-
лари доирасида келгуси йилда 6 триллион сўм 
имтиёзли кредитлар ажратилади. Шунингдек, 
Ҳукумат томонидан Жаҳон банки билан бирга-
ликда бошланган қишлоқларда тадбиркорликни 
ривожлантириш дастурини кенгайтириш учун қў-
шимча 100 миллион доллар йўналтирилади.

Тадбиркорлик фаолияти билан боғлиқ 5 минг-
га яқин норматив-ҳуқуқий ҳужжатлар қайта кўриб 
чиқилиб, уларнинг сони қисқартирилади ҳамда 
Тадбиркорлик кодекси ишлаб чиқилади.

Хабарингиз бор, бундан 4 йил олдин тадбир-
корлик субъектларида текширишлар ўтказишга 
мораторий эълон қилган эдик. Бунинг натижаси-
да ўтган даврда тадбиркорлар сони 2 баробар 
кўпайиб, 400 мингтага етди. Шунинг учун мора-
торий муддатини яна бир йилга узайтиришни 
таклиф этаман.

Шу билан бирга, Ҳукумат томонидан бозор-
да тенг рақобат муҳитини яратиш ва ҳалол-пок 
тадбиркорларни — такрор айтаман — замонавий 
технологиялар асосида ишлаётган виждонли 
тадбиркорларни ҳар томонлама қўллаб-қувват-
лаш мақсадида “яширин иқтисодиёт”ни қисқарти-
ришга қаратилган механизмлар жорий этилади. 

Еттинчидан, камбағалликни қисқартириш ва 
қишлоқ аҳолиси даромадларини кўпайтиришда 
энг тез натижа берадиган омил бу — қишлоқ хў-
жалигида ҳосилдорлик ва самарадорликни кес-
кин оширишдир.

Бунда ҳар гектар ердан олинадиган даромад-
ни ҳозирги ўртача 2 минг доллардан камида 5 
минг долларгача етказиш устувор вазифа қилиб 
қўйилади. Бунинг учун қишлоқ хўжалигига энг 
илғор технологиялар, сувни тежайдиган ва био-
технологияларни, уруғчилик, илм-фан ва иннова-
циялар соҳасидаги ютуқларни кенг жорий этиши-
миз лозим.

Аввало, фермер ва деҳқонларнинг ердан 
манфаатдорлигини ошириш керак. Манфаатдор-
лик ва адолат бўлган жойда, албатта, ўзгариш 
ва ўсиш бўлади. Бу борада ердан фойдаланиш 
ҳуқуқларини кафолатлаш ва ерларни бозор ак-
тивларига айлантириш масаласини кўриб чиқиш 
вақти келди.

Шунинг учун Ҳукумат икки ой муддатда ер-
дан фойдаланиш ҳуқуқини мустаҳкамлаш, унинг 
иқтисодий қийматини белгилаш ва молиявий 
оборотга киритиш механизмларини жорий қилиш 
бўйича таклиф киритсин.

Келгуси йили барча вилоятларда Қишлоқ хў-
жалигида билим ва инновациялар марказлари 
ташкил этилиб, уларда “ягона дарча” тамойили 
асосида 100 дан ортиқ агрохизматлар кўрсатиш 
йўлга қўйилади. Бу марказлар орқали ернинг 
сифатини яхшилаш, касалликларга қарши кура-
шиш, уруғликларни танлаш билан боғлиқ муҳим 
хизматлар кўрсатилади. 

Қишлоқ хўжалигини модернизация қилиш, 
рақамлаштириш, ернинг унумдорлигини оши-
риш, замонавий агротехнологияларни жорий 
этишга илк бор 600 миллион доллардан зиёд 
кредит ва грант маблағлари жалб қилинади.

Сувни тежайдиган технологиялар жорий эти-
ладиган ер майдонлари 5 баробарга кўпайтири-
либ, 430 минг гектарга етказилади, 90 минг гек-
тар янги ерлар ўзлаштирилади.

Саккизинчидан, барча вилоят, туман ва 
шаҳар ҳокимлари биринчи марта 2020 йил боши-
да ўз зиммасига олган мажбурият ва режалари 
ижроси ҳақида маҳаллий Кенгашлар олдида ҳи-
собот берди.

Бугунги кунда ишимиздаги энг катта камчилик 
— билим етишмаслиги, афсуски, барча соҳалар-
да сезилмоқда. 

Ҳолбуки, бирорта ҳудудни ҳам, тармоқни ҳам 
замонавий илм ва билимларсиз ривожлантириб 
бўлмайди. Тараққий этган мамлакатларда ялпи 
ички маҳсулотнинг 50 фоизидан ортиғи “билим-
лар иқтисодиёти” ҳисобидан, яъни инновация-
лар ва юқори малакали кадрлар томонидан яра-
тилаётгани буни яққол исботламоқда.

Бундан буён ҳар бир қишлоқ ёки маҳалла ўз 
йўналиши ва “ўсиш нуқталари”дан келиб чиқиб 
ривожлантирилади. Бунинг учун келгуси йилда 3 
триллион сўмлик маблағга эга бўладиган ҳудуд-
лар инфратузилмасини ривожлантириш жамғар-
масини тузишни таклиф этаман. Жамғарма ма-
блағлари маҳаллий Кенгашлар таклифларига 
асосан инфратузилма лойиҳаларини қўшма мо-
лиялаштиришга йўналтирилади.

Шунингдек, 84 та туман ва шаҳарда саноат 
салоҳиятини янада ошириш учун 100 та техно-
парк, кичик саноат зоналари, ҳудудий кластер ва 
логис тика марказлари ташкил этилади.

Келгуси йилда эркин иқтисодий ва кичик са-
ноат зоналарини зарур инфратузилмалар билан 
таъминлаш учун 1,6  триллион сўм йўналтири-
лади.

Ҳукумат ҳудудларда 130 минг километр узун-
ликдаги паст кучланишли электр тармоқлари 
ва 40 мингдан ортиқ трансформаторни босқич-
ма-босқич янгилаш дастурини келгуси йил 1 
апрелга қадар тасдиқлаши зарур. Шунингдек, 5 
мингдан ортиқ таъмирталаб кўприкни тиклаш 
бўйича дастур қабул қилинади. Бу ишларга 2021 
йилда 400 миллиард сўм маблағ йўналтирилади.

Яна бир муҳим масала — сўнгги 3 йилда 
“Обод қишлоқ” ва “Обод маҳалла” дастурлари 
доирасида 5 миллионга яқин аҳоли яшайдиган 
1 минг 200 та маҳалла ва қишлоқлар қиёфаси 
тубдан ўзгарди. Лекин пандемия туфайли ушбу 
йўналишдаги ишларимизни вақтинча тўхтатишга 
мажбур бўлган эдик. 

Ҳукумат бир ой муддатда 2021 йил учун “Обод 
қишлоқ” ва “Обод маҳалла” дастурларини ишлаб 
чиқиб, тасдиқласин. Ушбу дастурларни респуб-
лика ва маҳаллий бюджетлар томонидан тенг 
улушларда молиялаштиришни назарда тутсин.

Халқаро молия институтлари ҳам мазкур дас-
турда иштирок этиш учун 270 миллион доллар 
йўналтиришга тайёр эканини билдирди. 

Ҳудудларнинг ривожланиши учун муҳим омил-
лардан бири бу — уларнинг ўртасида транспорт 
алоқасини таъминлашдир. Қисқа қилиб айтган-
да, барча аҳоли пунктларидан пойтахтимизга, 
энг йирик шаҳарлар ва туристик марказларга 
тезда келиб-кетиш имкониятини берадиган, ўза-
ро боғланган транспорт тармоғини яратишимиз 
лозим.

Шу мақсадда Ҳукуматга кейинги йил 1 мартдан 
бошлаб ички туризм йўналишларидаги авиақат-
новларни йўлга қўйиш ва авиачипта нархининг 
бир қисмини бюджетдан қоплаб бериш тизимини 
жорий этиш вазифаси юкланади. 

Шунингдек, бир қатор ҳудудий аэропортлар 
давлат-хусусий шериклик асосида ташқи бошқа-
рувга берилади.

Кейинги йилда 2 та тезюрар поезд ҳаракати 
йўлга қўйилади, Буxоро — Урганч — Xива темир 
йўлини электрлаштириш бошланади.

Аҳоли пунктлари ўртасидаги, айниқса, қиш-
лоқларни туманлар марказлари билан боғлайди-
ган узлуксиз автобус қатновлари хусусий сектор-
ни жалб қилиш орқали кўпайтирилади.

Тошкент шаҳрида ер усти метросининг 12 ки-
лометрлик иккинчи босқичи фойдаланишга топ-

ширилади. Шу тариқа ер ости ва ер усти метро 
линиялари яхлит тизим сифатида бир-бирига 
уланади.

Туризмни ривожлантириш бўйича 2021 йилда 
ҳам изчил ислоҳотларни давом эттирамиз. Айниқ-
са, зиёрат туризми ва ички туризмни ривожлан-
тиришга алоҳида эътибор берилади. Шунингдек, 
туризм объектлари атрофидаги ер майдонлари, 
сув ва йўл инфратузилмаларини яхшилаш учун 
бюджетдан 1 триллион сўм ажратилади. 

Тўққизинчидан, келгуси йил аҳолининг ижти-
моий ҳимояси янада кучайтирилади.

Ногиронликни белгилашнинг жаҳон андозала-
рига мос “ижтимоий модели”га босқичма-босқич 
ўтилади.

Муҳтож аҳолини протез-ортопедия буюмлари 
ва реабилитация воситалари билан таъминлаш 
бўйича янги тизим жорий этилади. Бу имконият-
дан қарийб 50 минг нафар юртдошимиз фойда-
ланиши мумкин бўлади.

Эҳтиёжманд оилаларни уй-жой билан таъмин-
лаш бўйича олиб бораётган ишларимиз кўлами 
янада кенгайтирилади. Бунда 27 мингта ёки бу 
йилга нисбатан 2,5 баробар кўп оиланинг ипо-
тека кредити бўйича дастлабки бадалларини 
тўлаш ва кредит фоизларини субсидиялаш учун 
2,4 триллион сўм йўналтирилади.

Ўнинчидан, янги экспорт бозорларига чиқиш 
Ҳукуматнинг энг асосий вазифаларидан бири бў-
либ қолади.

Келгуси йилда Жаҳон савдо ташкилотига аъ-
золик масаласи ҳамда Европа Иттифоқи билан 
кенг қамровли ҳамкорлик бўйича ишларни фаол-
лаштириш лозим.

“GSP+” тизими доирасидаги имтиёзларни 
мамлакатимизда самарали қўллаш учун алоҳида 
дастур ишлаб чиқиш керак. 

Ўзбекистон яқинда Евроосиё иқтисодий ит-
тифоқида кузатувчи мақомини олди. Ушбу таш-
килотга аъзо бўлган давлатлар бозорларида 
тўлақонли иштирок этиш учун миллий техник 
тартибга солиш меъёрларини уларнинг талаб-
ларига мослаштириш бўйича ишларни жадал-
лаштириш зарур.

Келгуси йилда корхоналарга хомашё сотиб 
олиш ва экспортбоп маҳсулотлар ишлаб чиқа-
риш учун Экспортни қўллаб-қувватлаш жамғар-
масидан 100 миллион доллар ажратилади. 

Экспорт қилувчиларга чет элда савдо уйлари 
ва дўконлар очиш ҳамда реклама харажатлари-
нинг 50 фоизи қоплаб берилади.

Умуман, Ҳукуматга келгуси йилда товар ва 
хизматлар экспортини камида 20 фоизга ошириш 
вазифаси топширилади.

Ҳурматли парламент аъзолари!
Ислоҳотларимиз халқимизнинг кундалик ҳа-

ётида ўз ифодасини топиши, кутган натижала-
римизга эришиш кўп жиҳатдан давлат бошқа-
рувидаги самарадорликка бевосита боғлиқ. Шу 
мақсадда келгуси йилда қуйидаги вазифаларни 
амалга ошириш лозим.

Биринчидан, давлат бошқаруви идоралари 
фаолиятини тубдан такомиллаштириш талаб қи-
линади.

Кўпгина вазирлик ва идоралар фаолиятида 
қарор қабул қилиш ҳаддан ташқари марказлаш-
ган. Уларнинг вазифалари аниқ ва тўлиқ белги-
ланмагани сабабли фаолиятларида бир-бирини 
такрорлаш ҳолатлари мавжуд. Сабаби — кўпчи-
лик вазир ўринбосарлари, ўрта бўғин раҳбарла-
ри масалани ҳал қилиш учун ташаббус кўрсата 
олмайди.

Бунинг сабаби нимада? Уларнинг ё билими, 
малакаси йўқ, ё қатъияти етмайди, ёки корруп-
цияга берилган. 

Афсуски, бундай раҳбарлар аҳоли кутаётган 
ҳаётий муаммоларни ҳал қилиш ўрнига кераксиз 
қоғозбозлик ва натижасиз мажлислар ўтказиш 
билан овора бўлиб қолмоқда. 

Яна бир жиддий камчилик шуки, рақамли 
технологияларни кенг жорий этиш ҳисобидан 
ходимлар сонини ва иш жараёнларини оптимал-
лаштириш чоралари кўрилмаяпти.

Шунинг учун Ҳукумат икки ой муддатда бош-
қарувда бир-бирини такрорлайдиган идоралар, 
функциялар ва бюрократик тўсиқларни қисқарти-
риш бўйича ҳужжатлар лойиҳаларини тайёрла-
син. Бунда давлат бошқаруви ходимлари сонини 
ўртача 15 фоизгача оптималлаштиришни назар-
да тутиш зарур.

Келгуси йил охирига қадар электрон давлат 
хизматларини 60 тага кўпайтириб, уларни 300 
тага, масофавий хизматлар улушини эса камида 
60 фоизга етказиш зарур.

Иккинчидан, бошқарув идораларининг ҳуду-
дий масалаларни ҳал қилишдаги масъулият ва 
жавобгарлиги кучайтирилади. 

Келгуси йил бошидан ҳар бир вазирлик ўз 
ишини туман, шаҳар, қишлоқ ва маҳалла кеси-
мида режалаштиради ва ташкил этади. Вазирлар 
ва уларнинг ўринбосарлари фаолиятига жойлар-
да амалда қандай ўзгариш бўлганига қараб баҳо 
берилади.

Бош вазир ўринбосарлари, вазирлар, ўзла-
рининг қуйи тизим раҳбарлари ва ходимларини 
янгича талаблар ва замонавий ахборот техно-
логиялари асосида самарали ишлашга ўргатиш 
ва малакасини мунтазам ошириб бориш учун 
 масъул бўлади.

Депутат ва сенаторларни ўзлари сайланган 
ҳудуддаги муаммолар, тегишли вазирлик ва ҳо-
кимликлар томонидан қай даражада ҳал этила-
ётганини доимий ўрганиб, назорат қилиб бориш-
га чақираман.

Шу ўринда яна бир масала — туман, шаҳар 
ва маҳалла бошқарувида самарадорликни оши-
риш учун ходимлар сони ва маошини ҳудуднинг 
ўзига хослиги ва иш ҳажмидан келиб чиқиб бел-
гилаш лозим. Масалан, Самарқанд вилоятининг 
Пахтачи туманида 150 минг, Ургут туманида 500 
мингдан ортиқ аҳоли яшайди. Ёки Шайхонтоҳур 
тумани аҳолиси қарийб 350 минг, Бектемирда 
эса — 46 минг нафар. Лекин ушбу туманларда 
бошқарув ходимлари сони ва уларнинг иш ҳақи 
бир-биридан катта фарқ қилмайди.

Шунинг учун Ҳукумат икки ой муддатда ўрта ва 
қуйи бўғин бошқарув идораларининг фаолиятини 
тубдан такомиллаштириш, улардаги ходимлар 
сони ва меҳнатига ҳақ тўлаш шартларини қайта 

кўриб чиқиш бўйича қарор лойиҳасини киритсин.
Учинчидан, маҳаллий ижро органлари, вакил-

лик идоралари ҳамда маҳалланинг институционал 
асосларини янада такомиллаштириш лозим.

Маҳаллий ҳокимлик ва Кенгашлар бундан 27 
йил аввал, яъни ҳокимлик институти жорий этил-
ган дастлабки пайтда қабул қилинган қонун асо-
сида ишламоқда. Бу ҳужжат бугунги ислоҳотла-
римиз талабларига мутлақо жавоб бермаслигини 
ҳисобга олиб, уни тубдан янгилаш зарур.

Ислоҳотларимиз натижалари, бўлаётган ўзга-
ришлар ва аҳолининг кайфияти аввало маҳал-
лада сезилади. Шу маънода, “маҳалла — жа-
миятимизнинг ёруғ юзи ва виждони кўзгуси”, 
десак, тўғри бўлади. Шунинг учун барча дара-
жадаги раҳбарлар пастга тушиб, ўз соҳаси бў-
йича маҳаллалардаги муаммоларни ўрганиши ва 
уларга ечим топиши, одамлар сезадиган натижа-
ни таъминлаши шарт.

Бундан буён маҳалладаги ишларнинг аҳволи 
вазирлик, идоралар ва ҳокимликлар ишини баҳо-
лашда бош мезон бўлади.

Шунингдек, маҳалланинг нуфузини, унинг ре-
сурс ва имкониятларини ошириш, ходимлари-
нинг моддий таъминотини яхшилаш бўйича дас-
тур ишлаб чиқиш зарур.

Жорий йилда туманлар бюджетига қўшим-
ча манбаларнинг камида 10 фоизини бевосита 
маҳалладаги муаммоларни ҳал этишга сарф-
лаш бўйича ишларни бошлаб, бу мақсадларга 
70 миллиард сўм ажратилди. Энди бу ваколатни 
янада кенгайтириб, туман бюджети харажатла-
рининг 5 фоизини ҳам ана шундай мақсадларга 
йўналтириш бўйича янги тартиб жорий этилади. 

Бунинг натижасида бу янги эксперимент орқа-
ли биргина Ғиждувон туманида 8 миллиард сўм 
ёки Фарғона шаҳрида 11 миллиард сўм маблағ 
айнан аҳоли долзарб деб ҳисоблайдиган муам-
моларни ҳал этиш учун сарфланади.

Маҳалла раиси ва унинг ўринбосарлари вако-
латларини кенгайтириб, уларга аҳоли муаммола-
рини бевосита ҳал қилиш имконини яратишимиз 
керак. Бунда маҳалла раисига маҳаллий Кенгаш 
мажлисида кўрилиши мажбурий бўлган масала-
ларни киритиш ҳуқуқини бериш лозим. Бу орқали 
муаммоларни тезкор ҳал қилишга эришиш имко-
нияти яратилади.

Маҳаллада ишлаётган малакали ва ташаб-
бускор кадрларни давлат идоралари раҳбарлик 
лавозимларига тавсия этиш тизими йўлга қўйи-
лади.

Қонунчилик палатаси ва Сенат, Вазирлар 
Маҳкамаси билан бирга 2021 йил 1 апрелга 
қадар маҳаллий ижро ва вакиллик органлари 
ҳамда маҳалла институти фаолиятини тубдан 
такомиллаштиришга оид янги қонун лойиҳалари-
ни ишлаб чиқсин. Ушбу ҳужжатларда ҳокимлар, 
уларнинг ўринбосарлари ва маслаҳатчиларининг 
ваколат чегараси, вазифа ва функциялари аниқ 
белгиланиши лозим.

Тўртинчидан, коррупциянинг ҳар қандай 
кўринишига муросасиз бўлиш кундалик ҳаёт тар-
зимизга айланиши шарт. 

Бу иллатга қарши курашишга барча давлат 
органлари, сиёсий партиялар, жамоат ташкилот-
лари, оммавий ахборот воситалари, умуман, ҳар 
бир фуқаро сафарбар этилиши зарур.

Коррупция ўта оғир жиноят экани ва унга 
нисбатан муросасиз бўлиш ғоясини фарзандла-
римизга ёшлик давридан бошлаб сингдириши-
миз, уларга фақат ҳалол меҳнат ва тадбиркорлик 
орқали даромад топишни ўргатишимиз лозим.

Шунингдек, коррупциянинг олдини олишда 
барча давлат органларида қарор қабул қилиш 
жараёнлари, очиқ ва фақат очиқ бўлишини таъ-
минлаш ҳал қилувчи аҳамиятга эга. Масалан, 
фуқароларимиз жорий йилдан бошлаб очиқ эъ-
лон қилинаётган давлат харидларига оид маъ-
лумотлардан фойдаланиб, ўринли масалаларни 
кўтармоқда. 

Молия вазирлиги уч ой муддатда давлат идо-
ралари бюджетдан ташқари жамғармаларининг 
даромад ва харажатлари, давлат улушига эга 
бўлган ташкилотлар харидлари, давлат субси-
дия ва грантларига оид маълумотларни эълон 
қилиш амалиётини йўлга қўйсин.

Бундан ташқари, охирги икки йилда ҳокимлар-
нинг 2,5 мингга яқин қарори судлар томонидан 
бекор қилингани бундан буён уларнинг қарор қа-
бул қилишида очиқликни таъминлаш зарурлиги-
ни тақозо этмоқда. Шунинг учун маҳаллий давлат 
ҳокимияти идораларининг қарорларини ҳисобга 
қўйиш ва эълон қилиш бўйича электрон ахборот 
тизими жорий этилади.

Коррупцияга қарши курашиш агентлиги бир 
ой муддатда очиқ эълон қилиниши лозим бўл-
ган маълумотлар рўйхатини кенгайтириш бўйича 
таклиф киритсин. 

Коррупцияга қарши курашишнинг самарали 
воситаларидан бири — кадрларни танлаш ва 
ишга қабул қилишнинг очиқ тизимини йўлга қў-
йишдан иборат. Ушбу тизим асосида кадрларни 
танлашда эски усуллардан воз кечиб, уларнинг 
интеллектуал салоҳиятини, маънавий фазилат-
ларини баҳолайдиган очиқ ва ошкора танлов ти-
зими жорий этилади.

Шунингдек, коррупциянинг олдини олиш бў-
йича давлат хизматчиларини мунтазам ўқитиш ва 
билимини баҳолаб бориш тизими йўлга қўйилади.

Бешинчидан, ислоҳотларимиз самарасини 
ҳар бир инсон ўз ҳаётида ҳис этиши учун қабул 
қилинаётган ҳужжатлар ижросини ўз вақтида ва 
самарали таъминлаш лозим.

Сўнгги 4 йилда барча соҳаларда кенг кўлам-
ли ўзгаришларни амалга ошириш бўйича 150 та 
қонун, 2 мингга яқин фармон ва қарорлар қабул 
қилинди. Лекин жойларда барча раҳбарлар ҳам 
ушбу ҳужжатлар мазмун-моҳиятини тушуниб, 
берилган имкониятлардан фойдаланмоқда, аҳо-
ли ва тадбиркорларга зарур шарт-шароит ярат-
моқда, деб айта олмаймиз.

Амалдаги назорат тизими эса кўпроқ формал 
тусга эга бўлиб, ижрони ташкил этишдаги муам-
моларни аниқлаш ва ҳал қилишга йўналтирил-
маяпти. Шунинг учун келгуси йилда бу борада 
янги иш тизими жорий этилади.

Давоми 4-бетда

Бошланиши 1-2-бетларда



4 СИЁСАТ
 Янги йилдан бошлаб жорий этиладиган “бир суд — бир инстанция” тамойили суд 
қарорларининг адолатли, қонуний ва барқарорлигини таъминлашда бош мезон 

Энди Адлия вазирлиги, унинг ҳудудий бош-
қарма ва бўлимларининг асосий вазифаси 
қабул қилинган ҳужжатларни масъулларга ет-
казиш, тушунтириш, амалиётда қўллашга кўмак-
лашиш ва назорат қилишдан иборат бўлади. Шу 
мақсадда Адлия вазирлигига зарур ваколат ва 
ресурслар берилади.

Шунингдек, қабул қилинган ҳужжатлар ижро-
сини ташкил этишда жамоатчилик иштироки ва 
назорати кенг йўлга қўйилади. Жумладан, “жа-
моатчилик эшитувлари” ва “жамоатчилик мони-
торинги” тизими жорий қилинади. Бу жараёнга 
фуқаролик жамияти институтлари, оммавий ах-
борот воситалари ва фуқаролар ҳам фаол жалб 
этилади.

Шунингдек, таҳлиллар асосида ижрога ха-
лақит бераётган ортиқча вазифа ва функциялар 
қисқартирилади. 

Давлат идораларидаги ижро сифати ва ҳо-
латини вилоят, туман ва шаҳар халқ депутатла-
ри Кенгашларида, республика даражасида эса 
— Вазирлар Маҳкамасида ҳар ойда танқидий 
муҳокама қилиб бориш амалиёти жорий эти-
лади.

Ҳукумат Адлия вазирлиги, Давлат хизматини 
ривожлантириш агентлиги ва Давлат бошқаруви 
академияси билан бирга бир ой муддатда ушбу 
тизимни жорий этиш бўйича зарур чора-тадбир-
ларни белгиласин.

Адлия вазирлиги барча оммавий ахборот 
воситалари, жумладан, телевидение орқали 
“Президент қарорлари — ҳаётда ва назорат-
да”, деган мавзуда кўрсатув ва чиқишлар таш-
кил этиб, халқимизга ислоҳотлар моҳияти ва 
натижаларини етказиб бориш тизимини жорий 
этсин.

Олтинчидан, давлат ва жамият бошқару-
вида аёлларнинг ўрни ва мавқеини янада мус-
таҳкамлаш — ислоҳотларимизнинг энг устувор 
йўналиш ларидан биридир. 

Хабарингиз бор, айни пайтда Касаба уюш-
малари федерацияси бошчилигида мутасадди 
идоралар, банклар ва ҳокимликлар томонидан 
жойларда уйма-уй юриб, 6 миллиондан ортиқ 
хотин-қизларнинг муаммолари пухта ўрганилди. 

Аччиқ бўлса ҳам, тўғрисини тан олиб айти-
шимиз керак: бу ўрганишларимиз натижасида 
биринчи марта жойлардаги ҳақиқий аҳвол юзага 
чиқди. Шулар асосида “Аёллар дафтари” шакл-
лантирилмоқда, хотин-қизларни қийнаётган кўп-
лаб ижтимоий-иқтисодий муаммоларга амалий 
ечим топилмоқда. 

Бу ишларга маҳаллаларда янги ташкил этил-
ган “Аёллар маслаҳат кенгашлари” ҳам яқиндан 
кўмак бермоқда. Лекин бу ҳали аёллар муаммо-
ларини ечиш учун биз бажаришимиз шарт ва за-
рур бўлган ишларнинг бошланиши, холос.

Биз мамлакатимизда истиқомат қилаётган 17 
миллиондан зиёд опа-сингилларимиз, қизлари-
миз, онахон ва момоларимизга муносиб шароит 
яратиб бериш учун барча имкониятларни ишга 
солишимиз лозим. 

Аёлларнинг андиша қилиб, биз эркаклар-
га айта олмаган дарду ташвишлари, кундалик 
 муаммолари, орзу-ниятларини уларнинг ўзидан 
яхши тушунадиган инсон йўқ. 

Хотин-қизларнинг давлат бошқарувидаги ро-
лини ошириш бўйича олиб борган ислоҳотлари-
миз натижасида парламентимиз янги таркиби-
нинг 30 фоизи аёллардан иборат бўлди. Вилоят, 
шаҳар ва туман ҳокимларининг хотин-қизлар 
масалалари бўйича маслаҳатчиси лавозими жо-
рий этилди. 

Энди хотин-қизларнинг жамият ҳаётидаги 
ўрни ва нуфузини ошириш уларга янги имко-
ниятлар яратиш бўйича навбатдаги қадам си-
фатида ҳаётни ва аёллар муаммоларини яхши 
биладиган, фаол ва ташаббускор опа-сингил-
ларимиздан иборат Республика Хотин-қизлар 
жамоатчилик кенгашини ташкил этишни таклиф 
қиламан.

Кенгашга бу борада катта тажрибага эга 
бўлган Сенатимиз Раиси Танзила Камоловна 
Норбоева раҳбарлик қилса, деган таклифни 
билдирсам, ўйлайманки, барчангиз мени қўл-
лаб-қувватлайсиз.

Жойлардаги Хотин-қизлар кенгашлари фа-
олиятига эса ҳокимларнинг ушбу масалалар 
бўйича маслаҳатчилари раҳбарлик қилиши энг 
тўғри йўл бўлади.

Хотин-қизларни қўллаб-қувватлаш бўйича 
рес публика ва ҳудудий жамғармаларни янги 
ташкил этиладиган кенгашлар ихтиёрига ўт-
казиб бериш мақсадга мувофиқ бўлади, деб 
ҳисоб лайман. 

Аёлларнинг бизнес соҳасидаги лойиҳалари-
ни қўллаб-қувватлаш ҳамда жойларда аниқлан-
ган хотин-қизлар муаммоларини ҳал этиш учун 
бюджетдан қўшимча равишда 1 триллион сўм-
дан зиёд маблағ йўналтирилади. Бунинг учун 
“Халқ банки” томонидан жойларда хотин-қиз-
ларни тадбиркорликка ўқитиш, бизнесга оид 
намунавий режаларини ишлаб чиқиш ва кредит 
олишда уларга амалий ёрдам кўрсатишнинг 
янги тизими жорий этилади. 

Олий Мажлис палаталари ва Ҳукумат бир ой 
муддатда хотин-қизларнинг жамиятдаги ва дав-
лат бошқарувидаги мавқеини янада оширишга 
қаратилган яхлит тизим яратиш бўйича таклиф 
ишлаб чиқсин.

Яна бир муҳим масала — нуроний отахон ва 
онахонларимизни ҳар томонлама қўллаб-қув-
ватлашимиз ҳам қарз, ҳам фарздир.

Республика “Нуроний” жамғармаси томо-
нидан кексаларга доимий ёрдам кўрсатилиши 
учун унинг молиявий имкониятлари янада кен-
гайтирилади. Бунинг учун кейинги йилда ушбу 
жамғармага бюджетдан 100 миллиард сўм ажра-
тилади.

Ўзгалар парваришига муҳтож бўлган 16 
мингдан зиёд кексаларга ёрдам бериш, улар-
нинг ҳаётини мазмунли ташкил этиш учун 
тўловлар миқдори оширилади ҳамда уларга 
кўрсатиладиган ижтимоий хизматлар кўлами 
кенгайтирилади. Шунингдек, Бухоро, Қарши ва 
Урганч шаҳарларида янгидан ташкил этилади-

ЎЗБЕКИСТОН РЕСПУБЛИКАСИ ПРЕЗИДЕНТИ 
ШАВКАТ МИРЗИЁЕВНИНГ ОЛИЙ МАЖЛИСГА МУРОЖААТНОМАСИ

ган сиҳатгоҳларда ҳамда мавжуд дам олиш мас-
канларида жами 25 мингдан ортиқ нуронийлар-
нинг соғлиғи тикланади.

Марказий телеканалларимизда намойиш эти-
лаётган “Оталар сўзи — ақлнинг кўзи” кўрсатуви 
сони кўпайтирилиб, мазмунан бойитилса, шу-
нингдек, “Нуронийлар маслаҳати”, “Маҳаллада 
гурунг” каби янги кўрсатувлар ташкил этилса, 
мақсадга мувофиқ бўлар эди.

Еттинчидан, эркин фуқаролик жамиятини 
ривожлантиришда нодавлат нотижорат ташки-
лотлари ва оммавий ахборот воситаларини қўл-
лаб-қувватлашни давом эттирамиз.

Нодавлат нотижорат ташкилотларини ва 
фуқаролик жамиятининг бошқа институтларини 
қўллаб-қувватлаш жамоат фонди фаолиятини 
жойлардаги долзарб муаммоларни ҳал этишга 
қаратиш зарур.

Айниқса, мавжуд муаммоларни аниқлаш, 
уларни чуқур таҳлил қилиш, ечимлари бўйича 
таклиф ишлаб чиқиш, ижроси устидан жамоат-
чилик назоратини таъминлашга ижтимоий бу-
юртма асосида нодавлат нотижорат ташкилот-
лари кенг жалб этилади. Бундай ҳамкорликни, 
энг аввало, таълим, маданият, тиббиёт, эколо-
гия, қурилиш, кадастр, транспорт, коммунал 
хўжалиги, бандлик, ижтимоий хизматлар кўрса-
тиш каби муаммоли соҳаларда кенг жорий этиш 
мақсадга мувофиқ бўлади. Бу ишларни ташкил 
этиш учун келгуси йилда бюджетдан 60 милли-
ард сўм йўналтирилади.

Шу билан бирга, Қонунчилик палатасида но-
давлат нотижорат ташкилотларининг доимий 
вакили институтини жорий этишни таклиф қи-
ламан. Ушбу вакил қуйи палата йиғилишларида 
иштирок этиш, қабул қилинаётган қонунларга 
таъсирчан жамоатчилик назорати ва ижтимо-
ий шериклик масалаларини киритиш бўйича 
таклифлар бериш ваколатига эга бўлиши зарур, 
деб ҳисоблайман.

Навбатдаги муҳим масалага эътиборингизни 
қаратмоқчиман. 

Оммавий ахборот воситалари мамлакатимиз-
да амалга оширилаётган кенг кўламли ўзгариш-
ларни холис ёритиш билан бирга, жойлардаги 
мавжуд долзарб муаммоларга давлат идорала-
ри ва жамоатчилик эътиборини қаратиб, уларни 
бартараф этишга барча даражадаги раҳбарлар-
ни даъват этиб, ундаб келаётганини алоҳида 
таъкидлаб ўтмоқчиман. Улар том маънода “тўр-
тинчи ҳокимият”га айланиб бормоқда.

Аччиқ ва танқидий материаллар жойлардаги 
кўплаб амалдорларга ёқмаслиги, уларнинг тин-
чини ва ҳаловатини бузаётгани ҳам бор гап. Ле-
кин ошкоралик ва сўз эркинлиги бу — давр 
талаби, бу — Ўзбекистондаги ислоҳотлар-
нинг талаби.

Биз ўтган тўрт йил давомида жамиятимизда 
ошкоралик ва очиқлик, сўз эркинлиги муҳитида 
яшаш ва ишлашга аста-секин ўрганиб боряпмиз.

Холис ва адолатли журналист ва блогер-
ларнинг танқидий чиқишлари эскича қолипда 
ишлайдиган раҳбарларнинг фаолиятидаги ха-
то-камчиликларни кўрсатиб, уларни иш услуби-
ни ўзгартириш ва масъулиятини оширишга маж-
бур қилмоқда.

Бундан буён ҳар бир давлат органи ўз кунда-
лик фаолиятида оммавий ахборот воситалари 
билан яқин мулоқот ва ҳамкорликни йўлга қў-
йиши зарур ва шарт.

Бу борадаги мавжуд қонунчиликни либерал-
лаштириш йўлида ташланган дадил қадамла-
римизнинг далили сифатида куни кеча Жиноят 
кодексининг оммавий ахборот воситалари орқа-
ли “туҳмат” ва “ҳақорат қилиш” каби моддалари 
бўйича озодликдан маҳрум қилиш шаклидаги 
жазо чоралари бекор қилинди.

Келгуси йилда ҳам сўз эркинлигини таъмин-
лаш, оммавий ахборот воситаларини ҳар то-
монлама ривожлантириш, журналист ва блогер-
ларнинг эркин фаолият юритиши учун ҳуқуқий 
асослар янада кучайтирилади.

Мамлакатимиз тараққиётини янги босқичга 
кўтаришнинг дастлабки даврида оммавий ах-
борот воситаларини кенг қўллаб-қувватлаш, 
уларни ҳимоя қилиш, давлат идораларида ах-
борот хизматлари фаолиятини йўлга қўйиш ва 
ривожлантириш мақсадида Ахборот ва оммавий 
коммуникациялар агентлиги ташкил этилган 
эди. Бугунги кунда оммавий ахборот воситалари 
соҳасидаги ислоҳотларни янги босқичга кўта-
риш, уларни янада ривожлантириш, мустақил 
фаолият юритишини ҳар томонлама қўллаб-қув-
ватлаш мақсадида Агентлик фаолиятини танқи-
дий қайта кўриб чиқиш лозим, деб ҳисоблайман.

Ҳурматли депутат ва сенаторлар!
Инсон ҳуқуқ ва эркинликларини кафолатли 

ҳимоя қилиш, қонун устуворлигини таъминлаш-
га қаратилган ислоҳотлар янги йилда ҳам изчил 
давом эттирилади.

Хабарингиз бор, сўнгги 4 йил давомида суд-
ҳуқуқ соҳасини ислоҳ этиш борасида дадил қа-
дамларни қўйдик. Бу йўналишдаги устувор ма-
салалар юзасидан 40 дан ортиқ қонун, фармон 
ва қарорлар қабул қилинди.

Адолат бу — давлатчиликнинг мустаҳкам 
пойдеворидир. Адолат ва қонун устуворлигини 
таъминлашда эса суд ҳокимияти ҳал қилувчи 
ўринни эгаллайди.

Шу нуқтаи назардан қарайдиган бўлсак, бу 
борада ҳали қиладиган ишларимиз жуда кўп.

Биринчидан, янги йилдан бошлаб жорий 
этиладиган “бир суд — бир инстанция” тамо-
йили суд қарорларининг адолатли, қонуний ва 
барқарорлигини таъминлашда бош мезон бўли-
ши лозим.

Ҳозирги кунгача вилоят судлари чиқарган қа-
рор устидан берилган шикоятлар шу судларнинг 
ўзида кўриб чиқилар эди. Биргина 2019 йилда 
вилоят судлари қабул қилган 13 мингта шундай 
қарор Олий суд томонидан ўзгартирилган ва бе-
кор қилинган.

Келгуси йилдан бошлаб бир-бирини такрор-
лайдиган суд босқичлари қисқартирилади. Одил 
судловга хос бўлмаган ишларни назорат тарти-
бида кўриш амалиёти бекор қилинади.

Навбатдаги муҳим масала — янги йилдан 
бош лаб фуқаролик, иқтисодий ва жиноят ишла-
ри бўйича вилоят даражасидаги 3 та судлар 

битта суд сифатида бирлаштирилади. Бу янги-
лик аҳоли ва тадбиркорларга катта қулайлик-
ларни яратади. Шунингдек, келгуси йилдан суд 
муҳокамасига қадар судда ишларни дастлабки 
эшитиш амалиёти янги тартиб сифатида жорий 
этилади. Бунда ишни тўхтатиш ёки тугатишга 
асос етарли бўлса, суд ишни аввалгидай тергов 
ёки прокурорга қайтармасдан, ўзининг якуний 
қарорини қабул қилади. 

Яна бир муҳим янгилик — инвесторлар 
ҳуқуқларини муносиб ҳимоя қилиш мақсадида 
Олий судда инвестициявий низолар ва рақобат-
га оид ишларни кўриш бўйича махсус судлов 
таркиби ташкил этилди.

Энди инвесторлар, ўз хоҳишига кўра, низони 
ҳал қилиш учун тўғридан-тўғри Олий судга муро-
жаат қилиши мумкин.

Суд тизимида рақамлаштириш янада кенгай-
тирилиб, фуқароларимизга суд биносига келиб 
юрмасдан, “онлайн” тартибда мурожаат қилиш 
имконияти яратилади. Шунингдек, фуқаролар ўз 
аризаларини кўриб чиқиш жараёнини масофа-
дан туриб кузатиб бориши мумкин бўлади. 

Иккинчидан, жазони ижро этиш тизимида 
инсонпарварлик тамойилини кенг қўллаш бо-
расидаги ишлар давом эттирилади. Жумладан, 
халқаро стандартлардан келиб чиқиб, 25 та 
манзил-колониялар босқичма-босқич қисқарти-
рилади.

Бундан буён биринчи марта озодликдан 
маҳрум этилган шахсга берилган жазо енгилроғи 
билан алмаштирилса, у манзил-колонияга ўтка-
зилмасдан, тўғридан-тўғри пробация назоратига 
олинади. Мазкур енгиллик натижасида ҳозирда 
жазо ўтаётган 6 минг нафар шахсга ўз маҳалла-
си назорати остида оиласи бағрида бўлиш имко-
нияти яратилади.

Шу билан бирга, жазони енгилроғи билан 
алмаштириш ва шартли озод қилиш тўғриси-
да тақдимнома киритиш ваколати жазони ижро 
этиш муассасаларидан янги ташкил этиладиган 
инсонпарварлик комиссияларига ўтказилади.

Учинчидан, тезкор-қидирув, тергов ва жазо-
ни ижро этиш соҳасида қийноқларнинг олдини 
олиш тизимини тубдан такомиллаштириш за-
рур. Ушбу ҳолатлар ҳали ҳам учраб тургани, 
фуқароларда жиддий эътирозларни келтириб 
чиқараётгани ҳамда мамлакатимизнинг халқа-
ро нуфузига салбий таъсир кўрсатаётгани ҳам 
айни ҳақиқат.

Олий Мажлис палаталари, Инсон ҳуқуқлари 
бўйича Миллий марказ қийноқларнинг олдини 
олиш бўйича Омбудсман ваколатларини кенгайти-
риш, шунингдек, жамоатчилик назоратини кучай-
тириш юзасидан икки ой муддатда ўз таклифла-
рини ишлаб чиқиши зарур. Бунда  Омбудсман 
томонидан ҳар чоракда жамоатчилик вакиллари 
билан биргаликда тергов изолятори ва жазони 
ўташ муассасаларига “мониторинг ташрифла-
ри” тизими йўлга қўйилиши керак.

Олий Мажлис палаталари ҳар йили 
 Омбудсманнинг қийноқларнинг олдини олиш 
бўйича маърузасини эшитиб, бу иллатга бутун-
лай барҳам бериш бўйича зарур чора-тадбир-
ларни белгилаши лозим.

Тўртинчидан, ўтган йили 1995  йилгача юр-
тимизга кўчиб келганларга Ўзбекистон фуқаро-
лигини тўғридан-тўғри бериш тартиби белгилан-
ди. Бу билан 50 минг нафардан ортиқ шахсларга 
фуқаролик олиш имконияти яратилди.

Келгуси йилда бу ишларни давом эттириб, 
2005 йилгача мамлакатимизга келиб доимий 
яшаётган, фуқаролиги бўлмаган шахсларга 
ҳам тўғридан-тўғри Ўзбекистон фуқаролиги-
ни берсак, нима дейсизлар? Бу ўзгариш билан 
яна 20 минг киши Ўзбекистон фуқароси бўлиш 
имкония тига эга бўлади.

Бундан буён юртимизда 15 йил давомида 
муқим яшаган фуқаролиги бўлмаган шахсларга 
тўғридан-тўғри Ўзбекистон фуқаролигини бе-
ришнинг доимий тартиби жорий қилинади.

Ҳурматли йиғилиш қатнашчилари!
Дунёда кечаётган мураккаб жараёнлар 

яқин-узоқ минтақаларда кузатилаётган зидди-
ят ва тўқнашувлар шароитида биз юртимизда 
тинч лик ва хавфсизликни таъминлаш бораси-
даги ишларимизни янада жадаллаштиришимиз 
лозим. 

Келгуси йилда мамлакатимиз мудофаа са-
лоҳиятини ривожлантириш бўйича ислоҳотла-
римизни давом эттирамиз. Хусусан, Қуролли 
Кучларимиз қудратини, қўшинларнинг профес-
сионал ва жисмоний салоҳиятини юксалтириш, 
ҳарбий хизматчилар ва уларнинг оилаларини 
ижтимоий қўллаб-қувватлаш ҳамда ёшларимиз-
ни ватанпарварлик руҳида тарбиялаш ишларига 
алоҳида эътибор қаратамиз.

Шунингдек, жамоат хавфсизлигини таъмин-
лаш, ҳар бир маҳаллада хавфсиз муҳит яра-
тиш бўйича янгича ёндашувлар жорий этилади. 
Ҳуқуқ-тартибот идораларини аҳоли осойишта-
лиги ва фуқаролар манфаатларининг чинакам 
ҳимоячисига айлантиришга қаратилган ислоҳот-
ларимиз изчил давом эттирилади. 

Сўнгги йилларда республикамизда юз берган 
табиий ва техноген офатлар, куз-қиш мавсуми-
да содир бўлаётган ёнғин ва бошқа кўплаб но-
хуш ҳолатлар бу борадаги мавжуд тизимни яна-
да такомиллаштиришни тақозо этмоқда.

Юртимизда барпо этилаётган кўплаб йирик 
объектлар ва баланд қаватли биноларда ёнғин 
хавфсизлигини таъминлашнинг янги тизимини 
ташкил этиш зарур. Шунингдек, соҳанинг мод-
дий-техник базасини ва кадрлар салоҳиятини 
тубдан мустаҳкамлаш лозим.

Шу сабабли 2 ой муддатда “Фавқулоддаги ҳо-
лат тўғрисида”ги қонун лойиҳаси ҳамда юқори-
да қайд этилган муаммолар ечимига қаратилган 
Ҳукумат дастури ишлаб чиқилсин.

Ҳурматли сенатор ва депутатлар!
Қадрли меҳмонлар!
Келгуси йилда мамлакатимизнинг ташқи сиё-

сатини амалга оширишда қуйидаги вазифаларга 
устувор аҳамият берилади.

Биринчидан, давлатимиз олиб бораётган 
очиқ, прагматик ва амалий ташқи сиёсатни ино-
батга олиб ҳамда узоқ муддатли стратегик мақ-
садларимиздан келиб чиққан ҳолда, Ўзбекистон 
Республикасининг Ташқи сиёсий фаолият кон-

цепцияси такомиллаштирилади.
Иккинчидан, ташқи сиёсатимизнинг устувор 

йўналиши бўлган Марказий Осиё давлатлари 
билан кўп асрлик дўстлик ва яхши қўшничилик, 
стратегик шериклик ва ўзаро ишонч руҳидаги 
алоқаларимизни янада мустаҳкамлашга алоҳи-
да эътибор қаратамиз.

Мураккаб пандемия шароити биз бир-бири-
мизга қанчалик боғлиқ ва керак эканимизни яна 
бир бор яққол намоён этди. Бу ижобий жараён-
ларни чуқур ўрганиш ва янада ривожлантириш 
мақсадида жорий йилда Тошкент шаҳрида Мар-
казий Осиё халқаро институти ташкил этилди.

Келгуси йили Тошкентда минтақамизнинг Жа-
нубий Осиё билан муносабатларига доир юқори 
даражадаги халқаро конференция ўтказилади.

Шулар қаторида Хива шаҳрида ЮНЕСКО би-
лан ҳамкорликда “Марказий Осиё жаҳон циви-
лизациялари чорраҳасида” халқаро анжумани-
ни ўтказиш режалаштирилган. 

Учинчидан, асосий хорижий шерикларимиз 
ҳисобланган Россия, Хитой, Америка Қўшма 
Штатлари, Туркия, Германия, Франция, Буюк 
Британия, Жанубий Корея, Япония, Ҳиндистон, 
Покистон, Бирлашган Араб Амирликлари ва 
бош қа давлатлар билан кўп қиррали ва ўзаро 
манфаатли алоқаларни янада кенгайтирамиз.

Ташқи ишлар вазири ва унинг ўринбосарла-
ри ҳамда юртимизнинг чет эллардаги элчилари 
мазкур давлатлар билан янги, янада самарали 
иш тизимини жорий этишлари зарур.

Тўртинчидан, биз қўшни Афғонистон зами-
нида тинчлик ўрнатилишига қатъий ишонамиз 
ва бу эзгу йўлда амалий ёрдамни бундан кейин 
ҳам аямаймиз.

Афғон муаммосини ҳал этишга қаратилган 
глобал саъй-ҳаракатларга Тошкент халқаро кон-
ференцияси ҳам мустаҳкам пойдевор яратди, 
десак, муболаға бўлмайди. 

Ҳозирги кунда Марказий Осиёни Ҳинд океа-
ни билан боғлайдиган Транс-афғон транспорт 
йўлагини барпо этиш борасида дастлабки ама-
лий қадамларни ташладик. Бу лойиҳанинг рўёб-
га чиқарилиши бутун минтақамизда барқарор-
лик ва иқтисодий ўсишни таъминлашга беқиёс 
хизмат қилади.

Бешинчидан, Бирлашган Миллатлар Таш-
килоти, бошқа нуфузли халқаро ва минтақавий 
тузилмалар билан яқин ҳамкорликни ривожлан-
тириш масалалари доимо эътиборимиз марка-
зида бўлади.

Жорий йилда республикамиз илк бор Мус-
тақил Давлатлар Ҳамдўстлиги ташкилотига 
 раислик қилди ва пандемияга қарамасдан, кўзда 
тутилган 60 дан зиёд барча халқаро тадбирлар 
муваффақиятли ўтказилди, 70 га яқин муҳим 
ҳужжатлар қабул қилинди.

2021-2022 йилларда Ўзбекистоннинг Шанхай 
ҳамкорлик ташкилотига раислик қилиши бўйича 
ҳам жиддий тайёргарликни бошладик.

Олтинчидан, инсон ҳуқуқларини таъминлаш, 
сўз ва диний эътиқод эркинлиги бўйича эриша-
ётган ютуқларимизни тегишли халқаро ташки-
лотлар билан ҳамкорликда изчил мустаҳкамлаб 
борамиз.

Келгуси йилда Бирлашган Миллатлар Таш-
килоти шафелигида “Инсон ҳуқуқлари бўйича 
таълим” глобал форуми, ёшлар ҳуқуқларига 
бағишланган Бутунжаҳон ёшлар анжумани, ди-
ний эркинлик масалалари бўйича минтақавий 
конференцияларни ўтказамиз.

Еттинчидан, дунёнинг кўплаб мамлакатлари-
даги ватандошларимизни қўллаб-қувватлаш ва 
улар билан алоқаларимизни янада мустаҳкам-
лаш мақсадида “Ватандошлар” жамғармасини 
тузишни таклиф этаман.

Саккизинчидан, жамиятда миллатлараро 
тотувлик ва бағрикенглик муҳитини мустаҳкам-
лашга қаратилган ишларимизни сифат жиҳат-
дан янги босқичга олиб чиқамиз.

Барчангизга маълумки, Бирлашган Миллат-
лар Ташкилоти Бош Ассамблеясининг резолю-
цияси билан ҳар йили 30 июль — Халқаро дўст-
лик куни сифатида кенг нишонланади. Шу боис 
ушбу санани Ўзбекистонда “Халқлар дўстлиги 
куни” деб белгилашни таклиф этаман.

Тўққизинчидан, минтақамизда, бутун дунёда 
экологик вазиятнинг тобора ёмонлашиб бораёт-
гани бизни жиддий ташвишга солади.

Қўшни давлатлар ва жаҳон жамоатчилиги би-
лан биргаликда Орол денгизи ҳалокати оқибати-
да юзага келган экологик фожиалар таъсирини 
юмшатишга қаратилган ҳаракатларни қатъий 
давом эттирамиз.

Денгизнинг қуриган тубида юз минглаб гек-
тар ўрмон ва бутазорлар ташкил этилаётгани, 
Оролбўйи ҳудудларида амалга оширилаётган 
улкан қурилиш ва ободончилик ишлари халқи-
мизни юксак марралар сари руҳлантирмоқда. Бу 
борада Бирлашган Миллатлар Ташкилоти билан 
ҳамкорликда тузилган Оролбўйи минтақасида 
инсон хавфсизлигини таъминлаш бўйича кўп 
томонлама Траст фонди доирасидаги амалий 
ишларни янада кучайтирамиз.

Азиз ва муҳтарам ватандошлар!
Жаҳон соғлиқни сақлаш ташкилотининг таҳ-

лилларига кўра, пандемия хавфи ҳали узоқ вақт 
сақланиб қолиши мумкин. Демак, инсоният боши-
даги синовлар яна қанча давом этиши номаълум.

Бирлашган Миллатлар Ташкилоти, Жаҳон 
соғлиқни сақлаш ташкилоти, нуфузли эксперт-
лар прогнозига кўра, пандемия бутун дунёда 
инқирозли ҳолатлар, ижтимоий кескинлик, 
қашшоқлик каби муаммоларни кучайтириши 
 мумкин.

Барчамизга аёнки, пандемиядан кейин дунё-
нинг ижтимоий-иқтисодий манзараси албатта 
ўзгаради. 

Тўпланган тажриба шуни кўрсатмоқдаки, куч-
ли ва самарали бошқарув тизимига, бир ёқадан 
бош чиқариб яшайдиган аҳолига эга бўлган дав-
латлар пандемиянинг кенг тарқалиш хавфини ўз 
вақтида бартараф этишга қодир бўлади. Буни 
Ўзбекистоннинг пандемия давридаги кураш таж-
рибаси ҳам исботлаб турибди. Лекин эришган 
натижаларимизга маҳлиё бўлмасдан, жаҳонда-
ги вазиятга сергаклик билан қараб, барчамиз 
— ким бўлишимиз, қайси вазифада ишлаши-
миздан қатъи назар, мамлакатимизнинг миллий 

манфаатларини таъминлаш ҳақида жиддий ўй-
лашимиз зарур.

Бугунги мураккаб шароитда юртимизда 
бошланган кенг қамровли ислоҳотлар, янги 
Ўзбекистонни барпо этиш сари ташлаётган 
дадил қадамларимизнинг бардавом бўлиши-
ни таъминлаш энг асосий вазифамиз бўли-
ши шарт. 

Глобал инқироз шароитида иқтисодий ва 
сиё сий барқарорликни таъминлаш, жойлардаги 
мавжуд муаммоларни манзилли ҳал этиш, кў-
макка муҳтож юртдошларимизни қўллаб-қувват-
лаш, ёшларимизнинг орзу-умидларини рўёбга 
чиқариш — Президентдан бошлаб барча дара-
жадаги раҳбарларнинг бош вазифаси бўлмоғи 
даркор. 

Ана шу ўта муҳим вазифаларни амалга оши-
ришда асосий талаб — давлат ва жамият инсти-
тутлари ўртасида самарали ҳамкорликни таъ-
минлаш, бу жараёнда натижадорлик ва сифатни 
оширишдан иборат.

2021 йилда давлатимиз ва халқимиз ҳаётида 
катта сиёсий воқеа — Президентлик сайлови бў-
либ ўтади.

Марказий сайлов комиссияси бўлажак сай-
лов миллий қонунчилигимиз ва умумэътироф 
этилган халқаро демократик тамойиллар асоси-
да, юксак савияда ташкил этилишига алоҳида 
эътибор қаратиши лозим.

Биринчи навбатда, сайлов комиссиялари 
аъзоларининг сайлов қонунчилиги ва халқа-
ро стандартлар бўйича билимларини тизимли 
асосда шакллантириш керак.

Ўтган сайловларда халқаро кузатувчилар то-
монидан берилган мақбул тавсияларни миллий 
қонунчилик ва амалиётга татбиқ этиш ишларини 
давом эттирамиз. 

Бу муҳим сиёсий кампания янги Ўзбекистон 
шароитида сайловчиларимиз, барча фуқаро-
ларимизнинг сиёсий ва ҳуқуқий маданияти, 
дунёқараши, гражданлик позицияси юксалиб 
бораётганини яна бир бор намоён этади, деб 
ишонаман. 

Азиз дўстлар!  
Ўйлайманки, бугунги Мурожаатномада ўртага 

қўйилган устувор вазифалар бўйича парламен-
тимиз, сиёсий партиялар, нодавлат ташкилот-
лар, кўпни кўрган донишманд нуронийларимиз, 
ташаббускор ёшларимиз — кенг жамоатчилик ўз 
фикр-мулоҳазаларини билдиради. 

Ҳукумат бир ой муддатда ана шу устувор 
йўналишлар ва вазифалар бўйича кенг жамоат-
чилик томонидан билдирилган таклифлар, фикр 
ва мулоҳазаларни инобатга олган ҳолда, 2021 
йил Давлат дастурини ҳамда Ўзбекистоннинг 
пандемиядан кейинги тараққиёт дастурини 
ишлаб чиқсин ва тасдиқлаш учун киритсин.

Шуни таъкидлаш керакки, ўз олдимизга қўй-
ган марраларга эришиш учун бизда табиий ре-
сурслар ҳам, куч ва имкониятлар ҳам, салоҳият 
ҳам етарли.

Ортимизда, тоғдек таянч ва суянч бўлиб тур-
ган кўпмиллатли халқимиз — ҳаёт йўлларида 
тўғри йўл кўрсатадиган мўътабар нуронийла-
римиз, меҳнаткаш, оқила опа-сингилларимиз, 
илғор ва замонавий фикрлайдиган, дунёда ҳеч 
кимдан кам бўлмаган азму шижоатли ёшлари-
миз бор.

Энг муҳими, жамиятимизда тинчлик-осо-
йишталик, миллатлараро тотувлик, бағрикенг-
лик ва меҳр-оқибат муҳити ҳукм сурмоқда.

Биз барчамиз “Янги Ўзбекистонда эркин ва 
фаровон яшайлик!” деган ягона мақсад атро-
фида бирлашиб, масъулият ва жавобгарликни 
чуқур ҳис этган ҳолда, фидокорона меҳнат қи-
либ, ўз орзу-мақсадларимизга, иншооллоҳ, эри-
шамиз.

Бугун яхши ниятлар билан жуда катта мар-
раларни ўзимизга белгилаб олмоқдамиз. 2021 
йилда олдимизда ҳар қачонгидан ҳам зарур, 
ўта муҳим вазифалар турибди. Албатта, улар-
га эришиш осон бўлмайди. Ҳаётимизнинг турли 
соҳаларида муаммо ва камчиликларимиз ҳам 
етарли. Жойларда ишни тўғри ташкил этмас-
лик, айрим раҳбарларда савия ва малака етиш-
маслиги, бюрократия, коррупция ҳолатлари, 
лоқайд лик ва бепарволик каби нуқсонлар ҳам 
борлиги сир эмас.

Биз буларнинг барчасини ўзимизга яхши та-
саввур этамиз. Йўлимизда катта ғов бўлиб тур-
ган тўсиқларни бартараф этиш учун бошлаган 
ислоҳотларимизни оғишмасдан давом эттира-
миз.

Шу нуқтаи назардан қараганда, янги йилда 
янада катта сафарбарлик руҳида ишлашимизга 
тўғри келади. 

Ҳаёт олдимизга яна қанча синов ва муам-
моларни қўйиши мумкин ва биз ҳар қандай 
ҳолатга тайёр туришимиз зарур. Лекин қан-
чалик қийин ва мураккаб бўлмасин, демок-
ратик ислоҳотлар йўлидан ҳеч қачон ортга 
қайтмаймиз. Олдинга, фақат олдинга қараб 
борамиз. Ва биз бунга ҳар томонлама қодир-
миз. Чунки бугунги халқимиз — кечаги халқ 
эмас. Бугунги Ўзбекистон ҳам — кечаги Ўзбе-
кистон эмас.

Эл-юртимиз ҳозирги оғир шароитда барча си-
нов ва қийинчиликлардан янада кучли ва ирода-
ли бўлиб чиқмоқда. Ўзининг ҳаёти ва тақдири, 
келажаги Ватанимизнинг тақдири ва келажаги 
билан чамбарчас боғлиқ эканини чуқур ҳис эт-
моқда.

Ҳеч шубҳасиз, ўз кучимиз ва имконият-
ларимизга бўлган ишонч бизни Учинчи Ре-
нессанс пойдеворини яратишдек эзгу мақ-
сад йўлида бирлаштириб, янада кучли ва 
мустаҳкам қилмоқда. Бу интилишлар улкан 
амалий ишларга айланиб, буюк халқ ҳара-
кати тобора кенгайиб бормоқда. Бундай қуд-
ратли сафда бўлишнинг ўзи катта бахт, катта 
шарафдир.

Барчамизга ана шу улуғ сафда бошқалар-
га ибрат ва намуна бўлиш, жонажон Ватани-
миз, азиз халқимизга фарзандлик меҳри ва 
садоқати билан хизмат қилиш насиб этсин!

Фурсатдан фойдаланиб, сизларни, сизлар 
орқали барча ватандошларимизни кириб кела-
ётган янги — 2021 йил билан чин қалбимдан 
таб риклайман.

Янги йилда барчангизга сиҳат-саломатлик, хо-
надонларингизга файзу барака, фарзандлар, на-
бираларнинг камолини кўриш бахтини тилайман.

Доимо соғ-омон бўлинг, катта раҳмат сизларга.

Бошланиши 1-2-3-бетларда

Парламент вакили сифатида депутатлари-
миз олдида турган ва том маънода тарихий 
аҳамиятга эга бўлган ушбу Мурожаатномада 
белгиланган қуйидаги масалаларга алоҳида 
эътибор қаратиш лозим, деб биламан.   

Мурожаатномада бундан 4 йил олдин қа-
бул қилинган, жамият ва давлатни барқарор 
ривож лантириш бўйича устувор дастурий ҳуж-
жат бўлган Ҳаракатлар стратегияси доирасида 
бошланган, мамлакатимиз равнақини сифат 
жиҳатдан мутлақо янги босқичга кўтариш ва 
Янги Ўзбекистонни барпо этиш, Учинчи Ренес-
сансга мустаҳкам асос яратишга қаратилган 
туб демократик ислоҳотлар ҳолати ва истиқ-
боллари, мақсад ва вазифалари чуқур таҳлил 
қилиб берилди. 

Яна бир бор демократик ислоҳотлар 
йўли — яккаю ягона ва энг тўғри йўл эканли-
ги, уларнинг маркази, негизида айнан инсон, 
унинг ҳуқуқлари, эркинликлари ва қонуний 
манфаатлари, одамларни ҳаётдан рози қи-
лиш, эркин ва фаровон яшашини таъмин-
лаш турганлиги аниқ мисолларда кўрсатиб 
ўтилди. Ўтган даврда амалга оширилган, 
бир-бирини тўлдирувчи ва бири иккинчисининг 
мантиқий давоми бўлган: 

• “Халқ билан мулоқот ва инсон манфа-
атлари йили”, 

• “Фаол тадбиркорлик, инновацион ғоя-
лар ва технологияларни қўллаб-қувватлаш 
йили”, 

•  “Фаол инвестициялар ва ижтимоий ри-
вожланиш йили”, 

•  “Илм, маърифат ва рақамли иқтисоди-
ётни ривожлантириш йили” Давлат дастур-
лари, 

• ишлаб чиқиладиган навбатдаги “Ёшлар-
ни қўллаб-қувватлаш ва аҳоли саломатли-
гини мустаҳкамлаш йили” Давлат дастури  
ҳам айнан ана шу мақсадларга қаратилган. 

ПАНДЕМИЯ: ИНСОН 
МАНФААТЛАРИ ВА АҲОЛИ 

ФАРОВОНЛИГИ
Бугунги кунда инсоният коронавирус 

пандемияси деган глобал офатни бошидан 
ўтказмоқда, кўпгина минтақаларда унинг 
“навбатдаги тўлқини” кузатилмоқда. 81 
миллион киши коронавирус билан касаллан-
ган, улардан 1 миллион 765 минг нафари ва-
фот этган. Пандемия жаҳон иқтисодиёти учун 
ҳар ойда қарийб 400 миллиард доллар миқдо-
рида зарар келтирмоқда.  

Мамлакатимиз Президенти раҳбарлигида 
коронавирус инфекциясига қарши курашиш 
борасида ўз вақтида кўрилган қатъий ва са-
марали чоралар, қабул қилинган 30 га яқин 
фармон ва қарорлар, белгилаб олинган муҳим 
вазифалар ҳамда амалга оширилган тезкор 
тадбирлар туфайли пандемиянинг салбий 
оқибатлари олди олиниб, жиловланишига эри-
шилди. Пандемия оқибатларини юмшатиш ва 
бартараф этиш учун 82 триллион сўмлик ком-
плекс чора-тадбирлар амалга оширилди. Пан-
демиянинг биринчи кунларидан бошлаб, бутун 
бошқарув тизими ва барча тиббиёт муасса-
салари фавқулодда иш режимига ўтказилди. 
Тошкент шаҳри ва ҳудудларда, барча шаро-
итларга эга бўлган қарийб 30 минг ўринли да-
волаш масканлари ташкил этилди. Улар зарур 
дори-дармон, ҳимоя ва замонавий диагности-
ка воситалари билан таъминланди.

Аҳоли саломатлигини сақлаш ишларига 200 
мингдан зиёд тиббиёт ходими, 150 нафар чет 
эллик юқори малакали шифокор ва мутахас-
сислар жалб этилди. Пандемия туфайли иқти-
содий таназзулнинг олдини олиш мақсадида 
Инқирозга қарши жамғарма тузилди, қашшоқ-
ликка қарши кураш чора-тадбирлари кучайти-
рилди. 500 мингдан зиёд тадбиркорлик субъек-
ти, 800 мингдан ортиқ оила, 8 миллиондан кўп 

Мурожаатнома аввалида давлати-
миз раҳбари дунё мамлакатлари ҳамда 
юртимиздаги пандемия шароити, коро-
навирус инфекцияси тарқалишининг 
олдини олиш борасида кўрилаётган 
чора-тадбирларга алоҳида урғу бериб 
ўтди. Бу бежиз эмас, албатта. Боиси, 
2020 йил давлат ва жамият, халқимиз 
учун оғир ва синовли давр бўлди. Дунё 
халқларини таҳликага солган корона-
вирус инфекцияси балоси, афсус ки, 
бизни ҳам четлаб ўтмади. Қайд этиш 
керак¸ давлатимизда юритилган оқило-
на сиёсат ҳамда тиббиёт ходимлари-
нинг фидойилиги натижасида пандемия 
даврини катта иқтисодий-ижтимоий 
йўқотиш ларсиз ўтказмоқдамиз.

Мурожаатномада таъкидлангани-
дек, пандемиянинг биринчи кунларидан 
бош лаб, бутун бошқарув тизими ва бар-
ча тиббиёт муассасалари фавқулодда 
иш режимига ўтказилди. Қисқа муддат-
да Тошкент шаҳри ва ҳудудларда, бар-
ча шароитга эга бўлган қарийб 30 минг 
ўринли даволаш масканлари ташкил 
этилди. Улар зарур дори-дармон, ҳимоя 
ва энг замонавий диагностика восита-
лари билан таъминланди. Пандемияга 
қарши курашиш учун 200 мингдан зиёд 
тиббиёт ходими, жумладан, чет эллик 
150 нафар юқори малакали шифокор 
ва мутахассислар жалб этилди. 

Албатта, ўз вақтида кўрилган ушбу 
чора-тадбирлар коронавирус панде-
миясини жиловлаш, касалликнинг оғир 
асоратли кечишини олдини олиш ҳамда 
эпидемиологик барқарорликка эри-
шишда муҳим аҳамият касб этди.

Аммо бу ҳали пандемия даври ту-
гагани, коронавирус балосининг буткул 
чекинганини билдирмайди. Шу боис 
ҳам Мурожаатномада кейинги 2021 
йил коронавирус пандемиясига қарши 
курашни тизимли равишда давом этти-
риш энг муҳим вазифаларимиздан бири 
бўлиши қайд этилди. Жумладан, ушбу 
вазифани бажариш мақсадида 2021 
йил давлат бюджетидан 3 триллион сўм 
ажратилиб, ушбу маблағлар ҳисобидан, 
албатта, аҳолини коронавирусга қарши 
эмлаш тадбирлари ҳам амалга ошири-
лиши кўзда тутилмоқда.

Шунингдек, 2021 йил вирусга қар-
ши курашда муҳим аҳамият касб этган 
тармоқ — Санитария-эпидемиология 
хизмати сифатини ошириш, унинг мод-
дий-техник базасини яхшилаш ва замо-

фуқарога амалий ёрдам кўрсатилди. 
Дунёда мамлакатлараро алоқалар ўта му-

раккаб холга келган, барча қатновлар тўхта-
тилган даврларда ҳам хориждаги ватандош-
ларимизни ҳимоялаш давлат томонидан 
назоратга олинди. Хориждан 600 мингдан ор-
тиқ ватандошимиз юртимизга олиб келинди, 
қийин аҳволга тушган 100 мингга яқин фуқаро-
ларга зарур ёрдам кўрсатилди. 

Аҳолининг муайян қатлами ўртасида кам-
бағаллик мавжудлигини биринчи марта тан 
олиб, уни қисқартириш бўйича кенг қамровли 
ишлар амалга оширила бошланди. Ҳар бир 
маҳаллада эҳтиёжманд оилалар, аёллар ва 
ёшлар билан манзилли ишлаш бўйича мут-
лақо янги тизим жорий этилди. Қисқа муддатда 
бу тизим орқали 527 минг фуқаронинг бандли-
ги таъминланди. Ўзини ўзи банд қилиш тизими 
орқали эса 500 минг нафар фуқаро меҳнат фа-
олиятини қонуний тарзда йўлга қўйди. 

ПАНДЕМИЯ ВА ПАРЛАМЕНТ
Пандемия даврида парламент қонун ижод-

корлик фаолиятини бир кун ҳам тўхтатмади. 
Олий Мажлис Қонунчилик палатаси депутатла-
ри томонидан ҳудудларда жами 14 маротаба 
ўрганишлар ва сайловчилар билан учрашув-
лар ўтказилди. Аҳолига бирламчи тиббий-са-
нитария ёрдамини кўрсатиш, таълим-тарбия 
тизимини такомиллаштириш, одил судловни 
таъминлаш, коррупцияга қарши курашиш, шах-
сий томорқалардан самарали фойдаланиш, 
камбағалликни қисқартириш, “Темир дафтар”га 
киритилган аҳолини қўллаб-қувватлаш, “Ёшлар 
дафтари” ва “Аёллар дафтари” асосида ишсиз 
ёшлар ҳамда хотин-қизлар бандлигини таъ-
минлаш каби йўналишларда амалга оширила-
ётган ишларнинг ҳолати атрофлича ўрганилди. 
Қонунчилик палатаси Кенгаши йиғилишларида 
Қорақалпоғис тон Республикаси Вазирлар Кен-
гаши раиси, вилоятлар ҳокимлари, секторлар 
раҳбарлари, маҳаллий Кенгашлар депутатла-
ри иштирокида видеоконференция тарзида 
атроф лича муҳокама қилинди. 

Энг асосийси – ушбу учрашувлар ва ўр-
ганишлар натижасида аҳолининг ислоҳот-
ларга, давлатга ишончи, мамлакатдаги 
воқеа-ҳодисаларга дахлдорлик ҳисси кес-
кин ошганлиги намоён бўлди.

Ўзбекистоннинг бу борадаги тажриба-
си, ушбу чора-тадбирларнинг айнан инсонга, 
унинг ҳар томонлама ҳимояланиши, ҳуқуқла-
рини таъминлашга қаратилганини нуфузли 
халқаро ташкилотлар, хусусан БМТ, Парла-
ментлараро иттифоқ, Шанхай Ҳамкорлик 
Ташкилоти, Мустақил Давлатлар Ҳамдўст-
лиги, Ислом Ҳамкорлик Ташкилоти ҳамда 
ривожланган демократик давлатлар томо-
нидан ҳам эътироф этилмоқда. Мамлакати-
мизнинг турли халқаро демократия индексла-
ридаги ўрни ва ҳолати яхшилаб борилишига 
эришилмоқда.  

МУРОЖААТНОМА ВА ИНСОН 
ҲУҚУҚЛАРИ

Бу йил Ўзбекистон тарихда илк маротаба 
БМТнинг Инсон ҳуқуқлари бўйича кенгаши-
га аъзо этиб сайланди. АҚШ давлат департа-
менти томонидан Ўзбекистон диний эркинлик 
соҳасидаги “махсус кузатувдаги давлатлар” 
рўйхатидан чиқарилди. Президентимизнинг 
БМТ Бош Ассамблеяси 75-сессиясининг олий 
минбаридан илгари сурган глобал ва минтақа-
вий ташаббуслари дунё ҳамжамияти томони-
дан катта қизиқиш билан қабул қилиниб, қўл-
лаб-қувватланмоқда.

Сўнгги йилларда мамлакатимизда ин-
сон ҳуқуқлари бўйича миллий институтлар 
тизими шаклланди. Бу тизимда парламент 
 Омбудсман, Бизнес омбудсман, Болалар ом-
будсмани ва Инсон ҳуқуқлари бўйича миллий 
марказ фаолият юритмоқда. Мурожаатнома-
да инсон ҳуқуқларини ҳимоя қилишнинг ноёб 
механизмини такомиллаштиришга оид аниқ 
ташаббус ва таклифлар берилди. Бундан 
ташқари БМТ шафелигида “Инсон ҳуқуқла-
ри бўйича таълим” глобал форуми, Ёшлар 
ҳуқуқларига бағишланган Бутунжаҳон 
ёшлар анжумани, Диний эркинлик масала-
лари бўйича минтақавий конференциялар 
ўтказилади.

МУРОЖААТНОМА ВА  УЧИНЧИ  
РЕНЕССАНС

Янги Ўзбекистон, учинчи Ренессанс 
айнан мактаб остонасидан, таълим-тар-
бия тизимидан бошланади, мамлакат 
тараққиёти илм-фан ва инновацияга та-
янади. 

Бу борада Мурожаатномада жамиятда 
ўқитувчи касбини энг нуфузли ва обрўли касб-
га айлантириш, мактабгача таълим соҳасини 
ривожлантириш, 2023 йил охиригача мактаб-
г ача таълим қамровини 75 фоизга етказиш, 
мактаб таълимини тубдан яхшилаш ва унинг 
сифатини ошириш, муаллимларга муносиб 
шароит яратиш борасидаги ислоҳотларни 
жадал давом эттиришда қатор стратегик аҳа-
миятга эга вазифалар белгиланди.

Шунингдек, олий таълимнинг қамрови ва 
сифатини кўтариш, давлат грантлари сони-
ни камида 25 фоизга ошириш, олийгоҳлар-
нинг ўқув дастурларини ишлаб чиқиш, қабул 
квотаси ва молиявий масалаларни мустақил 
ҳал қилиш ҳуқуқини кенгайтириш каби ма-
салаларга ҳам алоҳида эътибор қаратил-
ди. Хусусан, 2021 йилда илм-фан соҳасида 
олийгоҳлар ва илмий ташкилотлардаги док-
торантлар сонини 4,5 мингтага етказиш ёки 
2017 йилга нисбатан 3 баробарга ошириш 
вазифаси белгиланди.

МОТУРИДИЙ: “ТИРИКЛИК 
ҲИКМАТИНИ СОҒЛИҚДА, 

ДЕБ БИЛ”
Инсон саломатлиги — буюк ва ҳеч нар-

са билан ўлчаб бўлмайдиган бойлик, она 
ва бола соғлиғига эътибор эса жамиятга, 
келажакка эътибор. Президентимиз бо-
бокалонимиз Имом Мотуридийнинг ушбу 
чуқур маъноли сўзларининг тўғри экани-
ни ҳаётнинг ўзи қайта-қайта исботлаётга-
нини алоҳида таъкидлади.

Аҳоли саломатлигини асраш ва мус-
таҳкамлаш борасидаги туб ислоҳотларни 
янги босқичга кўтариш юзасидан устувор 
вазифалар ҳам белгилаб берилди. Бунда, 
хусусан, коронавирус пандемиясига қарши 
курашни тизимли равишда давом эттириш, 
тиббиётнинг бирламчи бўғинини кучайти-
риш, айниқса, қишлоқ ва маҳаллаларда 
тиббий хизматни сифат жиҳатидан янги 
босқичга кўтариш, аёллар ва болаларни 
йод, темир, фолий кислотаси, витаминлар 
ва паразитларга қарши дорилар билан бе-
пул таъминлаш, аҳоли, айниқса, ёшлар ўр-
тасида соғлом турмуш тарзини кенг тарғиб 
этиш, жисмоний тарбия ва спортни янада 
оммалаштириш борасидаги устувор вази-
фалар белгилаб берилди.

“ДЕМОКРАТИК ИСЛОҲОТЛАР 
ЙЎЛИДАН ҲЕЧ ҚАЧОН ОРТГА 

ҚАЙТМАЙМИЗ”
Янги Ўзбекистонда демократия де-

ганда нафақат фуқаролар эркинлиги 
ва тенг лиги таъминланган халқ ҳоки-
миятчилиги, балки бир пайтнинг ўзида 
одамларни ҳаётдан рози қилиш, халқ 
ичига чуқур кириб бориш, том маънода 
ҳар бир инсоннинг дарду интилишлари-
ни билиш, уларнинг муаммоларини ҳал 
этиш тизими фаолияти самарали йўлга 
қўйилганлиги ҳам тушунилади. 

Бу эса, ўз навбатида, депутатлар ўзлари 
сайланган ҳудуддаги муаммолар, тегишли 
вазирлик ва ҳокимликлар, ташкилотлар то-
монидан қай даражада ҳал этилаётганини 
доимий ўрганиб, назорат қилиб боришлари 
зарурлигини англатади. Депутатларнинг 
сайлов округларидаги ишлари парламент-
нинг қонун ижодкорлиги фаолияти ҳамда 
муҳим ижтимоий-сиёсий қарорлар қабул 
қилиши жараёнида ташаб бусларнинг энг 
қуйидан, халқдан чиқишида амалий кўп-
рик вазифасини ўтамоқда. Шу билан бирга, 
икки томонлама ҳисобдорлик тизимини 
яратиб, парламентни халққа янада яқин-
лаштиради, адолат ва қонун устуворлигини 
таъминлашга хизмат қилади. 

Депутатларнинг “Қонуннинг бир-
дан-бир манбаи ва муаллифи халқ бўли-
ши шарт” деган тамойилни ҳаётга татбиқ 
этиш, давлат ва жамиятни барқарор ривож-
ланиши ва тараққиёти, Янги Ўзбекистон 
воқелиги тақозо этаётган қонунлар қабул 
қилиш борасидаги фаолиятини сифат 
жиҳатидан янги босқичга олиб чиқиш та-
лаб этилади. Зеро, қонунларнинг ҳар бир 
нормаси қайсидир маънода тўғридан-тўғри 
халқ ҳаётига таъсир кўрсатади. Қонун ло-
йиҳаларининг аҳоли билан кенг муҳокама 
қилиниши, уларнинг фикр-мулоҳазалари 
ва таклифлари бевосита жойларга чиқиб 
ўрганилиши бу йўналишдаги фаолият са-
марадорлигини оширишга хизмат қилади. 

Бунда тўғридан-тўғри амал қиладиган, 
яъни ижро этилиши учун қўшимча қонун-
ости ҳужжати ишлаб чиқилишини талаб 
этмайдиган қонунларни қабул қилиш, қо-
нунчилик ташаббуси ҳуқуқи субъектла-
рининг қонун ижодкорлиги жараёнидаги 
фаоллиги ва масъулиятини ошириш, 
қонунлар сифатини яхшиланишига 
алоҳида эътибор қаратиш зарур. Хусусан, 
Мурожаатномада тадбиркорлик фаоли-
яти билан боғлиқ 5 мингга яқин норма-
тив-ҳуқуқий ҳужжатлар қайта кўриб чиқи-
либ, уларнинг сонини қисқартириш ҳамда 
Тадбиркорлик кодексини ишлаб чиқиш 
вазифаси белгиланди. Шунингдек давлат 
ва жамият ривожига хизмат қилувчи 30дан 
зиёд кодекс ва қонунлар қабул қилиш на-
зарда тутилган. 

Қонун лойиҳаларини кенг жамоатчилик 
муҳокамаларидан ўтказиш, маромига ет-
казиш ва қабул қилиш билан боғлиқ демо-
кратик жараёнлар Янги Ўзбекистоннинг 
Янги парламенти фаолиятининг ажрал-
мас қисми ва устувор йўналишидир. Давлат 
идораларидаги ижро сифати ва ҳолатини 
вилоят, туман ва шаҳар халқ депутатлари 
кенгашларида, республика даражасида эса 
– Олий Мажлис палаталарида муҳокама 
қилиб бориш зарур.

Хулоса қилиб айтганда, Мурожаатнома 
парламентимиз ўз фаолиятини Янги Ўзбе-
кистонга мос равишда ташкиллаштириши, 
халқ фаровонлигини ошириш, жамият ва 
давлатни узоқ муддатларда ҳам, жумладан 
дунёда ҳали ҳамон давом этаётган корона-
вирус пандемияси ва у билан боғлиқ глобал 
иқтисодий кризис даврида ҳам, барқарор 
ривожланишини таъминлаш борасидаги 
вазифаларни бажаришда фаол бўлишини 
талаб этади. Яъни, “Янги Ўзбекистон — 
Янги парламент” деган тамойилни ҳаётга 
татбиқ этиш, қатор устувор йўналишлар-
да яхлит қонунлар мажмуаларини ишлаб 
чиқиш, қонунларни амалиётга татбиқ эти-
лиши устидан самарали парламент ва де-
путатлик назоратини ўрнатиш каби қатор 
устувор вазифаларни олдимизга қўяди.

МУРОЖААТНОМА: 
ИНСОН +АДР−+ИММАТИ — 

ЭНГ ЮКСАК +АДРИЯТ

Ўзбекистон Республикаси 
Президенти  
Шавкат Мирзиёев Олий 
Мажлисга навбатдаги тўртинчи 
Мурожаатномасини тақдим 
этди. Ушбу Мурожаатнома 
нафақат парламент, балки 
бевосита бутун халққа 
ва халқаро ҳамжамиятга 
ҳам йўналтирилгани 
алоҳида аҳамият касб этди. 
Ўзбекистон тараққиётида 
“тарихий бурилиш нуқтаси” 
бўлган, мамлакатимиз 
мустақиллигининг 30 йиллиги 
“Янги Ўзбекистонда эркин ва 
фаровон яшайлик!” деган эзгу 
ғоя асосида нишонланаётган 
2021 йил — “Ёшларни 
қўллаб-қувватлаш ва аҳоли 
саломатлигини мустаҳкамлаш 
йили” деб эълон қилинди.

Акмал САИДОВ,
Ўзбекистон Республикаси 
Олий Мажлиси Қонунчилик 
палатаси Спикерининг 
биринчи ўринбосари

Толибжон МАДУМАРОВ, 
Олий Мажлис Сенатининг 
маҳаллий ҳокимият 
вакиллик органлари 
фаолиятини кучайтиришга 
кўмаклашувчи комиссияси 
аъзоси

Абдуҳаким ХАДЖИБАЕВ,
Соғлиқни сақлаш вазири

Айтиш керакки, якунланаётган 
йилда глобал  пандемия туфайли 
ижтимоий-иқтисодий жараёнлар му-
раккаблашганига қарамай, бу йўна-
лишда кенг қамровли ишлар амалга 
оширилди. Шу билан бир қаторда, 
мамлакатимиз иқтисодиётини аввал-
ги даражага етказиш учун бугун пан-
демия оқибатларини бартараф этиш, 
қашшоқликка қарши курашиш бора-
сида олдимизда анча жиддий вази-
фалар турибди. Бу борада ҳудудлар-
да қашшоқлик билан боғлиқ ҳақиқий 
ҳолатни баҳолаш, ушбу соҳада олиб 
борилаётган ишларнинг бажарили-
шини назорат қилиш Олий Мажлис 
палаталари ва маҳаллий Кенгашлар-
нинг диққат марказида бўлади. 

Президентимиз давлат бошқаруви 
органлари фаолиятини тубдан тако-
миллаштириш, шу жумладан, муам-
моларни жойида ҳал қилишда давлат 
органларининг масъулияти ва ҳисоб-
дорлигини кучайтириш масалаларига 
ҳам тўхталиб ўтди. 

Келаси йил бошидан бошлаб ҳар 
бир вазирлик ўз ишини вилоят, шаҳар, 

навий лабораториялар ташкил этишга 
200 миллион АҚШ доллари йўналтири-
лаётгани коронавирусга қарши янада 
самарадор курашишимизга имкон яра-
тади. 

Президентимиз ўз маърузасида: 
“Жаҳон соғлиқни сақлаш ташкило-
тининг таҳлилларига кўра, пандемия 
хавфи ҳали узоқ вақт сақланиб қо-
лиши мумкин. Демак, инсоният бо-
шидаги синовлар яна қанча давом 
этишини ҳеч ким аниқ айтиб бера 
олмайди... Мана шундай шароит-
да ким ютади? Тўпланган тажриба 
шуни кўрсатмоқдаки, кучли ва са-
марали бош қарув тизимига эга бўл-
ган давлатлар пандемия хавфини 
ўз вақтида ва бир ёқадан бош чиқа-
риб, бартараф этишга ва бу курашда 
енгиб чиқишга қодир бўлади. Буни 
Ўзбекис тоннинг пандемия давридаги 
кураш тажрибаси ҳам исботлаб ту-
рибди”, дея таъкид лади.  

Шунингдек, мураккаб шароит бў-
лишига қарамасдан кенг қамровли 
ислоҳотлар, янги Ўзбекистонни барпо 
этиш сари ташлаётган дадил қадамла-
римизни давом эттиришимиз зарурлиги-
ни қайд этди. 

Энг муҳими, давлатимиз раҳба-
ри  Мурожаатномасида 2021 йилни 
“Ёшларни қўллаб-қувватлаш ва аҳо-
ли саломатлигини мустаҳкамлаш” 
йили деб эълон қилиш таклиф этилди 
ва қатнашчилар томонидан бир овозда 
маъқулланди. 

Бу бежиз эмас, чунки ёшларга эъти-
бор  юрт-миллат келажагига бўлган эъти-
бор ҳисобланади. Оғир пандемия даври 
эса аҳоли саломатлигини сақлаш соҳа-
сининг ҳам нақадар муҳим эканлигини 
яна бир карра исботлади. Шу жиҳатдан 
2021 йил “Ёшларни қўллаб-қувватлаш 
ва аҳоли саломатлигини мустаҳкамлаш 
йили”, деб номланиши айни муддао 
бўлди. Бу эса тиббиёт соҳасини янада 
тараққий этишида муҳим аҳамият касб 
этади. Шу боис Мурожаатномада кел-
гуси йилларда соҳани ривожлантириш 
йўлида қандай туб ислоҳотлар амалга 
оширилиши қайд этилди. 

Жумладан, тиббиётнинг бирламчи 
бўғинини кучайтириш, айниқса, қишлоқ 
ва маҳаллаларда тиббий хизматни си-
фат жиҳатидан янги босқичга кўтариш 
ишларини жадаллаштириш белгилан-
ди. Бирламчи бўғинда умумий амалиёт 
шифокори ўрнига оилавий шифокор ва 
унга 5 та ёрдамчи-ҳамширадан иборат 
тиббий бригадалар ташкил қилинади. 
Шунингдек, тиббий хизматлар кўрса-
тишда бирламчи бўғин қамровини кен-
гайтириш мақсадида келгуси 3 йилда 
315 та оилавий шифокор пункти ва 85 
та оилавий поликлиника ишга тушири-
лади. Тизимни малакали кадрлар билан 
тайёрлаш мақсадида эса “қиш лоқ ши-
фокори” дастури доирасида олис ҳудуд-
ларда иш бошлайдиган минг нафардан 

қишлоқ ва маҳаллалар кесимида режа-
лаштиради ва ташкил этади. Вазирлар 
ва уларнинг ўринбосарлари фаолияти 
эса жойларда қандай ўзгаришлар юз 
берганига қараб баҳоланади. 

Бу масалада биз, парламент аъзо-
лари, доимий равишда ўрганишлар 
олиб борамиз, тегишли вазирликлар 
ва ҳокимликлар томонидан муаммо-
лар ечими устидан парламент назо-
ратини кучайтирамиз. 

Маҳаллий ижро этувчи ва вакил-
лик ҳокимияти органлари, шунинг-
дек, маҳаллаларнинг инс титуционал 
асос ларини янада такомиллаштириш 
зарурлиги қайд этилди.  Хусусан, дав-
латимиз раҳбари барча даражадаги 
раҳбарлар маҳаллалардаги муаммо-
ларни ўрганиши, уларнинг ечимини 
топиши ва одамлар ҳис қиладиган 
ўзгаришларни амалга ошириши ке-
рак, деб  таъкидлади. Шу сабабли 
маҳалладаги ишлар ҳолати вазирлик-
лар, идоралар ва ҳокимликлар ишини 
баҳолашда асосий мезон бўлади. 

Шунингдек, Мурожаатномада бар-
ча туманлар ва шаҳарлар ҳокимлари 
бир ой муддатда ўз ҳудудларида қаш-
шоқликни камайтириш бўйича мақ-
садли дастур ишлаб чиқиши ва ҳар 
чоракда оммавий ахборот воситала-
ри орқали маҳаллий Кенгашлар ва 
халқ олдида унинг ижроси тўғрисида 
ҳисобот бериши керак экани белги-
лаб берилди.

Агар бу жараён оммавий ахбо-
рот воситаларида доимий равишда 
очиқ-ошкора ёритилса, бу фуқарола-
римизга Мурожаатномада белгилан-
ган вазифаларни бажариш учун нима 
қилинаётганидан хабардор бўлиш 
имконини беради. Шундай қилиб, фа-
олиятимизга ва маҳаллий ҳокимият 
вакиллик органларининг ишига халқ-
нинг ўзи баҳо беради.

ортиқ врачларга 30 миллион сўмдан 
ёрдам пули берилади ҳамда улар хиз-
мат уйлари билан таъминланиши кўзда 
тутилмоқда.

Албатта, бу ўзгариш ва янгиланиш-
лар тиббиётнинг бирламчи бўғинининг 
сифатли тиббий хизмат кўрсатиш са-
лоҳиятини кўтариши, тармоқ фаолия-
тидан аҳолини рози қилиши, шубҳасиз.

Бундан ташқари, Мурожаатнома-
да она ва бола саломатлигини сақлаш 
тизимига алоҳида эътибор қаратилди. 
Бу тизим халқимизнинг эртасини бунёд 
этувчи маънан етук, жисмонан соғлом 
ёш авлодни вояга етказиш йўлида 
муҳим аҳамият касб этади. Кейинги 
йилдан бошлаб, 15 ёшгача бўлган бо-
лалар ва ҳомиладор аёлларга 7 турдаги 
витаминлар, болалар учун паразитар 
касалликларга қарши дори воситалари 
бепул тарқатилади. Бу жараён билан 
2021 йилда 11 миллион нафар, 2022 
йилда 17 миллион нафар аҳоли қамраб 
олинади ва бу ишларга 100 миллиард 
сўм маблағ йўналтирилиши қайд этил-
ди.

Шунингдек, аёллар ва болаларни 
йод, темир, фолий кислотаси, витамин-
лар ва паразитларга қарши дорилар 
билан бепул таъминлаш орқали аҳоли 
ўртасида камқонликни 25 фоизга камай-
тириш кўзда тутилмоқда.

Шунингдек, Мурожаатномада оққон  
ва бошқа оғир гематологик касаллик-
ларга чалинган фуқароларни до-
ри-дармон билан таъминлаш, уларни 
моддий-ижтимоий жиҳатдан қўллаб-қув-
ватлашга ҳам алоҳида эътибор берил-
ди. Жумладан, онко-гематология соҳаси 
ҳамда даволаш қийин бўлган касаллик-
лар бўйича мураккаб диагностика ва 
тиббий амалиётлар учун бюджетдан 
250 миллиард сўм ажратилиши ҳамда 
ўткир буйрак етишмовчилиги бўлган 5 
мингдан ортиқ бемор эса илк бор бепул 
гемодиализ хизмати билан қамраб оли-
ниши белгиланди.

Бир сўз билан айтганда, Президен-
тимиз Мурожаатномасида соғлиқни 
сақлаш соҳасини ривожлантиришга 
юксак эътибор қаратилган. Бу эса соҳа 
ходимлари зиммасига улкан масъули-
ят юклайди. Келгуси йилда соғлиқни 
сақлаш соҳасида амалга ошириладиган 
туб ислоҳот, янгиланиш ва ўзгаришлар 
нафақат халқимизнинг бугуни, балки эр-
тасининг ҳам порлоқ бўлишига хизмат 
қилади. Боиси аҳоли саломатлигини 
сақлаш соғлом авлоднинг дунёга кели-
ши, уларнинг ҳар томонлама етук бўлиб 
униб-ўсишида муҳим ўрин тутади. 

Белгиланган вазифаларни бажариш, 
соғлиқни сақлаш тизимида янгиланиш-
ларни амалга ошириш тиббиёт соҳаси 
вакилларидан ҳам машаққатли меҳнат, 
фидойиликни талаб этади. Оқ халат 
соҳиб лари бу борада ҳам давлатимиз 
раҳбари, бутун халқимизнинг ишончини  
оқлашга ҳаракат қилади.

Давлатимиз раҳбари мамлакат парламентига 
Мурожаатномасида жамиятимизнинг турли соҳаларида 
амалга оширилаётган муҳим ислоҳотлар қаторида кейинги 
йилларда тобора эътибор кучаяётган қашшоқликни 
камайтириш масаласига яна бир карра тўхталиб, бу 
борадаги долзарб вазифаларни ҳал этиш ва аҳоли 
фаровонлигини ошириш янги йилда ҳам иқтисодий 
ислоҳотларнинг асосий мақсади бўлишини таъкидлади. 

ИШИМИЗГА 
ХАЛҚИМИЗНИНГ ЎЗИ 

БАҲО БЕРАДИ

А/ОЛИ САЛОМАТЛИГИГА 
+АРАТИЛГАН ЮКСАК ЭЪТИБОР 

2020 йил 29 декабрь бутун ўзбек халқи, хусусан, соғлиқни 
сақлаш, тиббиёт соҳаси вакиллари учун унутилмас 
санага айланди. Шу куни Президентимиз Олий Мажлисга 
Мурожаатнома йўллади. Унда давлат ва жамиятни 
ривожлантириш, хусусан, соғлиқни сақлаш, аҳолига сифатли 
тиббий хизмат кўрсатиш соҳасини янада такомиллаштириш 
борасида устувор йўналиш ва вазифалар белгилаб берилди. 



2020 йил 30 декабрь, 255-сон

Инсонпарварлик тадбирлари замирида диёримиздаги ислоҳотларнинг бош 
мезони бўлган халқни рози қилиш тамойили мужассам.

Зайниддин ЭШОНҚУЛОВ,
Самарқанд вилояти бош 
имом-хатиби

Маниш ПРАБҲАТ, 
Ҳиндистон элчиси:

Содиқ Имоми, 
Тожикистон элчиси:

Иброгим ЖУНУСОВ, 
Қирғизистон элчиси: 

Томаш КОЛЛАТ, 
Польша Муваққат ишлар 
вакили:

НИГОҲ6

Дунёда ҳеч бир халқ ёки миллат ҳаёт 
синовларидан, тақдирнинг кутилмаган 
зарбаларидан четда қолмайди. Жаҳон 
миқёсида серталафот кечаётган жорий 
йилда халқимиз бошига ҳам оғир синов-
лар келди.

Айниқса, глобал муаммога айланган 

Эзгулик

коронавирус пандемияси, Сардоба ва 
Бухорода рўй берган офатлар, улар оқи-
батида келиб чиққан иқтисодий, ижтимоий 
қийинчиликлар матонатли халқимизни яна 
бир бор имтиҳондан ўтказди, иродасини 
тоблади.

Давлатимиз раҳбари томонидан бу 
офатларнинг оқибатларини бартараф 
этиш ва таъсирини юмшатишга қаратил-
ган ташаббусларнинг ўз вақтида илгари 
сурилгани эса тарихий аҳамият касб эт-
моқда. Зотан, синовли дамлар давлат 
ва халқни олий мақсадлар йўлида янада 
жипслаштириш баробарида бир умумий 
ғоя атрофида ҳам бирлаштирди. Давла-
тимизнинг мустаҳкам ҳимоясида экани-
мизни ҳис этдик.

Ўзбекистон ҳар қандай шароитда ҳам 
давлат ва халқ ҳамжиҳатлигининг ёрқин 
намунасини дунёга яна бир бор кўрсат-
ди. Мамлакатимиздаги бирдамлик ва, энг 
асосийси, оқилона сиёсат юритилаётгани 
жамиятнинг мураккаб жараёнлардан кам 
талафот билан ўтиб олишига, халқимиз 

турмуш даражаси барқарорлиги сақлани-
шига замин яратмоқда.

Пандемия шароитида қийналиб қол-
ган, меҳрга, ёрдамга муҳтож инсонларга 
саховат кўрсатиш тадбирлари Самарқанд 
вилоятида ҳам амалга оширилди. Жум-
ладан, “Вақф” хайрия жамоат фонди то-
монидан кам таъминланган оилаларга 12 
турдаги зарур озиқ-овқат маҳсулотлари 
тарқатилиб, уларга алоҳида ғамхўрлик 
кўрсатилаётгани барчанинг кўнглини тоғ-
дек кўтармоқда.

Аҳолини ижтимоий ҳимоя қилиш ва 
эҳтиёжманд оилаларни моддий қўл-
лаб-қувватлашни бош ғоя сифатида қабул 
қилган жамият равнақ топади. “Кўпнинг 
дуоси — кўл”, дейди доно халқимиз. Ёр-
дам олган, меҳр кўрган инсоннинг дуоси 
эса юракдан чиқади. Бундай дуолар Ярат-
ганнинг ҳузурида қабул бўлишига кўплаб 
манбалар гувоҳлик беради.

Қилинаётган бу эзгу ишлар азалий қад-
риятларимиз, халқимизга хос фазилат-
ларни намоён қилади. Шундай бўлмоқда 

ҳам. Вилоятимиздаги диний соҳа вакил-
лари кам таъминланган оилаларнинг хо-
надонларига ташриф буюриб, ҳадялар 
улашди. “Меҳрибонлик“, “Мурувват” ва 
“Саховат” уйларида дастурхон ёзилиб, 
совғалар улашилгани эса қувонч устига 
қувонч бағишлади. 

Самарқанд вилоятининг табаррук, фа-
зилатли жойларида уламолар, тажриба-
ли имомлар етакчилигида Қуръони карим 
хатмлари қилинмоқда. Аллоҳ таоло “Биз 
Қуръонни мўминлар учун шифо ва раҳ-
мат ўлароқ нозил қилурмиз”, деб марҳамат 
 қилган.

Биз Аллоҳнинг раҳматидан ҳам, шифо-
сидан ҳам умидвормиз. Унинг “сўрасанг, 
бераман”, мазмунидаги ваъдасига муво-
фиқ, юртимизга тинчлик, бунёдкорлик, 
халқпарварлик ишларига баракот, ишбо-
шиларимизга икки дунё саодати, бозорла-
римизга тўкин-сочинлигу арзонлик сўраб, 
дуою илтижолар қилмоқдамиз.

Албатта, кўпни кўрган халқимиз ҳам 
дуойи хайрларни кўпайтириб, юртимизга 

тинчлик, барқарорлик, халқимиз бошидан 
бу балоларни кўтаришини сўраб, илтижо-
лар қилиши айни савобли ишдир. Меҳр ва 
шафқат, саховатнинг манбаи ҳам, оқибати 
ҳам эзгулик. Шу боис, муқаддас динимизда 
саховатга даъват қилинади. 

Аллоҳ таоло учун саховатли бандалар 
маҳбуб ва қадрлидир. У Оли Имрон су-
расининг 134-оятида оғир дамларда ҳам 
эзгулик қиладиганларни севишини марҳа-
мат қилади ҳамда жаннатга эришишнинг 
йўли ўзи яхши кўрган нарсани бошқалар-
га эҳсон қилиш эканини алоҳида таъкид-
лайди.

Илоҳий даъват бўлган саховат дунёда 
ҳам барака келтиради, охиратда ҳам ул-
кан ажрларга сабаб бўлади. Пайғамба-
римиз алайҳиссалом бежиз сахийликни 
томирлари жаннатда, шохлари дунёга 
тушган дарахтга қиёсламадилар.

Шундай экан, азизлар, саховат дарах-
ти шохларига чиқиб, эзгуликни шиор қи-
лайлик. Бу борада ибрат, намуна бўлиб 
турганларга эргашайлик. Шукрни тарғиб 

САХОВАТ — ЖАННАТ КАЛИТИ 
қилайлик. Шунда Яратган неъматлари-
ни янада зиёда қилади. Зеро, Аллоҳ та-
оло Қуръони каримда: “Яна Раббингиз 
эълон қилган (бу сўзлар)ни эслангиз: 
Қасамки, агар (берган неъматларимга) 
шукр қилсангиз, албатта, (уларни янада) 
зиёда қилурман...”, деб ваъда берган.

Инсонпарварлик тадбирлари замирида 
диёримиздаги ислоҳотларнинг бош мезо-
ни бўлган халқни рози қилиш тамойили 
мужассам. Хоразмлик аллома Маҳмуд 
Замахшарийнинг “Атвоқуз заҳаб” асарида 
бундай мисралар бор:

Мурувват — гўзал хулққа хос аломат.
Ахлоқий покликка эрур далолат.
Аллоҳ ризолигин қозонай десанг,
Кам бўлмассан, шу хислатни қил одат.
Аллоҳ таоло барчаларимизни Ўзининг 

рушду ҳидоятида собитқадам қилсин! 
Ўзининг шукр қилувчи бандаларидан 

бўлишимизни насиб айласин!
Тинчлигимиз бардавом, тараққиётимиз 

барқарор, халқимиз фаровон бўлсин!

— Мен Ўзбекистон Президенти 
нутқини катта эътибор билан тингла-
дим. Давлат раҳбари Мурожаатнома-
сининг диққат марказида ислоҳотлар 
мавзуси турди. Инновациялар, таълим, 
ёшлар сиёсати, ҳуқуқий соҳа, иқтисодий 
ривожланиш, инвестицияларни жалб 

— Ўзбекистон Президенти Шавкат 
Мирзиёев нутқининг қуйидаги жиҳатлари 
менда катта таассурот қолдирди, бу, фик-
римча, алоҳида эътибор ва ўрганишга 
лойиқ.

Биринчидан, 2021 йилни “Ёшларни 
қўллаб-қувватлаш ва аҳоли саломатли-
гини мустаҳкамлаш йили” деб эълон қи-
лингани жуда муҳим ва истиқболли қарор 
бўлди. Президент билимли, интеллекту-
ал ривожланган ва Ватанга содиқ ёшлар-
ни кўришни истаётганини таъкидлади. 
Давлатнинг энг катта бойлиги — бу унинг 
халқидир. Ушбу бойликни янада кўпайти-
риш учун аҳолининг маълумоти ва соғли-
гига эътибор бериш керак.

Президент Ўзбекистонда оналик ва 
болаликни қўллаб-қувватлаш бўйича кенг 
кўламли дастур ишлаб чиқилишини таъ-
кидлади. У 30 ёшгача бўлган ёш авлодни 
қамраб олади. Ушбу дастур доирасида 
аҳоли давлат томонидан 7 турдаги ви-
тамин билан таъминланишининг ташкил 
этилиши режалаштирилаётган кўмакнинг 

ЎЗБЕКИСТОН ПРЕЗИДЕНТИ РА/НАМОЛИГИДАГИ 
САЪЙ−/АРАКАТЛАР А/ОЛИ ФАРОВОНЛИГИНИ 

ЮКСАК БОС+ИЧГА КЎТАРАДИ

Маънавий-маърифий жабҳада ҳам 
туб бурилишларга асос солинди. Ўзбе-
кистоннинг халқаро майдондаги глобал 
ташаббуслари қўллаб-қувватланди.

Ўтаётган йил аҳолини ижтимоий 
ҳимоя қилиш йили ҳам бўлди. Бунга 
ҳар биримиз гувоҳмиз. Бухоро ва Сар-
добада юз берган табиий ва техноген 
офатлар, дунёни ҳамон хавотирга 
солиб келаётган коронавирус панде-
мияси, аввало, халқимиз жипслигини 
кўрсатди, барчамизни қалбан яқин-
лаштирди, шу билан бирга, одамлари-
миз меҳр-у саховатини ҳам намойиш 
этди. Бу кунларда эҳтиёжманд оила-
лар ҳолидан хабар олиш, уларга мод-
дий кўмаклашиш ишлари бир зум ҳам 
тўхтамади.

Аёллар ва ёшлар сиёсати, кам-
бағалликни тугатиш бўйича янги ти-
зим йўлга қўйилди. “Темир дафтар”, 
“Аёллар дафтари” ва “Ёшлар дафта-
ри” асосида бош ланган бу жараёнда 
минглаб аёллар, ёшлар ишли бўлди, 
тадбиркорлик билан шуғулланиши 
учун йўл очилди.

Президент Шавкат Мирзиёевнинг 
сиёсий иродаси билан Ўзбекистон ҳу-
кумати 2020 йилда инсонпарварлик-
нинг олий намунасини кўрсатгани ҳам 
халқаро эътирофларга сазовор бўлди. 
Пандемия билан боғлиқ карантин ша-
роитида чет элларда қолишга мажбур 
бўлган 600 мингдан ортиқ ватандоши-
миз юртимизга қайтарилди. “Меҳр-3” 
инсонпарварлик операцияси доираси-
да Суриядан 98 нафар юртдошимиз, 
асосан аёллар ва болалар тинчлик 
замини — Ўзбекистонга олиб келинди.

Йил сарҳисобини, эришган ютуқла-
римизни узоқ санаш мумкин. Олди-
мизда эса янги марралар, мақсад ва 
вазифалар кутиб турибди. 2021 йилда 
мустақил давлат бўлганимизга 30 йил 
тўлади. Донишманд халқимиз  келаёт-
ган йилни “Янги Ўзбекистонда эркин 
ва фаровон яшайлик!” деган эзгу ғоя 

Муносабат

ЯНГИ ЎЗБЕКИСТОН ИСЛО/ОТЛАРИ, 
ФАРОВОНЛИК ЙЎЛИДАГИ 

/АРАКАТЛАРИМИЗ БАРДАВОМ ВА 
САМАРАЛИ БЎЛАДИ

билан ўтказишга тайёргарликни бош-
лаб юборган.

Анъанага кўра, давлатимиз раҳба-
ри Мурожаатномада 2021 йилга мам-
лакатимизда Ёшларни қўллаб-қув-
ватлаш ва аҳоли саломатлигини 
мустаҳкамлаш йили, деб ном бериш-
ни таклиф қилди. Бу таклифни барча 
юртдошларимиз зўр мамнуният билан 
қўллаб-қувватлади.

Янги йилимиз номида катта маъно 
бор. Президентимиз Мурожаатномада 
таъкидлаганидек, пандемия барча-
мизга тиббиётнинг бирламчи бўғини, 
тез ёрдам хизмати, санитария-эпи-
демиология тизимини тубдан ислоҳ 
қилиш муҳим ҳаётий зарурат эканини 
яна бир бор кўрсатди. Бунда асосий 
эътиборни огоҳликка, аҳоли сало-
матлигини асраш ва мустаҳкамлаш 
борасидаги туб ислоҳотларни янги 
босқичда давом эттиришга қаратишни 
ҳаётнинг ўзи тақозо қилмоқда.

Ўзбекистонда Учинчи Ренессанс 
пойдеворини барпо этишга киришган-
миз. Бу улуғ мақсадга, албатта, ҳар 
томонлама соғлом, баркамол ёшла-
римиз салоҳияти, кўмаги билан эри-
шамиз. Шу маънода Мурожаатномада 
бола туғилганидан бошлаб, 30 ёшгача 
бўлган даврда уни ҳар томонлама қўл-
лаб-қувватлайдиган, ҳаётда муносиб 
ўрин топиши учун кўмак берадиган ях-
лит ва узлуксиз тизим яратилиши қайд 
этилди.

Бу тизим пойдевори Шавкат Мирзиёев 
давлат раҳбари сифатида иш бошла-
ган илк кунларданоқ қўйилган эди. 
Кейинги йилларда ёшларга оид дав-
лат сиёсати тубдан ўзгарди, ёшлар 
ташкилоти фаолияти ислоҳ қилинди, 
йигит-қизларга ҳар томонлама кўмак 
бериш, уларни эшитиш тизими иш 
бошлади. Президентимизнинг яқинда 
Ўзбекистон ёшлари форумида сўзла-
ган нутқи ва йигит-қизлар билан са-
мимий мулоқоти эса бу борадаги саъ-
й-ҳаракатларни янги босқичда давом 
эттириш учун дастурий асос бўлди, 
де йиш мумкин.

Бир сўз билан айтганда, келаётган 
йилда ёшларни қўллаб-қувватлаш, 
аҳоли саломатлигини мустаҳкамлаш 
борасида катта ислоҳотлар амалга 
оширилади. Эҳтиёжманд оилаларни 
қўллаб-қувватлаш, тадбиркорликни ри-
вожлантириш, камбағалликни қисқарти-
риш йўлидаги ишлар жадал давом эта-
ди. Маданий-маърифий меросимизни 
тарғиб қилиш, иқтисодиёт, банк-молия, 
фан-таълим, туризм, қишлоқ хўжалиги 
соҳасида ҳам янги лойиҳалар ҳаётга 
тат биқ этилади. Давлат бошқаруви ти-
зимида муҳим ислоҳотлар кутилмоқда. 
Бунда асосан ҳокимлик ва вазирликлар 
структурасида ўзгаришлар бўлиши на-
зарда тутилган.

Маҳалла институти фаолиятида 
ҳам туб ўзгаришлар амалга оширила-
ди. Маҳалла раисларига янги ваколат-
лар берилиши, масъулиятини ошириш 
мақсад қилинган. Нодавлат нотижорат 
ташкилотлар, оммавий ахборот воси-
талари фаолиятини қўллаб-қувватлаш 
ишлари янада жонланади. Суд-ҳуқуқ, 
қонунчилик, мудофаа тизими, ташқи 
сиёсат борасидаги ислоҳотлар ҳам 
эътиборга молик бўлиши табиий. Бу 
борадаги ислоҳотлар мазмун-моҳияти 
Мурожаатномада батафсил айтилган.

— Ҳалол, пок бўлиб, одамлар би-
лан бамаслаҳат ишлашга мажбурмиз. 
Акс ҳолда натижа бўлмайди, — деди  
Шавкат Мирзиёев.  

Президентимизнинг Ўзбекистон 
Рес публикаси Олий Мажлиси ва 
халқига Мурожаатномасида қўйилган 
вазифалар, мақсад ва ташаббуслар 
энди “Ёшларни қўллаб-қувватлаш ва 
аҳоли саломатлигини мустаҳкамлаш 
йили” Давлат дас турида акс этади. 
Давлатимиз раҳбари таъбири билан 
айтганда, уларни бажариш ҳар бири-
мизнинг олдимиздаги олий мақсад бў-
лиши керак. 

Абубакр ЎРОЗОВ,
Улуғбек АСРОРОВ,

“Янги Ўзбекистон” мухбирлари

Бошланиши 1-бетда

Ўзбекистон Президенти Шавкат Мирзиёевнинг Олий Мажлисга 
Мурожаатномаси мамлакатимизда фаолият юритаётган 
дипломатик ваколатхоналар вакиллари томонидан юксак 
баҳоланмоқда.
“Дунё” АА мухбирлари хорижлик дипломатларнинг 
Мурожаатномада мамлакатимиз ҳаётининг турли жабҳаларини 
янада самарали ислоҳ қилиш бўйича илгари сурилган 
ташаббуслар ҳақидаги фикр-мулоҳазалари билан қизиқди.

— Ўзбекистон Республикаси Президен-
ти Шавкат Мирзиёев ўз Мурожаатномаси-
да республикани ривожлантиришнинг ўта 
муҳим жиҳатларига тўхталиб ўтди. Поль-
ша бугун мазкур ислоҳотларни амалга 
оширишда Ўзбекистонни қўллаб-қувват-
лаётганидан хурсандмиз. Хусусан, биз 
Нукус ва Қаршида зўравонликни бошдан 
кечирган аёллар учун реабилитация мар-
казларида кичик бизнесни йўлга қўйиш 

— Президент Шавкат Мирзиёев-
нинг Ўзбекистон парламенти ва 
халқига йўллаган навбатдаги Му-
рожаатномасида улкан вазифалар 
белгиланди, ўтаётган мураккаб йил-
нинг дастлабки натижалари сарҳи-
соб қилинди. Пандемия нафақат 
бутун дунё, балки минтақамиз, шу 
жумладан, Ўзбекистонга ҳам кат-
та таъсир кўрсатди. Шу боис ушбу 
йўналишда ижобий натижаларга 
эришиш бўйича марралар кўзланди. 

Ўзбекистонда 2021 йил “Ёшлар-
ни қўллаб-қувватлаш ва аҳоли са-
ломатлигини мустаҳкамлаш йили” 
деб эълон қилинди. Шу билан бир-
га ижтимоий соҳани мустаҳкамлаш 
бўйича улкан мақсадлар қўйилди.

Рақобат муҳитини яратиш, дав-
латнинг иқтисодиётдаги улушини 
камайтириш ва тадбиркорликни 
қатъий қўллаб-қувватлаш орқали 
иқтисодий ислоҳотлар ҳаётга изчил 
татбиқ этилиши маълум қилинди.

Ташқи сиёсат борасидаги фикр-
лар бизда катта қизиқиш уйғотди. 
Марказий Осиё давлатлари билан 
яхши қўшничилик ва стратегик ше-
рикликни мустаҳкамлаш бўйича 
амалий конструктив сиёсатнинг да-
вом эттирилиши алоҳида урғуланди.

Бу, албатта, бизнинг миллий ман-
фаатларимизга ҳам жавоб беради. 
Биз ўз шериклигимизни илгари су-
ришдан манфаатдормиз. 

Режалаштирилган ҳар бир чо-
ра-тадбирни амалга ошириш 
Ўзбекистондаги кенг кўламли 
ўзгаришларнинг пойдеворини мус-
таҳкамлашга хизмат қилади ва қар-
дош мамлакат салоҳиятини янада 
оширади, деб умид қиламан.

Янги йил арафасида мен ўз-
бек халқини кириб келаётган 2021 
йил билан табриклайман. Барчага 
сиҳат-саломатлик, оилавий бахт, 
фаровонлик ва муваффақиятлар 
тилайман!

қилиш, тадбиркорликни ривожланти-
риш соҳасидаги ислоҳотлар шулар 
жумласидан. Президент раҳнамолиги-
даги ислоҳотлар аҳоли фаровонлигини 
янги босқичга кўтариши, шубҳасиз.

Сўнгги 3-4 йил давомида Ўзбекистон 
халқаро кўламда мавқеини сезиларли 
даражада юксалтиришга эришди. Мам-
лакат БМТ Инсон ҳуқуқлари бўйича 
кенгашига аъзо бўлди, оммавий ахбо-
рот воситалари эркинлиги соҳасидаги 
вазият ҳам яхшиланди.

Ўзбекистон ва Ҳиндистон ўртасида-
ги муносабатлар ҳақида гапирганда, 
мен яқинда бўлиб ўтган икки мамлакат 
етакчиларининг онлайн-саммити, шу-
нингдек, давлатларимиз ўртасида тур-
ли соҳалардаги кенг ҳамкорлик дасту-
ри мавжудлигини таъкидламоқчиман. 
Ҳиндистон ҳар доим яқин дўсти  бўл-
ган Ўзбекистонга изчил ислоҳотларни 
амалга ошириш жараёнида ёрдам бе-
ришга тайёр.

жиддийлигидан далолат беради.
Иккинчидан, мен собиқ маданият ва 

туризм вазири, Қирғизистон халқ рассоми 
сифатида маданият соҳасини ривожлан-
тиришни қўллаб-қувватлаш ғоясини тў-
лиқ маъқуллайман. 

Президент Шавкат Мирзиёев доимо 
ўзбек халқининг бой маданий меросини 
асраб-авайлашга алоҳида эътибор қара-
тиб келади. Бугун у ўз сўзида мамлакатда 
7 мингдан ортиқ меъморий ёдгорлик мав-
жудлигини эслатиб ўтди.

Учинчидан, қишлоқ ва чекка ҳудуд-
ларда ишлаш ниятидаги ўқитувчиларни 
рағбатлантириш қишлоқ мактаб лари са-
лоҳиятини юксалтириш ва бутун мамла-
кат бўйлаб таълим сифатини ошириш 
истагини намойиш этади.

Тўртинчидан, Ўзбекистон раҳбари то-
монидан демократияни янада мустаҳкам-
лаш ва фуқаролик жамиятини ривожлан-
тириш бўйича таклиф қилинган қадамлар 
алоҳида эътиборга молик. Бу, аввало, 
демократиянинг асосий қуроли — сўз эр-
кинлигини мустаҳкамлайди.

Бешинчидан, мен нутқда қайд этилган 
Ўзбекистон ташқи сиёсати масалаларига 
тўхталмасдан ўта олмайман. Марказий 
Осиё минтақаси яна устувор йўналиш 
сифатида таъкидланганидан мамнунмиз. 
30 июнь санасини Ўзбекистонда Халқлар 
дўстлиги куни сифатида нишонлаш 
ташаб буси ҳам қувонарлидир.

Шавкат Мирзиёевнинг қўшнилар би-
лан яхши муносабатларни ривожланти-
риш кераклиги ҳақидаги сўзлари менга 
жуда таъсир қилди. Ушбу биродарлик ва 
яхши қўшничилик сиёсатини ҳар томон-
лама қўллаб-қувватлашга тайёрмиз.

бўйича лойиҳаларни амалга оширдик. 
Бундай лойиҳалардан кўзланган мақсад 
— хотин-қизларни қўллаб-қувватлаш ва 
уларнинг салоҳиятини янада ошириш, 
шунингдек, бундай марказларнинг фао-
лиятига кўмак беришдан иборатдир. 

Польша ва Ўзбекистон ўртасидаги 
иқтисодий алоқалар пандемия даврида 
ҳам фаол ривожланишда давом этгани-
ни таъкидламоқчиман. Хусусан, жорий 
йилда Польшага ўзбек маҳсулотларини 
экспорт қилиш ҳажми 150 фоизга ошди. 
Бу ўзаро ҳамкорликни ривожлантириш 
учун барча имкониятлардан биргаликда 
фойдаланаётганимизни англатади.

Президент Шавкат Мирзиёев томо-
нидан Мурожаатномада қайд этилган 
вазифаларнинг амалга оширилиши, ал-
батта, ўзаро алоқаларимизни янада фа-
оллаштиришга хизмат қилади. Биз, ма-
салан, Ўзбекистон Мактабгача таълим 
вазирлиги билан яқин ҳамкорлик қиляп-
миз. Хусусан, мутахассисларимиз ўзбе-
кистонлик ҳамкасблари билан мактаб-
гача таълим соҳасини ривожлантириш 
бўйича ўзаро тажриба алмашишидан 
хурсандмиз ва шериклик доирамизни 
кенгайтиришга тайёрмиз.

“Дунё” АА.

Алишер САЪДУЛЛАЕВ, 
Ёшлар ишлари агентлиги 
директори  

Айниқса, ёшларимизнинг таълим 
олишига имконият яратиш, янги рақо-
батбардош кадр ларни  етиштириш учун 
Тошкент шаҳрида замонавий стандарт-
ларга  жавоб берадиган янги универси-
тет очиш ҳақидаги таклиф тенгдошла-
римиз учун кутилмаган қувончли воқеа 
бўлди.  

Мурожаатномада яна бир янги та-
шаббус — Болаларни қўллаб-қувват-
лаш учун жамоат фонди ташкил этиш  
лозимлиги билдирилди. Ушбу фондга 

ЁШЛАР ЭЗГУ ТАШАББУСЛАРНИ 
ХУРСАНДЧИЛИК БИЛАН ҚАРШИ ОЛДИ

Президентимизнинг жорий йил Олий Мажлисга Мурожаатномасида ёшлар 
масаласига алоҳида эътибор қаратилди. Унда, айниқса, ёшларимизни бизнес 
лойиҳаларини кредитлаш, уларни касб-ҳунарга ўқитишга йўналтириш,  
тадбиркорлик  ташаббуси, саъй-ҳаракати ва ғояларини қўллаб-қувватлаш учун  
2021 йилда бир триллион сўмга яқин маблағ ажратилишини ёшларимиз 
хурсандчилик билан қарши олишди. 

100 миллиард сўм бошланғич маблағ 
ажратилади ва  бу маблағ йил давоми-
да ошиб боради. 

Яна бир муҳим жиҳат шундан ибо-
ратки, Ўзбекистонда биринчи марта 
чин етимларни қўллаб-қувватлаш, 
уларни ижтимоий ҳимоя қилиш, уй-жой 
билан таъминлаш мақсадида 50 мил-
лиард сўм маблағ ажратилади. 

 Шунингдек, ўзбекистонлик талаба-
ларга яна бир янги имконият тақдим 
этилмоқда. Хорижда ўқиш учун “Эл-юрт 
умиди” жамғармаси орқали жўнатила-
диган ёшлар сони энди беш баравар 
кўпаяди. Агар улар шу давргача ма-
гистратура ва докторантурада ўқиб 

келган бўлса, келгуси йилдан бошлаб 
тажриба сифатида юз нафар йигит-қиз 
чет элдаги энг нуфузли олий ўқув юрт-
ларига бакалавр босқичида ўқиш учун 
жўнатиладиган бўлди. Кейинги йил-
ларда уларнинг сони 2-3 бараварга 
кўпайтирилади. 

Мурожаатномада ёшларимизни 
рағбатлантириш мақсадида уларни 
тадбиркорликка, касб-ҳунарга ўргатиш, 
таълим сифатига эътибор қаратиш ва, 
айниқса, ижтимоий қўллаб-қувватлаш-
нинг  асосий йўналишлари  белгилаб 
берилгани навқирон авлод вакиллари-
га кўрсатилаётган юксак эътиборнинг 
яққол намунасидир.



2020 йил 30 декабрь, 255-сон 7ЖАМИЯТ2017-2019 йилларда Ўзбекистоннинг ЕОИИга аъзо давлатлар билан умумий товар 
айирбошлаш ҳажми йилига 26 фоизга ошиб, қарийб 10 миллиард долларга етди. 

Айтиш керакки, 2020 йилда Ўзбекистон 
Республикаси ташқи сиёсатида миллий 
манфаатлардан келиб чиққан ҳолда кенг 
кўламли ислоҳотларни амалга ошириш ва 
иқтисодий модернизацияни жадаллашти-
риш учун зарур шарт-шароитлар яратиш, 
Ўзбекистон фуқаролари манфаатлари ва 
ҳуқуқларини ҳар томонлама ҳимоя қилиш, 
халқаро иқтисодий алоқалар тизимида мам-
лакатимизнинг ўрни ва ролини ҳамда жаҳон 
ҳамжамиятидаги обрўсини мус таҳкамлаш 
мақсадида фаол ишлар олиб борилди.

Хусусан, Ўзбекистон ўз тарихида илк бор 
Мустақил давлатлар ҳамдўстлиги ташки-
лотига раислик қилди ҳамда белгиланган 
режа ва мақсадларни муваффақият билан 
амалга оширди. БМТнинг Инсон ҳуқуқлари 
бўйича Кенгашига аъзо бўлди. Шанхай ҳам-
корлик ташкилоти фаолияти доирасида Ўз-
бекистоннинг иштироки сезиларли равишда 
фаоллашди. Пандемияга қарамасдан яқин 
ва узоқ хориждаги барча мамлакатлар 
ҳамда ташкилотлар билан шериклик алоқа-
лари янада мустаҳкамланди. Шу билан 
бирга, якунланаётган йилнинг муҳим воқеа-
ларидан бири — 11 декабрь куни Олий 
Евроосиё иқтисодий кенгашида Евроосиё 
иқтисодий иттифоқига аъзо мамлакат раҳ-
барлари томонидан Ўзбекистон Республи-
касига ташкилот ҳузуридаги кузатувчи дав-
лат мақомини бериш тўғрисида бир овоздан 
қарор қабул қилингани бўлди.

Қайд этиб ўтиш лозимки, ЕОИИ томони-
дан Ўзбекистонга ушбу ташкилот ҳузурида 
кузатувчи давлат мақомининг берилиши, бу 
шубҳасиз сўнгги йилларда Ўзбекистоннинг 
иқтисодий салоҳияти ошаётганлиги, мамла-
катимиз ташқи савдо-инвестицион муноса-
батларда фаол иштирокчига айланиб, мин-
тақада муҳим роль ўйнаб келаётганлигини 
яққол намоён қилди. Бундан ташқари, куза-
тувчи давлат мақомининг берилиши — таш-
килотга аъзо давлатлар томонидан Ўзбе-
кистонга ишончли ва маъсулиятли ҳамкор 
сифатида қаралишидан далолатдир. 

Ўзбекистон Республикаси Президен-
ти Шавкат Мирзиёев ЕОИИ саммитидаги 
нутқида таъкидлаганидек, бугунги кунга 
келиб Иттифоқнинг халқаро нуфузи тобора 
ортиб, ташкилотнинг хорижий мамлакат-
лар билан амалий ҳамкорлик географияси 
кенгайиб бормоқда. Шу ўринда ўтган сам-
митда Ўзбекистон билан бир қаторда Куба 
давлатига ҳам ташкилот ҳузуридаги куза-
тувчи давлат мақоми берилганлиги ЕОИИ 
ривожланиб бораётган салоҳиятли ва кенг 
қамровли иқтисодий ҳамкорликни изчиллик 
билан олиб бораётган ташкилот эканлиги 
намоён бўлмоқда.

Ўзбекистоннинг ЕОИИ билан ҳамкор-

лик қилишининг сезиларли фаоллашиши, 
жумладан, ташкилот ҳузуридаги кузатувчи 
мақомини олиши ҳар томонлама мамлака-
тимизнинг миллий манфаатларига жавоб 
беради ҳамда ижтимоий-иқтисодий соҳада-
ги устувор ва долзарб вазифаларни амалга 
оширишда хизмат қилади.  Буни қуйидаги 
омиллар орқали кўрсатиб ўтиш мумкин.

Биринчидан, ЕОИИ минтақада катта 
иқтисодий салоҳиятга эга ва ривожланиб 
бораётган тузилмалар сафига киради. Ху-
сусан, иттифоқ аҳолиси сони 185 миллион 
нафар, аъзо мамлакатлар ҳудуди дунё ер 
майдонининг 14 фоизини эгаллайди. Бутун 
дунё табиий газ захираларининг 20 фои-
зи, унинг экспортининг 50 фоизи, нефть 
захираларининг 8 фоизи ва экспортининг 
— 18 фоизи, кўмир захираларнинг 22 фо-
изи, жаҳонда ишлаб чиқариладиган электр 
энергиясининг 5,1 фоизи Иттифоқга аъзо 

давлатлар ҳиссасига тўғри келади.
Қайд этиш лозимки, иттифоқ иқтисо-

диётининг муҳим тармоқлари жадаллик 
билан модернизация қилиниб, техноло-
гик ва юқори қиймат қўшилган маҳсу-
лотлар ишлаб чиқаришга қаратилмоқда. 
Жумладан, 2019 йилда ЕОИИда саноат 
ишлаб чиқариш ҳажми 1,2 триллион дол-
ларни ташкил этди (2018 йилга нисбатан 2,5 
фоиз ўсиш). Cаноатда қайта ишлаш маҳсу-
лот ҳажми 2018 йилга нисбатан 13,8 фоиз 
ўсиш қайд этилди. Шу билан бирга иттифоқ 
давлатлари ўртасида саноат маҳсулотлари-
нинг савдо айланмаси 2018 йилга нисбатан 
34,1 фоизга ошди. Қишлоқ хўжалиги маҳсу-
лотларини ишлаб чиқиш ва қайта ишлаш 
ҳажми 2019 йилда 120 миллиард доллар-
ни ташкил қилди (2018 йилга нисбатан 3,4 
фоиз ўсиш қайд қилинди).  Иттифоқ ҳудуди-
да ўзаро товар айланмаси ўтган 5 йилда 
35 фоизга ошиб, 2019 йилда 62 миллиард 
долларга етди. ЕОИИ чет давлатлар билан 
ташқи савдоси айланмаси 2019 йилда 
733,1 миллиард долларни ташкил қилди 
(экспорт 459,3 миллиард доллар, импорт — 
273,8 миллиард доллар).

Ушбу ижобий иқтисодий тенденциялар 
ўз навбатида хорижий мамлакатлар-
нинг ЕОИИ билан ҳамкорликни фаол-
лаштиришга қизиқиши ортишига сабаб 
бўлмоқда. Хусусан, Евроосиё иқтисодий 
иттифоқи савдо-иқтисодий ҳамкорлик ўр-
натиш бўйича Эркин савдо ҳудуди (ЭСҲ) 
тўғрисидаги шартномалар имзолаш орқали 
учинчи мамлакатлар билан ҳам ҳамкорлик 
қилади. Бугунги кунга қадар ЕОИИ эркин 
савдо ҳудуди тўғрисида Вьетнам (2016 й.),  
Сингапур (2018 й.), Эрон (2018 й.), Сербия 
(2019 й.) билан шартномалар имзоланган. 
Шунинг дек, ЕОИИ ва Хитой ўртасида сав-
до-иқтисодий ҳамкорлик тўғрисидаги битим 
бўйича музокаралар якунланди. 

ЕОИИ билан эркин савдо ҳудуди ва ҳам-
корлик тўғрисида меморандумлар имзо-
лаган учинчи мамлакатларнинг ялпи ички 
маҳсулоти 29,6 триллион долларни (харид 
қобилияти паритети бўйича) ёки жаҳон ялпи 
ички маҳсулотининг 23,2 фоизини ташкил 

этади. Иттифоқнинг ташқи шериклари ялпи 
ички маҳсулоти ҳажми 43,9 триллион дол-
лардан иборат (харид қобилияти паритети 
бўйича), бу ўз навбатида жаҳон ялпи ички 
маҳсулотининг 34,3 фоизига тўғри келади.

Ушбу салоҳият ўз навбатида иттифоқ-
ни иқтисодий-ижтимоий ривожланишига 
замин яратмоқда. Хусусан, 2019 йил якун-
ларига кўра ЕОИИ ялпи ички маҳсулоти, 
ташкилот тузилган 2015 йилга нисбатан 21 
фоизга ошиб, 1,9 триллион долларни таш-
кил этди. Мисол учун, Арманистон ЯИМ 
2015 йилда 10,5 миллиард доллар бўлса, 
2019 йилга келиб 13,6 миллиард долларга 
етди (22 фоиз ўсган). Қирғизистонда эса 
ушбу давр оралиғида ЯИМ 6,6 млрд. дол-
лардан 8,4 миллиард долларга кўпайган (21 
фоиз га ортган). 

Бутун Иттифоқда аҳоли жон бошига 
ЯИМ 2015-2019 йилларда 16 фоиз ўсган 
(8913 доллардан 10683 долларга), асо-

сий капиталга киритилган инвестициялар 
ҳажми 19 фоиз ошган, ишсизлик даражаси 
эса 12 фоиз камайган. 

Иккинчидан, ЕОИИ мамлакатлари гео-
график жойлашуви ва тарихий алоқалар 
нуқтаи назардан Ўзбекистоннинг асосий, 
табиий савдо шерикларидир. Шундан 
келиб чиққан ҳолда сўнгги йилларда Ўз-
бекистон ЕОИИга аъзо давлатлар билан 
ҳамкорликни кенгайтириб бормоқда. Ўз ўр-
нида Ўзбекистоннинг танлаган иқтисодий 
ривожланиш йўли халқаро ва минтақавий 
бирлашмалар, шу жумладан ЕОИИ билан 
самарали ҳамкорликни кучайтиришни тақо-
зо этади. 

Бу, бир томондан, ушбу Иттифоқда 
ўзаро савдо-иқтисодий алоқаларимиз то-
бора кенгайиб бораётган стратегик ҳам-
корларимиз бўлган Россия, Қозоғистон ва 
Қирғизистон давлатларининг аъзо эканли-
ги, иккинчи томондан — кенгроқ иқтисо-
дий маконда маҳсулотларимиз рақобатбар-
дошлигини оширишга имконият яратилиши 
билан боғлиқ. 

Мисол учун, 2017-2019 йилларда Ўз-
бекистоннинг ЕОИИга аъзо давлатлар 
билан умумий товар айирбошлаш ҳажми 
йилига 26 фоизга ошиб, қарийб 10 мил-
лиард долларга етди. Бугунги кунда Ўзбе-
кистоннинг ЕОИИ билан ташқи савдосидаги 
улуши деярли 30 фоиз, қишлоқ хўжалиги 
маҳсулотлари экспорти ҳажми эса 75 фоиз 
ортиқни  ташкил қилади. Бундан ташқари Ўз-
бекистон ташқи савдо юкларининг 80 фоиз 
ЕОИИ давлатлари ҳудуди орқали ўтади. 

Учинчидан, энг муҳим омиллардан 
бири — бугунги кунда Ўзбекистон Респуб-
ликаси ўзининг тарихий ривожланиши-
нинг муҳим босқичини босиб ўтмоқда. 
Охирги йилларда мамлакатимиз барқарор 
иқтисодий ўсишини таъминлаш мақсадида 
иқтисодиётни модернизациялаш, инвес-
тициялар, замонавий технологиялар ва 
 ноу-хауларни жорий қилишга мўлжалланган 
кенг кўламли ислоҳотлар амалга оширилиб, 
янги истиқболли бозорларга чиқиш бўйича 
ҳаракатлар олиб борилмоқда. Ўз навбати-
да, юқоридаги вазифаларнинг ЕОИИ дои-
расида устувор йўналишлар сифатида бел-
гиланганлиги ушбу ташкилот билан фаол 
ҳамкорлик қилишни тақозо этади.

Хусусан, ЕОИИда 2025 йилга қадар Ўз-
бекистон учун долзарб бўлган қуйидаги 
йўналишлар бўйича умумий, уйғунлашган 
бозор ва макон ташкил қилиш, шунингдек, 
иқтисодий интеграцияни жадаллаштириш  
режалаштирилган. 

Биринчидан, иттифоқ ҳудудида энерго-
ресурсларнинг, жумладан газ, нефть ва 
нефть маҳсулотларининг умумий бозо-
рини шакллантириш кўзда тутилган. Бунда 
ЕОИИ аъзо давлатларнинг энергетика ком-
паниялари газ, нефть ва электроэнергияни 
чекловларсиз, биржа аукционларида шакл-
ланган бозор нархлари бўйича етказиб бериш 
кўзда тутилган. Мутахассисларнинг фикрича, 
энергоресурсларнинг умумий бозори ташкил 
қилиниши ЕОИИ давлатлари иқтисодиёти-
нинг барқарор ривожланишига, аҳолининг 
турмуш фаровонлигини оширишга, шунинг-
дек, энергетик хавфсизликни мустаҳкам-
лашга ва жаҳон бозорида Иттифоқ ҳудудида 
ишлаб чиқарилган товарларнинг рақобатбар-
дошлигини оширишга ёрдам беради.

Иккинчидан, ЕОИИ ҳудудида ягона 
транспорт маконини шакллантириш. Уй-
ғунлашган транспорт сиёсати доирасида 
қуйидаги мақсадлар кўзланган: 1) умумий 
транспорт-логистика хизмати бозорини 
шакллантириш; 2) Евроосиё ҳудудидаги 
транспорт коридорларни салоҳиятини оши-
риш ва янги коридорлар ташкил қилиш; 3) 
транспорт-логистика инфратузилмасини 
ривож лантириш бўйича умумий таклифлар-
ни ишлаб чиқиш ва замонавий логистика 
марказларини яратиш. Транспорт-логисти-
ка соҳасини ривожлантирилиши эксперт-
ларнинг таъкидлашича, ЕОИИ ҳудудида 
товар, хизмат, капитал ҳамда фуқароларни 
ҳеч қандай тўсиқларсиз айланишига сал-
моқли ҳисса қўшади.

Шу ўринда айтиш лозимки, ижтимо-
ий-иқтисодий ўсишни барқарор суръ-
атларини таъминлаш, камбағалликни 
қис қартиш ҳамда иқлим ўзгаришларига 
мослашиш учун транспорт ва энергетика 
соҳасини ривожлантириш муҳим роль ўй-

найди. Хусусан, Осиё тараққиёт банкининг 
маълумотларига кўра, Осиё минтақаси-
даги ривожланаётган давлатлар ушбу 
мақсадларга эришиши учун 2030 йилга 
қадар 14,7 триллион долларни электр 
энергия соҳасига, 8,4 триллион доллар 
транспорт-логистикани ривожлантириш-
га йўналтиришлари лозим. Ўз навбатида, 
ЕОИИ умумий энергетика бозори ҳамда 
ягона транспорт маконига Ўзбекистонни 
интеграциялашуви нафақат ушбу соҳалар-
даги ҳамкорликни кенгайтиришга тўсқинлик 
қилаётган мавжуд муаммоларни ечишга, 
шу билан бирга, энергоресурслардан кенг 
фойдаланиш имкониятини ҳамда инвести-
циялар ва технологияларни жалб қилишга 
имкон яратади.

Жумладан, Ўзбекистоннинг барқарор 
иқтисодий ривожланишини таъминлашда 
янги транспорт маршрутларини яратиш ва 
транспорт-логистика соҳасини модерниза-
циялаш орқали маҳсулотларни йирик ташқи 
бозорларга олиб чиқиш муҳим аҳамият касб 
этади. Ўзбекистон географик нуқтаи назар-
дан денгиз портлардан узоқда жойлашган-
лиги сабабли маҳсулотларни экспорт қи-
лишда транспорт-логистика харажатлари 
10-15 фоизни ташкил қилади, юк ташувчи-
ларнинг йўлдаги 40 фоиз вақти эса божхо-
надаги тўсиқларда кетади. Ҳисоб-китоблар-
га кўра, Евросиё минтақасида юклар 
транзитида уйғунлашган тарифларни 
қўллаш  натижасида ишлаб чиқарувчи-
лар ва етказиб берувчиларни харажат-
лари 221 миллион долларга қисқаради 
ва бу, ўз навбатида, экспорт ва импорт 
маҳсулот таннархи камайишига олиб ке-
лади. 

Учинчидан, иттифоқ ҳудудида умумий 
молия бозорини ташкил қилиш. ЕОИИда 
самарали молиявий бозорни шаклланти-
риш мақсадида аъзо давлатлар 2025 йилга 
келиб: а) миллий қонунчиликни ва уни қўл-
лаш амалиётини уйғунлаштириш; б) қим-
матли қоғозлар бозорини тартибга солишни 
такомиллаштириш; в) иқтисодиётнинг реал 
секторидаги корхоналарни кредитлаш ҳаж-
мини ошириш; г) иқтисодиётда давлатнинг 
ролини камайтириш каби вазифаларни 
бажариш кўзда тутилган. Бу, ўз навбатида, 
иқтисодий интеграция жараёнларини янада 
чуқурлаштириб, барқарор ривожланиш учун 
қулай шарт-шароит яратади.

Тўртинчидан, қишлоқ хўжалиги соҳа-
сида уйғунлашган сиёсат юритилишини 
таъминлаш. Бугунги кунда ЕОИИ аъзо дав-
латлари қишлоқ хўжалиги соҳасидаги тур-
лича иқтисодий механизмларни (кредитлаш 
ва субсидиялар тақдим қилиш, нархларни 
тартибга солиш, суғурта, солиққа тортиш) 
амалга оширмоқда. ЕОИИ маконида аграр 
соҳасидаги маъмурий тўсиқларни олиб 
ташлаш, мавжуд иқтисодий механизмлар-
ни уйғунлаштириш, божхона регуляциясини 
соддалаштириш, ветеринария ва фитоса-
нитария назоратининг ягона қоидаларига 
амал қилиш орқали қишлоқ хўжалиги маҳ-
сулотлари билан ўзаро савдо ҳажмини 
ошириш ҳамда бошқа давлатларга қишлоқ 
хўжалиги маҳсулотини экспортини ошириш 
мақсад қилинган.  

Шу билан бирга, Иттифоқда биотехно-
логия, органик маҳсулотлар ва юқори қў-
шилган қийматга эга бўлган тайёр қишлоқ 
хўжалиги маҳсулотларини ишлаб чиқиш, 
шунингдек, глобал иқлим ўзгаришига 
мослашиш ва генетик жиҳатдан модифика-
цияланган маҳсулотларни яратиш соҳаси-
даги изланишлар олиб бориш истиқболли 
йўналишлар сифатида белгиланган.

Бешинчидан, ҳудудлараро саноат ко-
операциясини ривожлантириш ва ягона 
инновацион макон яратиш.  ЕОИИда эн-
диликда саноат кооперациясида нафақат 
иккитомонлама ҳамкорлик, балки кўпто-
монлама минтақавий ҳамкорликни риво-
жлантириш бўйича амалий ҳаракатлар 
бошланган. Бундан асосий мақсад ҳар бир 
аъзо давлатни салоҳиятидан келиб чиққан 
ҳолда, саноат кооперацияси жараёнини 
янада тезлаштириш ва ишлаб чиқарилаёт-
ган маҳсулотларни рақобатбардошлигини 
ошириш, ўзаро янги инновацион техноло-
гиялар ва изланмалар бўйича алмашинув-
ларни тизимли йўлга қўйиш, шунингдек, 
кўптомонлама инвестицион лойиҳаларни 
амалга оширишдир. Ҳозирги кунда ЕОИИ 

доирасида саноат кооперациясини янада 
ривожлантириш мақсадида “ЕОИИ са-
ноат кооперацияси ва технологиялар 
трансфери тармоғи”нинг махсус рақамли 
платформаси яратилган. Ушбу платформа 
ЕОИИ аъзо давлатлар ҳудудида жойлаш-
ган корхоналар ва маҳсулот етказиб берув-
чилар ўртасида ўзаро ҳамкорликни йўлга 
қўйиш, мавжуд инновацион ишланмалар ва 
технологиялар ёрдамида технологик ишлаб 
чиқариш занжирларини шакллантириш 
ҳамда ягона рақамли экосистема ёрдами-
да маҳсулотларни экспорт қилишга хизмат 
қилмоқда. 

Ўз ўрнида айтиб ўтиш лозимки, янги ин-
новацион ва технологик кашфиётларни 
яратиш узоқ муддатли илмий изланиш-
лар ҳамда катта маблағларни талаб қи-
лиши сабабли, иттифоқдош давлатлар 
мавжуд изланмалардан ҳамкорликда 
фойдаланишдан манфаатдордир. Хусу-
сан, БМТнинг Европа иқтисодий комиссия-
си маълумотларига кўра, давлатлараро 

саноат кооперацияси натижасида янги 
маҳсулот ишлаб чиқариш жараёни 14-20 
ой муддатга қисқаради, ишлаб чиқаришни 
йўлга қўйиш харажатлари эса 50-70 фоиз 
камаяди. Таъкидлаб ўтиш лозимки, Евро-
осиё иқтисодий комиссияси томонидан, 2022 
йилга қадар ЕОИИ давлатлари ҳудудида 
амалга оширилиши режалаштирилаётган 
умумий қиймати 777 миллиард долларлик 
622 йирик инвестицион лойиҳалар ишлаб 
чиқилган. 

Юқорида қайд этиб ўтилган омиллар-
дан кўриниб турибдики, миллий манфа-
атлардан келиб чиққан ҳолда, Ўзбекистон 
ва ЕОИИ ўртасида иқтисодий алоқаларни 
кенгайтириш учун ўзаро истиқболли йўна-
лишлар мавжуд.

Шу ўринда ЕОИИ билан ҳамкорлик Ўзбе-
кистон ташқи иқтисодий фаолиятининг ман-
тиқий давоми эканлигини алоҳида таъкид-
лаш лозим. Бугунги кунда мамлакатимиз 
ижтимой-иқтисодий ривожланишнинг усту-
вор йўналишлари аниқ белгиланган, праг-
матизм ва миллий манфаатлардан келиб 
чиққан ҳолда, яқин ва узоқ хориждаги бар-
ча мамлакатлар ҳамда ташкилотлар билан 
шериклик алоқаларини мустаҳкамламоқда.

Хусусан, Ўзбекистон Жаҳон савдо таш-
килотига кириши бўйича ҳаракатларни 
жадаллаштирди, ўзаро савдо учун янада 
қулай шароитлар яратиш ва ташқи савдо 
режимини мақбуллаштириш мақсадида 
Европа Иттифоқи билан Кенгайтирилган 
шериклик ва ҳамкорлик тўғрисидаги битим 
бўйича музокаралар, шунингдек, Префе-
ренцияларининг бош тизимига (“ПБТ+”) 
қўшилиши доирасида якуний ишлар олиб 
бориляпти. 

Ўз ўрнида, бугунги кунда Ўзбекистон 
Республикасида амалга оширилаётган 
ижтимоий-иқтисодий ислоҳотлар самара-
дорлиги, кўп жиҳатдан, жаҳон хўжалиги 
тизимига интеграциялашишга, айниқса, 
ҳудудий жиҳатдан яқин мамлакатлар би-

лан савдо-иқтисодий муносабатларнинг 
ривожланишига боғлиқдир.

Таъкидлаш лозимки, ушбу омил, айниқ-
са, пандемия даврида жуда долзарб маса-
лага айланди. Пандемия жуда кўплаб дав-
латлар иқтисодиётининг барча соҳаларига 
салбий таъсир кўрсатди. Хусусан, таъминот 
занжирлари узилиб қолди, меҳнат бозори 
зарар кўрди, қатор корхоналар ўз фаолия-
тини тўхтатди, транспорт ташувлари камай-
ди.

Пандемия сабоқлари умумий саъй-ҳа-
ракатларни фаоллаштиришга ундайди. 
Ушбу вазиятда халқаро экспертлар мин-
тақавий жараёнлар кучайиши ва минтақа-
вий тузилмалар аҳамияти ошишини тахмин 
қилмоқда. Бундай инқирозли вазиятларда 
устунлик глобал савдо муносабатлари зан-
жири узилиши муаммосини самаралироқ 
ҳал қиладиган, миллий иқтисодиётлар учун 
“елкадош” вазифасини ўтаб берувчи ихчам 
минтақавий бозорларга берилади.

Хулоса ўрнида шуни айтиш мумкинки, 

эндиликда кузатувчи давлат мақомини ол-
ган Ўзбекистонга ЕОИИнинг аъзолари ва 
ҳамкор давлатлари билан мулоқотни мус-
таҳкамлаш, ташкилотнинг дастурий ва 
шартномавий органлари ҳужжатларини 
амалда татбиқ этилишини янада чуқурроқ 
ўрганиш, аъзо давлатларнинг ўзаро ҳам-
корлик механизмлари, қарор қабул қилиш 
жараёни, мавжуд меъёрий-ҳуқуқий база ва 
уни қўллаш амалиёти каби муҳим жараён-
лар билан танишиш имконияти яратилди.

Бундан ташқари, ташкилот ичидаги жа-
раёнларга қўшилган ҳолда бизда улардан 
доимий равишда хабардор бўлиб туриш 
ҳамда миллий манфаатларимиздан келиб 
чиққан ҳолда ЕОИИ иқтисодий сиёсатини 
шакллантиришда билвосита қатнашиш им-
конияти юзага келди. 

Шу билан бирга, ушбу интеграцион ту-
зилмада кузатувчи бўлиш иқтисодий соҳа-
даги мавжуд қонунчилигимизни ЕОИИ 
талаб ва қоидаларига мувофиқлаштириш 
имконини беради.

ЕОИИда кузатувчи мақомининг яна бир 
афзаллиги унда иттифоқ талабларига риоя 
қилиш мажбуриятининг юкланмаслиги, айни 
вақтда Иттифоқ билан ҳамкорлик истиқбол-
лари маҳаллий бизнес вакилларига янада 
рақобатбардош бўлиш учун ўз фаолиятла-
рини такомиллаштириш масаласини дол-
зарблаштиради. Бундан истеъмолчилар ва, 
умуман, модернизациянинг янги босқичига 
чиқиши орқали иқтисодиёт ютади.

Таъкидлаш керакки, ЕОИИдаги кузатув-
чилик мақоми бизнинг бошқа иқтисодий 
уюшмалар билан ҳамкорлик қилиш бў йича 
ташаббус билдириш ҳуқуқларимизни чекла-
майди ва бошқа давлатлар билан иқтисо-
дий муносабатларимизга таъсир қилмайди. 
Аксинча, минтақавий иқтисодий интеграци-
он тузилмаларда иштирок этиб, биз иқтисо-
дий салоҳиятимизни ва саноат тармоқлар 
тажрибасини самарали ҳамкорлик қилиш 
бўйича оширамиз.

Ўзбекистон ва ЕОИИ

/АМКОРЛИКНИНГ 
ИСТИ+БОЛЛИ ЙЎНАЛИШЛАРИ

29 декабрь мамлакатимиз сиёсий ва ижтимоий-иктисодий ҳаётида йилнинг энг муҳим 
тадбири — Президентимиз Шавкат Мирзиёевнинг Олий Мажлисга Мурожаатномаси бўлиб 
ўтди. Давлатимиз раҳбарининг ички ва ташқи сиёсатимизнинг долзарб масалалари юзасидан 
билдирган фикрлари, таклиф ва ташаббуслари сиёсий доира вакиллари ва кенг жамоатчилик 
томонидан юксак баҳоланмоқда. Мурожаатномада 2017-2021 йилларда Ўзбекистон 
Республикасини ривожлантиришнинг бешта устувор йўналиши бўйича Ҳаракатлар стратегияси 
доирасида амалга оширилаётган муҳим ислоҳотлар, эришилаётган натижалар ва олдимизда 
турган устувор вазифалар чуқур таҳлил этилди.
Хусусан, мамлакатимизнинг ташқи сиёсатини ривожлантириш,  хорижий мамлакатлар ва 
нуфузли халқаро ташкилотлар билан дўстона ва ўзаро манфаатли ҳамкорликни мустаҳкамлаш 
масалаларига ҳам урғу берилди. Президентимиз бу ҳақда тўхталар экан, жумладан, 
Ўзбекистон яқинда Евроосиё иқтисодий иттифоқида кузатувчи мақомини олгани, ушбу 
ташкилотга аъзо бўлган давлатлар бозорларида тўлақонли иштирок этиш учун миллий 
техник тартибга солиш меъёрларини уларнинг талабларига мослаштириш бўйича ишларни 
жадаллаштириш зарурлигини айтиб ўтди. 

Бутун Иттифоқда аҳоли жон бошига ЯИМ 2015-2019 йилларда 
16 фоиз ўсган (8913 доллардан 10683 долларга), асосий 
капиталга киритилган инвестициялар ҳажми 19 фоиз ошган, 
ишсизлик даражаси эса 12 фоиз камайган. 

Мисол учун, 2017-2019 йилларда Ўзбекистоннинг ЕОИИга аъзо давлатлар 
билан умумий товар айирбошлаш ҳажми йилига 26 фоизга ошиб, қарийб 10 
миллиард долларга етди. Бугунги кунда Ўзбекистоннинг ЕОИИ билан ташқи 
савдосидаги улуши деярли 30 фоиз, қишлоқ хўжалиги маҳсулотлари экспорти 
ҳажми эса 75 фоиз ортиқни  ташкил қилади. Бундан ташқари Ўзбекистон 
ташқи савдо юкларининг 80 фоиз ЕОИИ давлатларлари ҳудуди орқали ўтади. 

Акром НЕЪМАТОВ,
Ўзбекистон Республикаси Президенти ҳузуридаги Стратегик ва минтақалараро 
тадқиқотлар институти директорининг биринчи ўринбосари
Амир САЛОМОВ,  
институт бўлим раҳбари 



— Ҳурматли Наим Фотиҳович! Ўтаётган 2020 йилда 
барча соҳаларда бўлганидек, илм-фан борасида ҳам му-
айян ишлар, режалар ва лойиҳалар амалга оширилди. 
Таҳририятимизнинг фаол муаллифи сифатида чоп этил-
ган мақолаларингиз салмоғи сизнинг бир зум ҳам ижод-
дан, адабиётдан узоқлаша олмайдиган инсон эканингиз-
дан дарак. Жорий йил сиз учун қай даражада баракали 
йил бўлди?

— Биласизми, йил ниҳоясида бажарилмай қолган 
ишлар, режалар ва лойиҳалар ҳам бўладики, улар кўнг-
лимиздаги қувонч гулларини силкитиб, алвон япроқла-
рини тўкиб юборади. Шундай нохуш дақиқаларда бизни 
овутадиган бир нарса бор. Бу — биздаги куч, бажарилмай 
қолган ишни Янги йилнинг дастлабки кунларида якунлаш-
га ишонч. Ва, энг муҳими, кириб келаётган Янги йилда 
аввалги йилдаги режадагидан ҳам улуғвор ишларни бажа-
риш мақсади.

Минг афсуслар бўлсинки, камина ҳам ўтаётган йилда 
режадаги барча илмий-ижодий ишларимни амалга ошириш 
имконига эга бўлмадим. Тўғри, йил бошида “Абдулла Қоди-
рий замондошлари” деган энциклопедиям нашрдан чиқди. 
Энциклопедияда номи Абдулла Қодирий асарларида тилга 
олинган, илмий-мемуар асарларида “Ўткан кунлар” муал-
лифи тўғрисида бирор адабий-биографик маълумот берган 
250 дан зиёд ўзбек, рус, татар ва қозоқ миллатларига мансуб 
адиб замондошлари тўғрисида мақолалар берилган. Ўйлай-
манки, бу нашр ушбу миллатпарвар адибимиз тўғрисидаги 
тасаввуримизни бойитибгина қолмай, бошқа улуғ ёзувчила-
римиз, фан ва маданиятимиз арбоблари тўғрисида ҳам шун-
дай ишларни амалга оширишга туртки беради.

Баҳор ойларида ҳаётимни издан чиқариб юборган хаста-
лик жадид адабиётининг асосчиси Маҳмудхўжа Беҳбудий 
ҳақидаги рисоламни тугатиш имконини бермади. Шояд, янги 
йилнинг бошларида шу рисолага нуқта қўйсам.

— Газетхонларимиз сизни фаол адабиётшунослардан бири, 
Чўлпон, Ойбек, Ҳамид Олимжон, Шайхзода, Миртемир, Зулфия, 
Усмон Носир ва бошқа ёзувчилар тўғрисидаги маърифий роман-
ларнинг муаллифи сифатида яхши билади. Аммо сизнинг қачон, 
қаерда ва қандай оилада дунёга келганингиз аксарият газетхон-
лар учун номаълум. Уларда “Чўлпон ёки Шайхзода тўғрисида 
маърифий роман ёзган Наим Каримовнинг ўзи қандай одам?” 
деган савол туғилиши табиий.

— Мен 1932 йилнинг қаҳратон қишида Тошкент шаҳрида, 
Эски шаҳарнинг “Кесакқўрғон” маҳалласида дунёга келганман. 
Маҳалламизда каттагина масжид бўлган. Бобом шу мадраса-
нинг имоми эканлар. Сидқий Хондайлиқий деган машҳур хумсон-
лик шоир шу мадрасада таҳсил олган экан. Бобомдан икки қиз 
ва уч ўғил қолган. Бу ўғиллардан бири молия ходими, иккинчиси 
математика, учинчиси — менинг дадам эса физика муаллимла-
ри бўлган. Математик амаким Боку шаҳрида таълим олгани учун 
озарбайжон шоир ва ёзувчилари ижодини яхши билган. Дадам-
нинг кутубхоналарида Абдулла Қодирий, Садриддин Айний, Ой-
бек асарлари қаторида озар шоирларининг асарлари ҳам бўлган.

Дадам Фотиҳ Каримов 30-йиллардаги ўзбек зиёлиларининг 
олдинги қаторида деб эътироф этилган. У киши ва ўртоқлари 
бир-бирларининг уйларига тез-тез бориб туришарди. Дўстлар меҳ-
мондорчилик пайтида фақат дастурхонга ҳурмат билдирибгина 
қолмай, патефон қўйиб, ўша йилларда машҳур бўлган хонандалар-
нинг пластинкага ёзилган ашулаларини, чолғу куйларини мириқиб 
тинглаган, адабиёт ва санъат оламидаги янгиликлар ҳақида суҳбат-
лашиб, том маънода маданий ҳордиқ олган. Улар даврасига баъзан 
хушовоз кишилар ҳам қўшилиб қолар ва “мажлис аҳли” “жонли қў-
шиқлар”ни тинглаб, сел бўларди.

Ўша даврларда ўзини зиёли ҳисоблаган ҳар бир киши оиласи би-
лан якшанба кунларида “Пушкин боғи”га бориб, яшил хиёбонларда 
сайр қилар, “Ҳамза” театрининг ҳар бир премьерасига бориб, улуғ 
артистларнинг санъатларидан эстетик завқ олиб, маданий ҳаёт ке-
чирарди. Шундай сайр ва премьералардан биз, болалар ҳам четда 
қолмас эдик.

Хуллас, каминага дадамнинг физика муаллими сифатидаги фа-
олиятидан кўра, зиёли сифатидаги ҳаёти санъатга яқин гуманитар 
фанлардан бирини танлашимга сабаб бўлган.

Яна бир-икки омил бор. Дадам Ойбек ва унинг рафиқаси Зарифахо-
ним таҳсил олган Таълим ва тарбия билим юртида ўқиган. Ойбек ўқув-
чилик йилларидаёқ адабий истеъдоди ва инсоний фазилатлари билан 

Адабиётга беҳад ва бениҳоя улкан меҳр қў-
йиб, бутун ҳаётини сўз санъатига бахшида эт-
ган адабиётшунос, жамоат арбоби, Беруний но-
мидаги Ўзбекистон Давлат мукофоти ҳамда  
“Эл-юрт ҳурмати” ордени соҳиби, академик  
Наим КАРИМОВ юқоридаги таърифларга муносиб, 
ўзбек маърифатпарвари деган юксак номга сазо-
вор бўлган инсон. У киши билан суҳбатимиз ижодий 
сарҳисоб, ўтмишнинг бугуни, келажаги, истиқболи ва 
хотираларига бағишланди... 

бошқалардан ажралган бўлса керак, дадам “На-
воий” романи муаллифини жуда ҳурмат қиларди 
ва адибнинг ҳар бир асарини сотиб олиб ўқирди. 
Дадамнинг дўстларидан бири, таниқли ношир 
Лутфулла Муродов Ғафур Ғуломга куёв қатори 
эди, шу ҳол дадамнинг Ғафур Ғулом билан ҳам 
яқин алоқада бўлишига сабаб бўлган. Аммам-
нинг ўғли Маҳмудали Юнусов эса нозиктаъб ада-
биётшунос бўлиб, уйларида адабий баҳслар тез-
тез ўтказилиб турарди. Ўрта мактабдаги адабиёт 
ўқитувчиларим Муршида Икромова билан Наби 
Нурмуҳаммедов ҳам каминада адабиётга бўлган 
меҳрнинг кучайишига ўз ҳиссаларини қўшган. 
Хуллас, олий ўқув юртига ўқишга кираётганимда, 
адабиётдан бошқа бирор соҳа мени ўзига жалб 
этмаган.

— Сиз 30-50-йиллардаги ҳаёт саҳифаларини 
шундай тасвирлаяпсизки, гўё совет давлатининг 
қатағон қиличи ўша даврларда қинида занглаб 
ётгандек. Ахир ўша даврларда жуда кўп зиёли-
лар, жумладан, педагоглар ҳам қатағон жабри-
ни тортган. Ўқиган манбаларимизга қараганда, 
улардан бирортаси ота-онаси, фарзандларининг 
бағрига қайтиб келмаган. Уларнинг қарин-
дош-уруғлари, шогирдлари ҳам кўп  жабр-ситам 
чеккан экан, бу айни ҳақиқатми? 

— Тўғри. Дадамни ҳам НКВД идорасига кўп 
чақиришган, фалончи тўғрисида, пистончи тўғри-
сида маълумот бермасанг, ўзинг ҳам қамаласан, 
деб бир эмас, бир неча марта дағдаға қилишган 
бўлса керакки, 50-йиллар бошидаги қатағондан 
кейин дадамнинг асаблари ниҳоятда бузилиб, 
юраклари тез-тез оғриб, хуруж бериб турган. Бу 
бутун бир халқнинг бошига тушган қонли савдо 
эди. Лекин нима бўлганда ҳам инсон қора ўт-
мишни унутмаган ҳолда яхши инсонларни ва 
яхши воқеаларни эслаб яшаши лозим. Зеро, бу 
дунёда одамзоддан фақат яхши ном ва яхши 
амаллар қолади...

— Тақдир сизга “Шаҳидлар хотираси” хай-
рия жамғармасига биринчи раис, “Қатағон қур-
бонлари хотираси” музейига биринчи раҳбар 
бўлиш ва мазкур музейнинг барпо бўлишига, 
қатағон қурбонлари хотирасини абадийлашти-
риш ишига муҳим ҳисса қўшиш имконини бер-
ди, аслида бу ҳам бир иноят ва яхшилик учун 
очилган кенг ва катта дарвоза-
дир, шундай эмасми?

— Ҳақ сўзни айтдингиз. Бу 
ишлар шахсан менда масъули-
ят туйғусини оширди. Шунинг-
дек, менга бегуноҳ аждодлар 
хотираси олдидаги муқаддас 
бурчни чуқур тушуниш ва шу 
йўналишда амалий ишларни 
бажариш истагини уйғотди. Ўй-
лайманки, агар мен аксар дўст-
ларимдан бир-икки кўйлакни 
ортиқ йиртиб, ҳали ҳам яшаёт-
ган бўлсам, бу Худонинг шу қутлуғ йўлда қилган 
ишларим учун менга кўрсатган илтифоти ва сиз 
айтгандай, буюк иноятидир. Мен шу илтифотга 
арзийдиган ишларни қилиш ва шу илтифотга 
арзийдиган маърифий асарларни ёзиш мақ-
садида яшаяпман. Аллоҳ умр берса, келажак 
авлод учун ёзиб қолдирадиган битикларим бе-
ниҳоя кўп. Қисқароқ қилиб айтадиган бўлсам, ўз 
жонини она Ватан ва шу муқаддас замин учун, 
халқ фаровонлиги ва бахту саодати учун қурбон 
қилган аждодларимиз ҳақида ёзадиганларим 
жудаям кўп!

— Бир суҳбатингизда таниқли ёзувчи-
ларимиздан бирининг жамғарма қошидаги 
комиссия га аъзо бўлгани ва шу комиссиянинг 
аъзоси сифатида қатағон қилинганлар тақдири-
ни ўргана бошлагани, аммо кунларнинг бирида, 
уларнинг кўз ёшлари тўкилган ҳужжатларни 
кўриб: “Наим ака, мен бу ерда ишлай олмас 
эканман”, деб узр сўраб, кўнгли тўлиб, архивхо-
надан чиқиб кетганини айтиб берган эдингиз?

— Ҳа, шундай воқеа бўлган! Темир сан-
диқларда сақланган, шу пайтгача ҳеч кимнинг 
кўзи тушмаган “дело”лар билан танишиш учун 

аслида каттагина юрак керак бўлади. Чунки 
уларни ўқиш жараёнида юрагингга ниналар 
санчилиб, қон оқаётгандай оғриқли ҳолатга 
тушмасликнинг иложи йўқ. Энг қаҳри қаттиқ 
одамнинг ҳам қалби бир яралангандай таас-
сурот қолдириши шубҳасиз. Бегуноҳ одамлар-
нинг, айбсиз айбдор бўлишига доир сўзларни 
ким ҳам шунчаки ўқий оларди. Сўнгги вақтлар-
да ўзимнинг ҳам шундай ҳолга тушиб қолаётга-
нимнинг сабаби ўша “дело”лардаги кўз ёшла-
рини симирганимдир...

— Қатағон қурбонларининг аксарини қамаш 
учун қўшнисининг ёки хизматдошининг икки 
энлик хати етарли бўлган. Улар маҳбусни маж-
бурлаб, “халқ душмани” экани иқрорномасига 
имзо қўйдириб олган эканлар?

— Бир воқеани айтиб берай. Абдулла Қо-
дирий билан бир камерада ётган ва НКВД зин-
донидан тирик чиққан маҳбуслардан бирининг 
айтишича, адиб узоқ вақтгача қуруқ туҳматлар-
дан иборат баённомаларга қўл қўйишдан бош 
тортган. Шундан кейин ярим кечада ухлаб ёт-
ган маҳбусни олиб чиқиб, унга ухлаш имконини 
бермай, тикоёқ қилиб қўйиб, қарийб эрталаб-
гача тергов қилишган. Бир неча кун давомида 
такрор ва такрор шундай жазони бошидан ке-
чирган маҳбус оёғи шишиб, юролмай қолади. 
Агар у шундай қийноқларга ҳам дош берса, қий-
ноқнинг ҳали фашистлар ҳам ўйлаб топмаган 
бош қа усуллари ҳам қўлланган. Рауф Бойжонов 
деган туркистонлик ўқитувчининг айтишича, 
Абдулла Қодирий азобли қийноқлардан кейин 
озиб-тўзиб, қийиқчага солиб кўтариш мумкин 
бўлган даражага келиб қолган. Аммо у шундай 
қийноқларга қарамай, ўзига қўйилган айбни ҳам 
бўйнига олмаган, бошқаларга ҳам қарши кўрсат-
ма бермаган. Маҳбусларнинг бундай мардлик 
намуналарни кўрсатганларини терговчининг 
муомаласидан, бир тергов билан иккинчи тер-
гов ўртасида кечган узоқ вақтдан билиш мумкин.

— Қатағон қурбонлари асарларида тасвир-
ланган ёки тергов материалларидан олинган 
қандай реал воқеаларни эслаб, уларга нисбатан 
ҳурмат туйғуларини туйиб юрасиз?

— 1937 йилда “халқ душмани” бўлганликда 
айбланиб қамалганлар орасида 
Чўлпон ҳам бор эди. У том маъно-
да зиёли киши эди. Зиёли кишилар 
эса қамоқхонага тушиши билан 
адойи тамом бўлган. Чўлпонни 
ҳам қаттиқ қийнашган. Кунларнинг 
бирида камера ҳавосини янгилаш 
учун маҳбусларни қамоқхона ҳов-
лисига олиб чиққанларида, маҳбу-
салар орасида, агар янглишмасам, 
Ғози Юнуснинг рафиқаси Хадича 
аяни кўриб қолган. Ўзи оғир бир 
аҳволда бўлган шоир Хадича аяга 
далда бериш, унда бундай кунлар-

нинг ўтишига ишонч уйғотиш учун хат ёзиб, ин-
сонлик қиёфасини йўқотмаган назоратчи орқали 
хатни аёллар камерасига етказишга эришади. 
Чўлпоннинг: “Сизлар рус декабристларининг 
хотинлари сингари қаҳрамон аёлларсиз. Кела-
жакда ўзбек халқи декабрист аёлларни улуғла-
ётган рус халқидек, сизларни ҳам улуғлайди, 
сизлар ҳақингизда ўнлаб шеърлар, достонлар, 
романлар ёзади. Бардам бўлинг, азизлар!” де-
ган маънодаги хат шу куни қўлдан-қўлга ўтиб, 
маҳбусларда озодликка, яхши кунлар келишига 
бўлган ишончни уйғотиб юборади.

Яна бир воқеани нақл қилишни истардим. 
Фитрат ХХ аср бошларида бир гуруҳ бухоро-
лик ёшлар билан бирга Туркияга ўқишга бор-
ган. Кунларнинг бирида Туркияга бир япон 
велосипедчиси келади. У дунё бўйлаб саёҳат 
қилиш учун ведосипедда йўлга чиққан экан. 
Фитрат газетадаги шу ҳақдаги хабарни ўқиши 
билан Истанбулдаги япон спортчиси жойлаш-
ган меҳмонхонага бориб, уни топади ва узоқ 
суҳбатлашади. Велосипедда дунё бўйлаб 
саёҳатга чиққан япон йигитининг на ҳамроҳи, 
на озиқ-овқати, кийим-кечак, қошиқ-пошиқ со-
линган чемодани бор эди. Фитрат шу ҳолатни 
кўриб ажабланади. У: “Сиз-ку ҳозир мусулмон 

мамлакатларига шу аҳволда бориб, дунё бўй-
лаб саёҳат қиляпсиз. Сизнинг бахтингизга, 
мусулмон халқлар мурувватли бўлади. Қаер-
га борсангиз, оч-яланғоч қолмайсиз. Аммо на-
соролар яшаётган мамлакатларга борсангиз 
қийналиб қоласизми, деб қўрқаман”, дейди 
Фитрат. Япон спортчиси эса эшик ёнида тур-
ган велоспедини кўрсатиб: “Ана, кўряпсизми, 
велосипедимдаги Япониянинг байроқчаси-
ни? Шу байроқчани кўрган одамзод мусулмон 
бўладими ё насоро бўладими, шу байроқ ҳур-
матига мени оч-яланғоч қолдирмайди”, дейди 
ишонч билан.

Япон йигити билан бўлган учрашув, унинг 
учрашув чоғида Япониянинг тилсимли байроқ-
часи ҳақида айтган сўзлари Фитратга қаттиқ 
таъсир қилади. Орадан бир қанча йиллар ўтга-
нидан кейин ҳам у шу учрашувни эслаб, ўзбек 
халқи ҳам бутун дунё халқлари ҳурмат қилади-
ган давлатни барпо эта оладими, ўзбек йигити 
ҳам велосипедига давлат байроқчасини илиб, 
дунё бўйлаб сафарга чиқадиган кунлар кела-
дими, деган саволлар билан яшади. Бугун биз: 
“Устоз Фитрат домла, сиз орзу қилган кунлар 
келган!”, деб унинг руҳини қувонтиришимиз 
мумкин.

— Жуда ажойиб воқеа экан. Қалб қўрингизда 
бундай воқеалар оз бўлмаса керак... Келинг, энди 
бошқа даврга, бошқа мавзуга ўтсак. Сиз фило-
логия фанлари доктори, академиксиз. Бу илмий 
унвонларга адабиётшунос олим сифатида қил-
ган хизматларингиз туфайли эришгансиз. Биз 
билган асосий асарларингиз, ўзбек ёзувчилари-
нинг ҳаёти ва ижодига бағишланган. Сизнинг 
кўз олдингизда Ойбек ва Ғафур Ғуломлар ав-
лоди, улардан кейин Шуҳрат ва Саид Аҳмадлар 
авлоди ҳам бу кўҳна оламни тарк этди. Улардан 
кейинги авлод эса сийраклашиб қолди. Бугунги 
адабий авлод ўз олдида турган довонларни забт 
эта олармикан?

— Мен ҳам адабиётимизнинг эртанги куни-
ни, Эркин Воҳидов ва Абдулла Ориповдан ке-
йинги адабий авлодлар ҳақида кўп ўйлайман. 
Ҳозир адабиётимиз майдонида Эркин Аъзам, 
Сирожиддин Саййид, Усмон Азим, Шароф 
Бош беков, Хуршид Дўстмуҳаммад, Шойим 
Бўтаев, Назар Эшонқул, Эшқобил Шукур, Улуғ-
бек Ҳамдам, Исажон Султон, Қўчқор Норқобил 
сингари шоир ва ёзувчилар жавлон урмоқда. 
Уларнинг энг яхши асарлари ҳали ёзилмаган 
бўлиши мумкин. 

Лекин бу авлод ўзбек адабиётига янги ҳаво, 
янги тўлқин, янги тасвир усулларини олиб 
кириб, миллий адабиётимизни бойитди. Бу 
ёзувчилар яшаган давр қандай мафкуравий 
давр бўлмасин, яхши томонлари жуда кўп. 
Булар, китобхонлар армиясининг кўплиги. 
100 минг нусхада чиққан роман икки-уч кунда 
сотилиб кетарди. Бугун романларнинг адади 
3-5 мингдан ошмаяпти, назаримда. Етарли 
даражада китобхони бўлган ёзувчининг ҳар 
икки-уч йилда биттадан роман ёзиб ташлаши 
ҳеч гап эмасди. Булар — қалам ҳақининг оила-
вий-маиший муаммоларни ҳал қилишга етарли 
бўлгани. Булар, испан, француз, инглиз, немис, 
ҳинд, араб сингари жаҳон халқлари адабиёти 
энг яхши намуналарининг рус тилига таржима 
қилиниши ва улардаги янги бадиий-услубий 
жилоларнинг ўзбек адабиётига кириб келиши. 
Булар — адабий алоқалар, адабиёт билан 
санъат турлари ўртасидаги ижодий ҳамкорлик 
ва булар — ижодий сафарлар. Агар шу маса-
лалар ҳал этилса, социалистик реализм зан-
жирларидан қутулган ўзбек ёзувчилари мил-
лий ва умуминсоний қадриятларга ҳурмат руҳи 
билан суғорилган, бадиий юксак асарларни 
яратиб, адабиётимиз байроғининг янги чўққи-
ларда ҳилпираб туришига ўз ҳиссаларини қў-
шадилар, деб умид қиламиз. 

— Адиблар хиёбони янги ёзувчиларнинг ҳай-
каллари билан тўлади, денг?

— Албатта. Келаётган янги адабий авлод 
орасидан янги даврнинг Абдулла Қодирийла-
ри, Чўлпонлари, Ойбеклари, Ғафур Ғуломла-
ри, Асқад Мухторлари, Эркин Воҳидовлари, 
албатта, чиқади. Уфққа бир қаранг: анави юл-
дуз Чўлпонга ўхшайди-я!..

 “Янги Ўзбекистон” мухбири
 Гуличеҳра ДУРДИЕВА суҳбатлашди.

ЎЙЛАР...

Дилдан суҳбат 

Йил ниҳоясидаги

Нафақат ҳар бир ойи, балки ҳар бир кунида муҳим воқеалар рўй берган 2020 йил ҳам ўз 
ниҳоясига етмоқда. Янги йил арафасида ҳар бир инсон ўтган кунларига назар ташлаб, 
амалга оширилган ишлар, эришилган натижаларини сарҳисоб қилар экан, эзгуликка дахлдор 
ишларидан кўнгли тўлиб, яшашга бўлган иштиёқи янада ортиб бораверади. Орамизда 
шундай замондошларимиз ҳам борки, уларнинг йил бўйи қилган меҳнатлари натижасида 
одамларнинг маънавияти юксалиб, тафаккури теранлашиб, қалблари илму урфон нурларига 
тўлиб, юрар йўлларини ёруғ шуълалар акси билан ёритиб бораверади... 

“KOLORPAK” МЧЖ босмахонасида чоп этилди. 
Босмахона манзили: Ўзбекистон, 100060. 

Тошкент, Янги шаҳар кўчаси, 1-А уй.
Босмахона телефони: (78) 129-29-29

МУАССИС:
Ўзбекистон Республикаси 

Вазирлар Маҳкамаси

Бош муҳаррир: Салим Дониёров
Ўзбекистон Республикаси Президенти Администрацияси ҳузуридаги

Ахборот ва оммавий коммуникациялар агентлиги
томонидан 2020 йил 13 январда 1047-рақам билан рўйхатга олинган.  

Нашр индекси — 236. Буюртма — 3814. 
41787 нусхада босилди.

Ҳажми — 3 табоқ. Офсет усулида босилган. Қоғоз бичими А2. 
Баҳоси келишилган нархда.

Таҳририятга келган қўлёзмалар тақриз 
қилинмайди ва муаллифга қайтарилмайди.
Газетанинг етказиб берилиши учун обунани 

расмийлаштирган ташкилот жавобгар.
Газета таҳририят компьютер марказида 

саҳифаланди.
Газетанинг полиграфик жиҳатдан сифатли  
чоп этилишига “KOLORPAK” МЧЖ масъул.

Манзилимиз:  
100029, Тошкент шаҳри,

Матбуотчилар кўчаси, 32-уй

Навбатчи муҳаррир: Рисолат Мадиева         
Мусаҳҳиҳ: Асолат Аҳмадқулова
Дизайнер: Зафар Бакиров

“Янги Ўзбекистон” газетаси учун масъул:
бош муҳаррирнинг биринчи ўринбосари 

